
ᑭᐁᐧᑎᓄᐠ ᐊᐣᑌᕑᐃᔪ ᒪᐡᑭᑭᐃᐧ 
ᐃᐡᑯᓄᐃᐧᐣ ᑲᑲᓄᑕᐠ ᑌᐯᐤ 
ᐁᑲᐧ ᒥᓂᓂᑫᐃᐧᐣ ᐊᓄᑭᓇᑲᓇᐠ  
94 ᐸᑯᓭᐣᒋᑫᐃᐧᓇᐣ 
ᑲᑭᐸᑭᑎᓇᒧᐊᐧᐨ ᓇᐣᑕ 
ᒋᑐᒋᑲᑌᑭᐣ



ᐁᑲᐧ ᑭᐁᐧᑎᓄᐠ ᐊᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐃᐧᐣ ᑭᒋᓇᓇᑯᒥ ᑕᐱᐡᑯᐨ ᐅᐅᐁᐧ ᒥᓯᐁᐧ 
ᐃᐡᑯᓄᐃᐧᐣ ᑲᐃᔑᑕᑲᐧᐠ ᐅᐅᒪ ᑭᐁᐧᑎᓄᐠ ᐊᐣᑌᕑᐃᔪ ᐊᐦᐃᐠ ᐅᔕ ᒪᔭᑦ ᑲᐃᔑᑕᑲᐧᐠ 
ᐊᓂᔑᓇᐯᐠ ᒥᓇ ᐊᐱᑕᐃᐧᐅᑯᔑᔕᓇᐠ ᐅᑕᑭᒧᐊᐧᐠ᙮ ᐁᑲᐧ ᒥᓇ ᐅᐅᐁᐧ ᐃᐡᑯᓄᐃᐧᐣ 
ᐅᒋᓇᓇᑯᒥᓇᓂᐊᐧᐣ ᐅᒋ ᑕᐱᐡᑯᐨ ᐅᐅᐁᐧ ᒪᐡᑭᑭᐃᐧ ᐃᐡᑯᓄᐃᐧᐣ ᐊᐧᑲᐦᐃᑲᐣ ᑲᐊᔭᐠ 
ᐅᐅᒪ ᕑᐊᐁᐧᐣᔑᐣ ᑭᒋᐃᐡᑯᓄᐃᐧᑲᒥᑯᐠ ᐁᐦᐊᐠ ᐅᔕ ᑲᐃᔑᐊᑌᐠ ᐊᐧᐱᐣᓴᐣ-ᕑᐃᐊᐧᐣ ᑐᕑᐃᑎ 
ᐊᐦᑭᑲᐠ ᐁᑲᐧ ᒥᓇ ᐃᐃᒪ ᑲᐃᔑᒪᐊᐧᑐᓂᑫᔭᐠ ᐃᐃᒪ ᓴᐟᐯᕑᐃ ᑭᒋᑕᐃᐧᓂᐠ ᐁᐦᐊᐠ ᐅᔕ 
ᐅᑕᑭᒧᐊᐧᐠ ᐊᑎᑲᒥᐠᔐᐣᐠ ᐊᓂᔑᓇᐯᐠ ᐁᑲᐧ ᐊᐱᑕᐃᐧᐅᑯᔑᔕᓇᐠ᙮ ᒪᐡᑭᑭᐃᐧ ᐃᐡᑯᓄᐃᐧᐣ 
ᐊᐧᑲᐦᐃᑲᐣ ᑲᐃᔑᑕᑲᐧᐠ ᐃᐃᒪ ᕑᐁᐠᐦᐁᐟ ᑭᒋᐃᐡᑯᓄᐃᐧᑲᒥᑯᐠ ᐊᐦᐃᐠ ᐅᔕ ᑲᐃᔑᐊᑌᐠ 
ᐊᐧᐱᐣᓴᐣ-ᕑᐃᐊᐧᐣ ᑐᕑᐃᑎ ᐊᐦᑭᑲᐠ ᐁᑲᐧ ᒥᓇ ᐃᐃᒪ ᑲᐃᔑᒪᐊᐧᑐᓂᑫᔭᐠ ᐃᐃᒪ ᑕᐣᑕᐯ 
ᑭᒋᑕᐃᐧᓂᐠ ᐁᐦᐊᐠ ᐅᔕ ᐅᑕᑭᒧᐊᐧᐠ ᐊᓂᔑᓇᐯᐠ ᐁᑲᐧ ᐊᐱᑕᐃᐧᐅᑯᔑᔕᓇᐠ᙮



ᑲᐊᓂᒧᑌᑭᐣ
ᑲᓂᑲᓂᐡᑲᐠ ᐅᑲᓄᓂᐁᐧᐃᐧᐣ ᒪᓯᓇᐦᐃᑲᐣ 4

ᐊᓂᐣ ᐅᐅᐁᐧ ᐁᐅᒋᑭᒋᐃᓀᐣᑕᑲᐧᐠ 5

ᒋᐃᐧᑕᓄᑭᒥᑎᓇᓂᐊᐧᐠ ᒥᐡᑯᐨ ᑲᐧᔭᐠ ᒋᐃᔑᓭᐠ ᑭᐁᐧᑎᓄᐠ 6

ᑲ-ᑕ-ᐃᐧ 7

ᑲᑲᓄᑕᒪᐠ ᑌᐯᐤᐃᐧᐣ ᐁᑲᐧ ᒥᓂᓂᑫᐃᐧᐣ ᐊᓄᑭᓇᑲᓇᐠ ᑲᑭᐸᑎᓇᒧᐊᐧᐠ  
94 ᐸᑯᓭᐣᒋᑫᐃᐧᓇᐣ ᓇᐣᑕ ᒋᑐᒋᑲᑌᑭᐣ 8

ᓇᑲᒋᑫᐃᐧᐣ 9

ᐃᐡᑯᓄᐃᐧᐣ 9

ᐊᓂᔑᓇᐯᒧᐃᐧᐣ ᐁᑲᐧ ᐊᓂᔑᓇᐯᐃᐧᐱᒪᑎᓱᐃᐧᐣ 12

ᒥᓄᔭᐃᐧᐣ 13

ᒥᓂᓂᑫᐃᐧᐣ 16

ᑲᓀᐣᑎᔭᐣ ᐅᑭᒪᐃᐧᓇᐣ ᐁᑲᐧ ᔪᓇᐦᐃᑎᐟ ᓀᐃᔑᐣ ᑲᑭᒪᓯᓇᐦᐅᑎᓯᐊᐧᐨ 
ᑫᐃᔑᑲᓇᐊᐧᐸᒪᑲᓄᐊᐧᐨ ᐊᓂᔑᓇᐯᐠ ᐊᐃᐧᔭᐠ 16

ᑲᓂᑲᓇᐱᑕᒧᐊᐧᐨ ᐊᓄᑭᓇᑲᓇᐠ ᐅᐅᐁᐧ ᒥᓂᓂᑫᐃᐧᐣ ᐅᒋ 16

ᑭᑭᓄᐦᐊᒪᑫᐃᐧ ᒪᐡᒋᒋᑫᐃᐧᐣ ᐁᑲᐧ ᑭᑭᓄᐦᐊᑫᐃᐧᐣ ᒋᒥᓇᑲᓄᐊᐧᐨ ᐊᓄᑭᓇᑲᓇᐠ 17

ᐃᐡᑯᓄᐃᐧᐣ ᑲᑕᑲᐧᐠ ᒥᓂᓂᑫᐃᐧᓂᐠ 18

ᐅᐡᑲᑎᓯᐃᐧ ᐱᒧᒋᑫᐃᐧᓇᐣ 19

ᑲᓂᑲᓇᐱᑕᒧᐊᐧᐨ ᐱᒧᒋᑫᐃᐧᐣ ᐅᐅᐁᐧ ᑌᐯᐤᐃᐧᐣ ᐁᑲᐧ ᒥᓂᓂᑫᐃᐧᐣ 20

ᑭᒋᐱᒧᒋᑫᐃᐧᐣ ᐁᑲᐧ ᒥᓂᓂᑫᐃᐧᐣ 21

ᑲᐃᓇᐧᑌᐠ ᒥᓇ ᑲᑭᐅᔑᒋᑲᑌᐠ ᐅᐅᐁᐧ ᑎᐸᒋᒧᐃᐧᐣ ᐯᐸᐣ 22

ᑲᓂᑲᓂᐡᑲᐠ ᐅᑲᓄᓂᐁᐧᐃᐧᐣ  
ᒪᓯᓇᐦᐃᑲᐣ

ᒪᐊᐧᐨ ᓂᓇᓇᑯᑦ ᐁᐃᐧᑕᒪᐃᐧᓇᑯᐠ 
ᐅᐅᐁᐧ ᑭᐁᐧᑎᓄᐠ ᐊᐣᑌᕑᐃᔪ 
ᒪᐡᑭᑭᐃᐧ ᐃᐡᑯᓄᐃᐧᐣ (NOSM) 
ᑲᐃᔑᑲᓄᑕᐠ ᑌᐯᐤᐃᐧᐣ ᐁᑲᐧ 
ᒥᓂᓂᑫᐃᐧᐣ ᐊᓄᑭᓇᑲᓇᐠ 
ᐸᑯᓭᐣᒋᑫᐃᐧᓇᐣ ᐅᐅᒪ ᑲᓇᑕ 
(TRC) ᐊᓂᐣ ᑫᐃᔑᐊᓄᑲᑌᓂᑭᐣ᙮ 
ᐁᑲᐧ ᐅᐅᐁᐧ ᓂᐱᒧᒋᑫᐃᐧᑲᒥᑯᓇᐣ, 
(NOSM) ᐱᒧᒋᑫᐃᐧᐣ 
ᐅᓂᓯᑕᐃᐧᓇᐣ ᐸᐸᒥᓱᐃᐧᐣ 
ᐁᐊᔭᐠ ᒋᐃᐧᒋᐦᐃᔭᑲᓄᐊᐧᐨ 
ᐊᓂᔑᓇᐯᐠ ᐅᐅᒪ ᑲᓇᑕ ᒥᓇ 
ᐱᑯ ᒥᓯᐁᐧ ᐊᐦᑭᑲᐠ, ᐅᐅᒪ 

ᐅᑕ ᒪᐊᐧᐨ ᐊᓂᔑᓇᐯᐠ ᒥᓂ ᐊᐱᑕᐃᐧᐅᑯᔑᔕᓇᐠ ᑲᑲᐯᔑᐊᐧᐨ 
ᑭᐁᐧᑎᓄᐠ ᐊᐣᑌᕑᐃᔪ᙮ ᐁᑲᐧ ᐅᐅᐁᐧ ᐃᐡᑯᓄᐃᐧᐣ ᒥᔑᐣ ᐅᑲᓄᑕᓇᐣ 94 
ᐸᑯᓭᐣᒋᑫᐃᐧᓇᐣ ᒋᐊᓄᑲᑌᑭᐣ ᐅᐅᒪ ᐅᑕ ᒪᐊᐧᐨ ᒪᐡᑭᑭᐃᐧ ᐱᒧᒋᑫᐃᐧᓂᐠ 
ᐁᑲᐧ ᐃᐡᑯᓄᐃᐧᓂᐠ᙮ ᐅᐅᐁᐧ ᑎᐸᒋᒧᐃᐧᐣ (NOSM) ᐅᐃᐧᑕᐣ 
ᐅᑲᓄᒋᑫᐃᐧᐣ ᒪᑯᔐᑭᔑᑲᓂᐱᑦ 2016 ᑲᑭᒪᒋᓭᑭᐸᐣ᙮

ᐱᒧᒋᑫᐃᐧᐣ (NOSM) ᑭᐅᓇᒋᑲᑌᐸᐣ ᒋᐃᐧᒋᑐᐃᐧᐨ ᐁᑲ ᑲᒥᓄᓭᐠ 
ᒪᐡᑭᑭᐃᐧ ᐱᒧᒋᑫᐃᐧᐣ ᐁᐦᐊᐠ ᐅᑕ ᐊᐃᐧᔭᐠ ᒥᓇ ᑕᔑᑫᐃᐧᓇᐣ 
ᑲᐊᓂᒥᐦᐃᑯᐊᐧᐨ ᐅᐅᒪ ᒥᓯᐁᐧ ᑭᐁᐧᑎᓄᐠ ᐊᐣᑌᕑᐃᔪ᙮ ᐁᑲᐧ ᒥᔑᐣ 
ᑲᐃᐧᑕᓄᑭᒪᔭᑲᐧ ᒥᓇ ᑲᐃᐧᒋᐦᐃᑯᔭᑲᐧ, ᒪᐊᐧᐨ ᓂᒧᓀᐣᑕᒥᐣ ᒪᐡᑭᑭᐃᐧ 
ᐃᐡᑯᓄᐃᐧᐣ ᑲᑭᐅᔑᒋᑲᑌᐠ ᒥᐡᑯᐨ ᐅᐅᐁᐧ ᐃᐡᑯᓄᐃᐧᐣ ᑭᑭᓄᐦᐊᒪᑫᐃᐧᐣ 
ᒋᓇᓇᑲᒋᒋᑲᑌᑭᐣ ᐃᔑᓭᐃᐧᓇᐣ, ᐃᔑᐱᒪᑎᓱᐃᐧᓇᐣ, ᐃᔑᑭᔑᐁᐧᐃᐧᓇᐣ 

ᒥᓇ ᑲᐃᔑᑲᑲᐯᔑᓇᓂᐊᐧᐠ ᐅᐅᒪ ᑭᐁᐧᑎᓄᐠ ᐊᐣᑌᕑᐃᔪ᙮ ᐊᐱᐣ 
ᑲᑭᒪᒋᒋᑫᔭᐠ, ᓂᑐᑕᒧᐃᐧᓂᓇᓇᐣ ᐅᔑᒋᑲᑌᐊᐧᓄᐣ ᐃᐃᐁᐧᑎ ᑭᐁᐧᑎᓄᐠ 
ᒋᐃᔑᐃᐧᒋᐦᐃᐁᐧᔭᐠ, ᒥᓇ ᐃᐧᒋᐦᐃᐁᐧᐃᐧᓇᐣ ᒋᐊᔭᑭᐣ ᑭᒋᑭᐁᐧᑎᓄ, 
ᓇᓂᑕᐃᐧᓂᐠ, ᓄᐱᒥᐠ, ᐊᓂᔑᓇᐯ ᐁᑲᐧ ᐸᑲᐧᐃᔑᐃᐧ ᑕᔑᑫᐃᐧᓇᐣ᙮

ᒥᑫᐧᐨ ᓂᑎᓇᐠ ᐅᑫᐧᓂᐊᐧᐠ ᐊᐃᐧᔭᐠ ᑲᑭᐊᐱᑕᒧᐊᐧᐨ ᐅᐅᐁᐧ 
ᑲᑭᒪᒪᐃᐧᓂᑲᑌᐠ ᑎᐸᒋᒧᐃᐧᐣ, ᐁᑲᐧ ᒥᓇ ᑲᑭᓇ ᐊᐃᐧᔭᐠ 
ᑲᑭᑲᑫᐧᒋᒪᑲᓄᐊᐧᐨ ᐅᐅᐁᐧ ᑎᐸᒋᒧᐃᐧᐣ ᑲᒪᓯᓇᐦᐃᑲᑌᐠ ᑫᒋᓇᐨ 
ᒪᔭᑦ ᑐᑕᒧᐃᐧᓇᐣ ᒋᐃᓇᓄᑭᒪᑲᑭᐣ ᐅᐊᐧᐁᐧ (NOSM) ᐱᒧᒋᑫᐃᐧᐣ 
ᐅᑕᓄᑭᑕᒪᑫᐃᐧᐣ ᐅᒋ᙮ ᑭᒋᒥᑫᐧᐨ ᐅᑫᐧᓂᐊᐧᐠ NOSM ᐊᓂᔑᓇᐯᐠ 
ᑲᑭᐃᐧᒋᐦᐃᐁᐧᐊᐧᐨ ᒥᓇ ᑭᒋᐦᐊᔭᐃᐧ ᐅᑕᐱᑕᒪᑫᐠ, ᒥᓇ ᐱᑯ ᑯᑕᑭᔭᐠ 
ᑭᒋᐦᐊᔭᐠ, ᑕᔑᑫᐃᐧᓂᐠ ᐊᐃᐧᔭᐠ, ᐅᑭᑭᓄᐦᐊᒪᑫᐠ, ᐊᓄᑭᓇᑲᓇᐠ, 
ᐁᑲᐧ ᐅᑎᐡᑯᓂᐠ ᐅᑲᑭᑕᐁᐧᐣᑕᒧᐃᐧᓂᐊᐧ ᒥᓇ ᐅᑭᑫᐣᑕᒪᐃᐧᓂᐊᐧ 
ᑲᑭᐸᑭᑎᓇᒧᐊᐧᐨ ᐊᒥᐁᐧ ᐱᑯ ᑲᔭ ᑫᐃᔑᐱᒥᐃᐧᑕᓄᑭᒪᔭᑲᐧ᙮

ᓂᐣ,

 
ᒪᐡᑭᑭᐃᐧᓂ ᕑᐊᒉᕑ ᐢᐠᕑᓭᕑ 
ᑭᒋᐅᑭᑭᓄᐦᐊᒪᑫ ᒪᐡᑭᑭᐃᐧᓂᐠ 
ᑲᓂᑲᓂᐡᑲᐠ 
ᑭᐁᐧᑎᓄᐠ ᐊᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐃᐧᐣ

“ᐁᐊᓄᑲᑌᐠ ᑲᐧᔭᐠ ᒋᒥᓄᔭᐊᐧᐨ ᐊᓂᔑᓇᐯᐠ 
ᐃᐃᒪ ᑭᐁᐧᑎᓄᐠ ᐊᐣᑌᕑᐃᔪ ᐊᒥᐅᐁᐧ ᒪᐊᐧᐨ 
ᑲᑲᓇᐊᐧᐸᒋᑲᑌᐠ, ᐊᒥᐅᐁᐧ ᑲᔭ NOSM ᐱᒧᒋᑫᐃᐧᐣ 
ᑲᑭᒋᑲᓇᐊᐧᐸᑕᐠ ᒋᑭᒋᐃᐧᒋᑐᐃᐧᐨ ᐅᐸᑯᓭᐣᑕᑯᓱᐃᐧᐣ 
ᑲᐧᔭᐠ ᒋᒥᓄᔭᐊᐧᐨ ᐊᐃᐧᔭᐠ ᒥᓇ ᑕᔑᑫᐃᐧᓇᐣ ᐅᐅᒪ 
ᓀᑫᑲᒥᐠ᙮”

ᐊᓂᐣ ᐅᐅᐁᐧ  
ᐁᐅᒋᑭᒋᐃᓀᐣᑕᑲᐧᐠ
ᐁᑲᐧ NOSM ᐱᒧᒋᑫᐃᐧᐣ ᑲᒪᐧᔦ ᒪᒋᒪᐡᑭᑭᐃᐧ ᐃᐡᑯᓄᐃᐧᑲᒥᑯᐊᐧᐠ 
ᐃᐃᐁᐧ ᒣᑲᐧᐨ 2005 ᑲᐊᐦᑭᐊᐧᐠ, ᑭᐁᐧᑎᓄᐠ ᐊᐣᑌᕑᐃᔪ ᒪᐡᑭᑭᐃᐧ 
ᐃᐡᑯᓄᐃᐧᐣ ᑭᐊᐧᐸᑕᐦᐃᐁᐧᒪᑲᐣ ᒪᐊᐧᐨ ᑲᐧᔭᐠ ᒋᐃᐧᒋᔭᑲᓄᐊᐧᐨ ᐊᐃᐧᔭᐠ 
ᒥᓇ ᑕᔑᑫᐃᐧᓇᐣ ᒋᒥᓄᔭᑲᒪᑲᑭᐣ ᐅᐅᒪ ᑭᐁᐧᑎᓄᐠ ᐊᐣᑌᕑᐃᔪ᙮ ᐁᑲᐧ 
ᓂᐡᑕᑦ ᑲᐊᓂ ᒪᒋᐊᐧᐁᐧᓇᒋᑲᓂᐊᐧᐠ, NOSM ᐱᒧᒋᑫᐃᐧᐣ ᐅᑭᐊᔭᒥᐦᐊᐣ 
ᐊᓂᔑᓇᐯᐃᐧ ᑕᔑᑫᐃᐧᓇᐣ ᐅᐅᒪ ᑭᐁᐧᑎᓄᐠ ᐊᐣᑌᕑᐃᔪ ᑫᐃᔑᐸᐸᒥᓯᐨ 
ᒥᓇ ᑫᐃᔑᑲᓇᐊᐧᐸᑕᐠ ᓇᓇᑲ ᐱᒪᑎᓱᐃᐧᓇᐣ ᐅᐅᒪ ᓀᑫᑲᒥᑯᐠ᙮ 
ᐃᐡᑯᓄᐃᐧᐣ ᐅᒋᑲᑫᐧᑌ ᓇᑲᐁᐧᔑᒋᑫᐃᐧᓇᐣ ᐊᓂᐣ ᑫᐃᔑᒪᒋᐃᐧᑐᐊᐧᐨ 
ᐅᐅᐁᐧ ᐃᐡᑯᓄᐃᐧᐣ ᐁᐧᑎ ᐊᓂ ᓂᑲᐣ ᐅᒋ᙮

ᐁᑲᐧ 2003 ᑲᐊᐦᑭᐊᐧᐠ, NOSM ᐱᒧᒋᑫᐃᐧᐣ ᑭᑭᓄᐦᐊᒪᑫᐃᐧᐣ 
ᐅᑭᐸᑭᑎᓇᐣ ᐁᐃᔑᓂᑲᑌᓂᐠ ᐱᒥᓂᔕᐦᐊᐣ ᑭᐸᐊᐧᐣ, ᐊᓂᔑᓇᐯᐃᐧ 
ᑕᔑᑫᐃᐧᐣ ᐊᐧᐦᔕᐢᐠ ᐅᓂᑲᑦ ᑲᑭᐸᑭᑎᓇᐠ ᐃᐃᒪ ᓀᑫ ᑕᐃᐧᓂᐠ 
ᑲᐣᓇᐧᕑᐦᐊ᙮ ᓂᐦᓱᑭᔑᑲ ᑭᒪᐊᐧᒋᐦᐃᑐᓇᓂᐊᐧᐣ ᐁᑲᐧ ᐊᐊᐧᔑᒣ 130 ᐊᐃᐧᔭᐠ 
ᐊᓂᔑᓇᐯᐃᐧ ᑕᔑᑫᐃᐧᓇᐣ ᑭᐅᑎᓭᐊᐧᐠ ᑭᐁᐧᑎᓄᐠ ᑲᐊᔭᑭᐣ, ᐊᐦᐃᐣ 
ᑐᕑᐃᑎ ᐱᒧᒋᑫᐃᐧᓇᐣ, ᑭᒋᐊᐦᔭᐠ, ᒪᐡᑭᑭᐃᐧᓂᐊᐧᐠ, ᒪᐡᑭᑭᐃᐧᑫᐧᐠ, ᒥᓇ 
ᑯᑕᑭᔭᐠ ᒪᐡᑭᑭᐃᐧ ᐊᓄᑭᓇᑲᓇᐠ ᐁᐦᐊᐠ ᐅᑕ ᑲᑭᑫᐣᑕᒧᐊᐧᐨ ᐊᓂᔑᓇᐯᐃᐧ 
ᒪᐡᑭᑭᐃᐧ ᐃᔑᓭᐃᐧᓇᐣ᙮ ᓇᓇᑲ ᐱᑯ ᑫᑯᓇᐣ ᐅᑭᐊᓂᒧᑕᓇᐊᐧ ᑲᐃᔑᓭᐊᐧᐨ 
ᐊᓂᔑᓇᐯᐠ, ᑲᑭᐱᔕᐊᐧᐨ ᑫᐃᐧᓇᐊᐧ ᐅᑭᐃᐧᑕᒪᐊᐧᐊᐧᐣ NOSM 
ᐱᒧᒋᑫᐃᐧᐣ ᑲᐃᓀᐣᑕᒧᐊᐧᐨ ᐊᓂᐣ ᑫᐃᔑᓇᑲᐧᐠ ᐅᑎᐡᑯᓂ ᐱᑎᑲᓇᑲᓄᐃᐧᐨ 
ᐃᐡᑯᓄᐃᐧᑲᒥᑯᐠ, ᒥᓇ ᑭᑭᓄᐦᐊᒪᑫᐃᐧᐣ ᐅᔑᒋᑲᑌᐠ, NOSM ᐅᑭᒪᐃᐧᐣ 
ᑫᐃᔑᓇᑲᐧᐠ, ᒥᓇ ᐅᐡᑲᑎᓴᐠ ᑫᐃᐧᓇᐊᐧ ᒋᐃᐧᒋᐦᐃᐁᐧᐊᐧᐨ, ᐊᓂᐣ ᒥᓇ 
ᑲᐧᔭᐠ ᔓᓂᔭᐃᐧ ᑫᑯᓂᐠ ᑫᐅᒋᐃᐧᒋᐦᐃᔭᑲᓄᐊᐧᐨ᙮ ᒥᔑᐣ ᐸᑯᓭᐣᒋᑫᐃᐧᓇᐣ 
ᐅᐅᒪ ᒪᐊᐧᒋᐦᐃᑐᐃᐧᓂᐠ ᑭᐅᒋᒪᑲᓄᐣ ᐊᐱᐣ ᐅᐅᐁᐧ ᑭᐁᐧᑎᓄᐠ ᒪᐡᑭᑭᐃᐧ 
ᐃᐡᑯᓄᐃᐧᐣ ᑲᑭᒪᒋᒋᑲᑌᐠ᙮ ᐱᒥᓂᔕᐦᐊᐣ ᑭᐸᐊᐧᒧᓇᐣ ᑎᐸᒋᒧᐃᐧᐣ 
ᑭᐸᓭᐣᒋᑫᒪᑲᐣ ᐅᐅᐁᐧ NOSM ᑲᐧᔭᐠ ᒋᐊᓂᔑᓇᐯᐃᐧ ᒪᐡᑭᑭᐃᐧ 
ᐃᐡᑯᓄᐃᐧᑲᒥᑯᐊᐧᐠ᙮ ᓂᔑᐣ ᑫᑯᓇᐣ ᑭᐸᑯᓭᐣᒋᑲᑌᐊᐧᓄᐣ NOSM 
ᑲᑭᔑᐢᑯᓄᐊᐧᐨ ᑲᐧᔭᐠ ᐊᓂᔑᓇᐯᐃᐧ ᒥᓄᔭᐃᐧᐣ ᒋᑭᑫᐣᑕᒧᐊᐧᐨ ᒥᓇ 
ᐱᑯ ᐅᐅᐁᐧ ᐃᐡᑯᓄᐃᐧᐣ ᑭᒪᐡᑲᐃᐧ ᐃᐧᑕᓄᑭᒪᑲᐠ ᐃᐃᒪ ᐊᓂᔑᓇᐯᐃᐧ 
ᑕᔑᑫᐃᐧᓇᐣ᙮ ᐊᒥᐅᐁᐧ ᐊᓂᔑᓇᐯᐃᐧ ᐃᐧᒋᐦᐃᐁᐧᐃᐧᐣ ᐁᑲᐧ ᐊᓂᔑᓇᐯᐃᐧ 

ᐅᑕᐱᑕᒪᑫᐠ ᑲᐅᒋᐊᔭᐊᐧᐨ, ᒥᓇ ᐃᐧᑕᓄᑭᒥᑐᐃᐧᓇᐣ ᑲᐊᔭᑭᐣ 
ᐊᓂᔑᓇᐯᐃᐧ ᑕᔑᑫᐃᐧᓇᐣ ᒥᐡᑯᐨ ᑲᑭᓇ NOSM ᒪᐡᑭᑭᐃᐧ ᐅᑎᐡᑯᓂᐠ 
ᑫᒋᓇᐨ ᓂᐃᐧᐱᒥᑯᓇᑲ ᐊᓂᔑᓇᐯᐃᐧ ᑭᑭᓄᐦᐃᑫᐃᐧᐣ ᒋᒥᓇᑲᓄᐊᐧᐨ 
ᓂᐡᑕᑦ ᑲᐊᐦᑭᐊᐧᓂᓂᐠ ᑲᒪᒋᐃᐡᑯᓄᐊᐧᐨ᙮

ᐊᔕ ᓂᐦᓴᐧ ᐅᒋᒪᐊᐧᒋᐦᐃᑐᓇᓂᐊᐧᐣ: ᑲᑲᓇᐁᐧᐣᒋᑲᑌᐠ ᐃᔑᓇᒧᐃᐧᐣ ᐁᑲᐧ 
ᐸᐧᐠ ᐃᐧᓫᐦᐃᔭᑦ ᐊᓂᔑᓇᐯᐃᐧ ᑕᔑᑫᐃᐧᐣ ᑲᑭᑐᑕᐠ 2006 ᑲᐊᐦᑭᐊᐧᐠ; 
ᑲᐱᒪᑎᓯᑲᒋᑲᑌᐠ ᐃᔑᓇᒧᐃᐧᐣ ᐁᑲᐧ ᐊᐱᑕᐃᐧᐅᑯᔑᔕᐣ ᐱᒧᒋᑫᐃᐧᐣ 
ᑲᑭᑐᑕᐠ ᓴᐟᐯᕑᐃ 2011 ᑲᐊᐦᑭᐊᐧᐠ; ᐁᑲᐧ, ᑲᐱᒧᓴᑌᐠ ᐃᔑᓇᒧᐃᐧᐣ 
ᐁᑲᐧ ᒐᐱᓫᐅ ᑯᕑᐃ ᑕᔑᑫᐃᐧᐣ ᑲᑭᑐᑕᐠ 2014 ᑲᐊᐦᑭᐊᐧᐠ᙮ ᐁᑲᐧ ᑭᔭᐱᐨ 
ᓂᔑᐣ ᒪᐊᐧᒋᐦᐃᑐᐃᐧᓇᐣ ᑭᑐᒋᑲᑌᐊᐧᓄᐣ, ᐁᑲᐧ ᐅᐅᐁᐧ ᐃᐧᑕᓄᑭᒥᑐᐃᐧᐣ 
ᐅᒋᑕᒪᑫᐃᐧᓇᐣ ᐅᐅᐁᐧ ᓇᓇᑕᐃᐧᑭᑫᐣᒋᑫᐃᐧᐣ ᒪᐊᐧᒋᐦᐃᑐᐃᐧᐣ ᐁᑲᐧ 
ᑕᐣᑕᐯ ᑭᒋᑕᐃᐧᓂᐠ ᑭᑕᔑᑐᒋᑲᑌ 2008 ᑲᐊᐦᑭᐊᐧᐠ ᐁᑲᐧ ᐊᓂᔑᓇᐯᐃᐧ 
ᓇᓇᑕᐃᐧᑭᑫᐣᒋᑫᐃᐧᐣ ᒪᐊᐧᒋᐦᐃᑐᐃᐧᐣ ᐊᐦᐃᐠ ᓱᓭᐣᐟ ᒣᕑᐃ ᑕᐃᐧᓂᐠ 
ᑭᑕᔑᑐᒋᑲᑌ 2016 ᑲᐊᐦᑭᐊᐧᐠ᙮ ᐁᑲᐧ ᐅᑫᐧᓂᐊᐧᐣ ᒪᐊᐧᒋᐦᐃᑐᐃᐧᓇᐣ 
ᓇᓇᑲ ᒪᐊᐧᒋᐦᐃᑐᐃᐧᓇᐣ ᒋᑐᒋᑲᑌᐊᐧᐣ ᐁᓇᓇᑯᒪᑲᓄᐊᐧᐨ ᑲᐃᐧᒋᐦᐃᐁᐧᐊᐧᐨ 
ᐅᐅᐁᐧ ᐃᐡᑯᓄᐃᐧᐣ ᐅᒋ, ᒥᓇ ᑭᒥᓇᑲᓄᐨ ᐃᐡᑯᓄᐃᐧᐣ ᐅᒋᑕᒪᑫᐃᐧᐣ 
ᒥᓇ ᑎᐸᒋᒧᐃᐧᐣ ᒋᐸᑭᑎᓂᑲᑌᐠ ᒥᓇ ᑲᐃᔑᐃᐧᒋᐦᐃᐁᐧᒪᑲᐠ ᐅᑫᐧᓂᐊᐧᐣ 
ᑲᐊᓄᑲᑌᑭᐣ ᐸᑯᓭᐣᒋᑫᐃᐧᓇᐣ ᐁᑲᐧ ᐊᐊᐧᔑᒣ ᐃᐧᑕᒪᑫᐃᐧᐣ ᒋᐸᑭᑎᓂᑲᑌᐠ 
NOSM ᐅᒪᒪᒋᑫᐃᐧᐣ ᒥᓇ ᐅᐱᒧᒋᑫᐃᐧᐣ ᐅᒋ᙮.

ᐁᑲᐧ ᐅᐅᒪ ᑲᐃᔑᑕᓂᐊᐧᐠ ᓂᑯᑕᐧᓱ ᐯᕑᓭᐣᐟ ᑲᑕᓯᓇᓂᐊᐧᐠ 
ᐊᐣᑌᕑᐃᔪ, ᑭᐁᐧᑎᓄᐠ ᐊᐣᑌᕑᐃᔪ ᒪᒪᐤ ᓴᑲᓱᒥᑕᓇ ᐯᕑᓭᐣᐟ ᑕᑲᐧᐣ 
ᐊᐦᑭ ᑲᐃᔑᑲᐯᔑᓇᓂᐊᐧᐠ᙮ ᑭᐁᐧᑎᓄᐠ ᐊᐣᑌᕑᐃᔪ ᐊᐃᐧᔭᐠ ᑲᐊᔭᐊᐧᐨ 
ᐅᑭᒥᑲᑕᓇᐊᐧ ᒥᓇ ᐅᑭᒋᑫᐣᑕᓇᐊᐧ ᐅᐅᐁᐧ ᑭᐁᐧᑎᓄᐠ ᐊᐣᑌᕑᐃᔪ 
ᒪᐡᑭᑭᐃᐧ ᐃᐡᑯᓄᐃᐧᐣ ᒋᑕᑲᐧᐠ, ᒥᓇ ᐅᐅᐁᐧ ᑲᑭᐅᒋᐅᔑᒋᑲᑌᐠ 
ᒋᐃᐧᒋᐦᐃᔭᑲᓄᐊᐧᐨ ᑭᐁᐧᑎᓄᐠ ᐊᐣᑌᕑᐃᔪ ᐊᐃᐧᔭᐠ ᒥᓴᐊᐧᐨ ᐊᐊᐧᓀᓄᐊᐧᐨ, 
ᒥᓇ ᑲᐃᔑᑲᐯᔑᐊᐧᐨ ᐁᑲᐧ ᒋᒥᓇᑲᓄᐊᐧᐨ ᒪᐡᑭᑭᐃᐧ ᐃᐧᒋᐦᐃᐁᐧᐃᐧᐣ᙮ 

http://www.nosm.ca/uploadedFiles/About_Us/Media_Room/Publications_and_Reports/2003_06_03_FollowYourDreams_cree.pdf
http://nosm.ca/uploadedFiles/About_Us/Media_Room/Publications_and_Reports/2006%20-%20Keeping%20The%20Vison%20Report%20-%20OjiCree.pdf
http://nosm.ca/uploadedFiles/About_Us/Media_Room/Publications_and_Reports/2011%20-%20Living%20the%20Vision%20Report.pdf
http://www.nosm.ca/uploadedFiles/About_Us/Media_Room/Publications_and_Reports/Walking%20the%20Vision%20Report-OjiCree.pdf
http://www.nosm.ca/uploadedFiles/About_Us/Conferences/Research_Gathering/Gathering%20Report_for%20web.pdf
http://www.nosm.ca/uploadedFiles/About_Us/Conferences/Research_Gathering/Gathering%20Report_for%20web.pdf
http://www.nosm.ca/uploadedFiles/About_Us/Media_Room/Publications_and_Reports/Indigenous%20Research%20Gathering%20Report%20-%20OjiCree.pdf
http://www.nosm.ca/uploadedFiles/About_Us/Media_Room/Publications_and_Reports/Indigenous%20Research%20Gathering%20Report%20-%20OjiCree.pdf


6  |  ᑭᐁᐧᑎᓄᐠ ᐊᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐃᐧᐣ ᑲᑲᓄᑕᐠ ᑌᐯᐤ ᐁᑲᐧ ᒥᓂᓂᑫᐃᐧᐣ ᐊᓄᑭᓇᑲᓇᐠ 94 ᐸᑯᓭᐣᒋᑫᐃᐧᓇᐣ ᑲᑭᐸᑭᑎᓇᒧᐊᐧᐨ ᓇᐣᑕ ᒋᑐᒋᑲᑌᑭᐣ

ᑭᐃᐧᑕᓄᑭᒥᑎᓇᓂᐊᐧᐠ 
ᒥᐡᑯᐨ ᑲᐧᔭᐠ ᒋᐃᔑᓭᐠ 
ᑭᐁᐧᑎᓄᐠ
ᑭᐁᐧᑎᓄᐠ ᐊᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐃᐧᐣ ᐅᓂᓯᑕᐃᐧᓇᐊᐧᐣ ᑲᓇᑕ 
ᐊᓂᔑᓇᐯᐣ, ᐊᐱᑕᐅᑯᔑᔕᓇᐣ, ᐁᑲᐧ ᐁᓂᐃᐧᐟ ᐊᐃᐧᔭᐣ ᑕᐱᐡᑯᐨ 
ᐅᑎᔑᐱᒪᑎᓱᐃᐧᓂᐊᐧ, ᐱᐅᑕᓇᐠ, ᐁᑲᐧ ᓇᓇᑲ ᑲᐃᔑᑭᔑᐁᐧᐊᐧᐨ, 
ᐁᑲᐧ ᐅᐅᒪ ᐊᐦᑭᐠ ᑭᒋᒥᑕᓱᒥᓇᐊᐧᐁᐧᔭᑭ ᐊᔕ ᐅᐅᒪ ᑲᐅᒋᐊᔭᐊᐧᐨ᙮ 
ᒪᐊᐧᐨ ᑭᒋᐃᓀᐣᑕᑲᐧᐣ ᒋᐊᔭᒥᐦᐃᔭᑲᓄᐊᐧᐨ ᐊᓂᔑᓇᐯᐠ ᐊᒥᐅᐁᐧ 
ᑲᐅᒋᑕᑲᐧᐠ ᑭᐁᐧᑎᓄᐠ ᒪᐡᑭᑭᐃᐧ ᐃᐡᑯᓄᐃᐧᐣ; ᐁᑲᐧ ᒥᓇ ᐊᐊᐧᓀᓄᔭᐠ᙮ 
ᑭᒋᐃᓀᐣᒋᑫᐃᐧᐣ, ᐃᐧᒋᐦᐃᐁᐧᐃᐧᐣ, ᐃᔑᐱᒪᑎᓱᐃᐧᐣ, ᐃᐧᑕᓄᑭᒥᑐᐃᐧᐣ, 
ᐁᑲᐧ ᒪᒋᒋᑫᐃᐧᐣ ᐊᒥᐁᐧ ᐅᑫᐧᓂᐊᐧᐣ ᓂᔭᓇᐣ ᑲᐱᒧᓂᑯᐨ NOSM 
ᐅᑭᒪᐃᐧᐣ ᐅᐸᑯᓯᓂᒥᑯᐃᐧᐣ ᑲᐧᔭᐠ ᒋᐃᐡᑯᓄᐦᐊᐨ ᒪᐡᑭᑭᐃᐧᓂᐊᐧᐣ ᒥᓇ 
ᒪᐡᑭᑭᐃᐧ ᐊᓄᑭᓇᑲᓇᐣ, ᐁᑲᐧ ᒥᓇ ᐊᑲᒪᑭᐠ ᒋᓂᓯᑕᐃᐧᓇᐊᐧᑲᓄᐃᐧᐨ 
ᐁᓂᑲᓂᐡᑲᐠ ᐱᒧᒋᑫᐃᐧᐣ, ᑭᑫᐣᑕᒪᐃᐧᐣ, ᑕᔑᑫᐃᐧᐣ ᐃᐧᒋᐦᐃᐁᐧᐃᐧᐣ 
ᒪᐡᑭᑭᐃᐧ ᐃᐡᑯᓄᐃᐧᐣ ᐁᑲᐧ ᓇᓇᑕᐃᐧ ᑭᑫᐣᒋᑫᐃᐧᐣ᙮

ᑲᐊᓂ ᒪᒋᓭᐠ 2016, NOSM ᐁᑲᐧ ᐃᐡᑯᓄᐃᐧᐣ ᐊᓂᔑᓇᐯᐠ 
ᑲᐅᒋᐊᐱᑕᒧᐊᐧᐨ (IRG) ᐅᑭᒪᒪᐃᐧ ᐃᐧᑕᓄᐊᐧ NOSM ᐃᑭᑐᐃᐧᐣ 
ᐁᐃᐧᐊᐸᒋᑐᐊᐧᐨ ᐅᐅᐁᐧ “ᐊᓂᔑᓇᐯᐠ ᐊᐃᐧᔭᐠ ᑲᐃᐧᐣ ᑕᑲᐨ ᒋᐊᐸᑕᐠ 
“ᐊᐱᕑᐃᒋᓄᓫ ᐊᐃᐧᔭᐠ᙮“ ᐁᑲᐧ ᐅᐅᐁᐧ ᑲᐊᑎᓂᑲᑌᐠ ᐃᑭᑐᐃᐧᐣ, 
ᐁᐦᐊᐠ ᑲᐃᑭᑐᐊᐧᐨ NOSM ᐊᓂᔑᓇᐯᐠ ᑲᐅᒋᐊᐱᑕᒧᐊᐧᐨ, ᐁᑲᐧ 
ᑲᑭᒋᑭᐡᑲᑯᐊᐧᐨ ᐁᐦᐊᐣ ᑲᓇᑕ ᐅᑭᒪᐃᐧᐣ ᑲᑭᓂᓯᑕᐃᐧᓂᐠ ᔪᓇᐦᐃᑎᐟ 
ᓀᐃᔑᐣ ᑲᑭᒪᓯᓇᐦᐅᑎᓯᐊᐧᐨ ᑫᐃᔑᑲᓇᐊᐧᐸᒪᑲᓄᐊᐧᐨ ᐊᓂᔑᓇᐯᐠ, 
ᐊᐦᐃᐣ ᑲᔭ 94 ᐸᑯᓭᐣᒋᑫᐃᐧᓇᐣ ᓇᐣᑕ ᒋᑐᒋᑲᑌᑭᐣ ᑲᑭᐅᔑᑐᐊᐧᐨ 
ᑌᐯᐤᐃᐧᐣ ᐁᑲᐧ ᒥᓂᓂᑫᐃᐧᐣ ᐊᓄᑭᓇᑲᓇᐠ ᑲᓇᑕ (TRC)᙮ ᐁᑲᐧ 
ᐅᐅᐁᐧ ᐃᑭᑐᐃᐧᐣ “ᐊᓂᔑᓇᐯᐠ (ᐃᐣᑎᒋᓇᐢ)“ ᔪᓇᐦᐃᑎᐟ ᓀᐃᔑᐣ 
ᐅᑕᐸᒋᑐᐣ, ᑲᐧᓂᐣ ᐱᑯ ᐊᐣᑎ ᑲᐃᔑᑲᐯᔑᓇᓂᐊᐧᐨ ᐅᐅᐁᐧ 
ᑲᐅᒋᐊᐸᑕᐠ, ᔕᑯᐨ ᐅᔕ ᐱᑯ ᓂᐡᑕᑦ ᐊᐃᐧᔭᐠ ᒥᓇ ᐅᒥᓂᑯᓂᐊᐧᐣ 
ᒥᓯᐁᐧ ᐊᐦᑭᑲᐠ ᒋᓂᓯᑕᐃᐧᓂᑲᑌᓂᑭᐣ᙮

ᐁᑲᐧ ᒋᑲᓄᒋᑲᑌᑭᐣ ᐅᑫᐧᓂᐊᐧᐣ ᑲᑭᒋᐃᓀᐣᑕᑲᐧᑭᐣ ᐅᒥᓄᔭᐃᐧᓂᐊᐧ 
ᐊᓂᔑᓇᐯᐠ ᒥᓇ ᑕᔑᑫᐃᐧᓇᐣ ᐃᐃᒪ ᑭᐁᐧᑎᓄᐠ, NOSM ᐊᒥᐁᐧ ᐱᑯ 
ᐁᐃᔑᐱᒥ ᒪᒪᐃᐧ ᐃᐧᑕᓄᑭᒪᐨ ᐊᓂᔑᓇᐯᐣ ᑭᐁᐧᑎᓄᐠ ᑲᑲᐯᔑᓂᐨ᙮ 
ᐁᑲᐧ NOSM ᑲᑭᒪᒋᒋᑲᑌᐠ, ᐊᔕ ᐃᐧᒋᐦᐃᐁᐧᐃᐧᓇᐣ ᑭᐅᓇᒋᑲᑌᐸᓂᐣ 
ᑫᐊᐸᑕᐣ ᑫᒋᓇᐨ ᐊᓂᔑᓇᐯᐠ ᐊᐃᐧᔭᐠ ᐃᐃᒪ ᑭᐁᐧᑎᓄᐠ ᐊᐣᑌᕑᐃᔪ 
ᑫᒋᓇᐨ ᑭᐊᔭᐊᐧᐨ ᐅᒋᑕᒪᑫᐃᐧᓇᐣ ᒥᓇ ᐱᑯ ᑲᐧᔭᐠ ᒋᒥᑫᐧᒪᑲᐠ ᐃᐃᒪ 
ᐃᐡᑯᓄᐃᐧ ᐱᒧᒋᑫᐃᐧᓂᐠ, ᐃᐡᑯᓄᐃᐧᓂᐠ ᐁᑲᐧ ᓇᓇᑕᐃᐧᑭᑫᐣᒉᑫᐃᐧᓂᐠ᙮

ᐁᑲᐧ ᐊᓂᔑᓇᐯᐠ ᑲᐅᒋᐊᐱᑕᒧᐊᐧᐨ (IRG) ᐅᑫᐧᓂᐊᐧᐠ 
ᑲᐊᐱᑕᒧᐊᐧᐨ ᐊᐦᐃᐠ ᐅᒋᐊᐧᐠ ᐊᓂᔑᓇᐯ ᑕᔑᑫᐃᐧᓇᐣ ᐁᑲᐧ ᐸᑲᐣ 
ᐱᒧᒋᑫᐃᐧᓇᐣ ᒥᓯᐁᐧ ᑭᐁᐧᑎᓄᐠ ᐊᐣᑌᕑᐃᔪ, ᐁᑲᐧ ᐅᑫᐧᓂᐊᐧᐠ 
ᑲᐊᐱᑕᒧᐊᐧᐨ ᐅᐅᒪ ᐅᒋᐊᐧᐠ ᐊᓂᔑᓇᐯ ᐊᐡᑭ ᓀᐃᔑᐣ, ᑐᕑᐃᑎ 
#3, ᔪᓂᔭᐣ ᐊᐣᑌᕑᐃᔪ ᐁᐣᑎᔭᐣᐢ, ᐊᐣᑌᕑᐃᔪ ᐯᑐᕑᐁᐃᔑᐣ 
ᐊᓂᔑᓇᐯ ᐃᐧᒋᐦᐃᑐᐃᐧᑲᒥᑯᐣ, ᑲᑕᑎᐸᓂᔭᑭᐣ ᐊᓂᔑᓇᐯᐃᐧ 
ᑕᔑᑫᐃᐧᓇᐣ, ᐊᐣᑌᕑᐃᔪ ᐊᓂᔑᓇᐯ ᐃᑫᐧ ᐱᒧᒋᑫᐃᐧᐣ, ᐁᑲᐧ 
ᐊᐱᑕᐃᐧᐅᑯᔑᔕᐣ ᐱᒧᒋᑫᐃᐧᐣ ᐊᐣᑌᕑᐃᔪ᙮ NOSM ᐊᓂᔑᓇᐯᐠ 
ᑲᐅᒋᐊᐱᑕᒧᐊᐧᐨ ᐊᒥᐁᐧ ᐅᑫᐧᓂᐊᐧᐠ ᑲᐅᒋᐊᐧᐃᐧᒋᐦᐃᐁᐧᐊᐧᐨ ᒥᓇ 
ᑲᐃᐧᑕᒪᐊᐧᐊᐧᐨ ᑭᒋᐃᐡᑯᓄᐃᐧ ᐅᑭᒪᐣ ᐊᐦᐃᐣ ᐅᒋ ᐊᓂᔑᓇᐯᐃᐧ 
ᒥᓄᔭᐃᐧᐣ, ᓇᓇᑲᒋᒋᑫᐃᐧᐣ, ᐃᐡᑯᓄᐃᐧᐣ, ᐁᑲᐧ ᐱᒧᒋᑫᐃᐧᐣ᙮ ᐅᑫᐧᓂᐊᐧᐠ 
ᒪᐊᐧᐨ ᑭᒋᐃᓀᐣᑕᑲᐧᓂᓂ ᑲᑐᑕᒧᐊᐧᐨ ᒥᓇ ᐁᐅᒋᐊᔭᑲᐧᒥᒪᑲᓄᐊᐧᐨ 
ᐊᐃᐧᔭᐠ ᐃᐃᒪ ᑭᐁᐧᑎᓄᐠ ᐊᓂᔑᓇᐯᐃᐧ ᑕᔑᑫᐃᐧᓇᐣ ᑲᑕᑲᐧᑭᐣ 
ᒥᓇ ᐁᐃᐧᒋᑕᐧᐊᐧᐨ ᐊᓂᐣ NOSM ᐱᒧᒋᑫᐃᐧᐣ ᑫᐃᔑᐱᒧᒋᑫᐨ ᒥᓇ 
ᑫᑯᓀᓇᐣ ᑫᑭᒋᐃᓀᐣᑕᑭᐣ᙮

ᐁᑲᐧ 2015 ᑲᐊᐦᑭᐊᐧᐠ, NOSM ᐊᓂᔑᓇᐯ ᐱᒧᒋᑫᐃᐧᐣ ᐅᑭᑐᑕᓇᐊᐧ 
ᐱᐅᑕᓇᐠ ᑭᒋᐦᐊᔭ ᒪᐊᐧᒋᐦᐃᑐᐃᐧᐣ ᐃᐃᒪ ᐊᓂᔑᓇᐯ ᐊᐦᑭᑲᐠ 
ᐸᐧᐟ ᐃᐧᓫᐃᔭᑦ ᑕᔑᑫᐃᐧᐣ, ᐱᑯᔭᐣᑎ ᑕᔑᑫᐃᐧᓇᐣ ᑭᒋᔭᐦᐊᔭᐠ 

ᒐᑲᑌᓯᒋᑲᐣ ᑲᓇᑲᐧᐠ: ᑲᔭᐱᑕᒧᐊᐧᐨ NOSM ᐊᓂᔑᓇᐯᐃᐧ ᐱᒧᒋᑫᐃᐧᐣ ᒥᓇ ᐊᓂᔑᓇᐯᐃᐧ ᐊᐱᑕᒪᑫᐠ ᐅᑭᒥᓇᐊᐧᐣ ᓂᔑᐣ ᑲᑭᑭᔑᒪᐡᑭᑭᐃᐧ ᐃᐡᑯᓄᐃᐧᓂᐨ 
ᐊᐦᐃᓂ ᑲᓇᓇᑲᒋᐦᐃᔭᑲᑫᐊᐧᐨ ᑲᒥᑭᓯᐊᐧᓂᑭᐣ ᑭᒥᓇᑲᓄᐊᐧᐨ ᐃᐃᒪ ᐊᓂᔑᓇᐯᐃᐧᑲᒥᑯᐠ ᐱᑎᑲᒥᐠ ᑲᑕᑲᐧᐠ ᒪᐡᑭᑭᐃᐧ ᐃᐡᑯᓄᐃᐧᑲᒥᑯᐠ ᐃᐃᒪ ᑕᐃᐧᓂᐠ 
ᓴᐟᐯᕑᐃ ᒪᑯᐱᓯᑦ 2013 ᑲᐊᐦᑭᐊᐧᐠ᙮

http://www.nosm.ca/about_us/media_room/media_releases/media_release.aspx?id=21493
http://www.un.org/esa/socdev/unpfii/documents/DRIPS_en.pdf
http://www.un.org/esa/socdev/unpfii/documents/DRIPS_en.pdf
http://www.trc.ca/websites/trcinstitution/File/2015/Findings/Calls_to_Action_English2.pdf
http://www.nosm.ca/communities/aboriginal_affairs/general.aspx?id=3848
http://www.nosm.ca/communities/aboriginal_affairs/general.aspx?id=3848
http://www.nosm.ca/about_us/media_room/media_releases/media_release.aspx?id=20224

ᑭᐅᑎᓭᐊᐧᐠ ᐅᐅᒪ ᑭᐁᐧᑎᓄᐠ ᐊᐣᑌᕑᐃᔪ᙮ ᐁᑲᐧ ᐅᐅᐁᐧ ᓂᐦᓱᑭᔑᑲ 
ᑲᑭᒪᐊᐧᒋᐦᐃᑐᓇᓂᐊᐧᐠ ᓂᐡᑕᑦ ᑭᒪᑯᔕᓂᐊᐧᐣ ᐁᑲᐧ ᑭᒪᐊᐧᐡᑲᓂᐊᐧᐣ 
ᐃᐃᒪ ᒥᐡᑲᐧᑌᐢ ᐊᐧᑲᐦᐃᑲᓂᐠ ᐊᐧᒋᑲᐠ ᒪᐤᐣᐠ ᒪᑫ ᑲᑕᑲᐧᐠ᙮ ᐁᑲᐧ 
ᐊᐱᐣ ᑲᐊᓂ ᓂᔓᑭᔑᑲᐠ ᑭᒋᐦᐊᔭᐠ ᐅᑭᓂᑲᓂ ᐊᓂᒧᑕᓇᐊᐧ ᐊᓂᐣ 
ᐅᐅᐁᐧ ᑲᐅᒋᐅᐡᒋᑲᑌᐠ, ᑲᐅᒋᐱᒧᒋᑲᑌᐠ, ᒥᓇ ᑫᐃᔑᐸᐸᒥᓯᐊᐧᐨ 
NOSM ᑭᒋᐦᐊᔭᐠ ᐁᑲᐧ ᑲᔭ ᐃᑫᐧᓂᐊᐧᐠ ᑲᑭᒋᐦᐊᔭᐃᐧ ᐅᑕᐱᑕᒪᑫᐠ᙮ 
ᐁᑲᐧ ᐱᐅᑕᓇᐠ ᓂᔓᔕᐱᔭᑭ, ᐅᐅᐁᐧ ᐃᐡᑯᓄᐃᐧᐣ ᐊᔕ ᑲᐧᔭᐠ 
ᐅᐊᐧᐃᐧᒋᐊᐧᐣ ᑭᒋᐦᐊᔭᐣ ᓇᓇᑲ ᑲᐃᔑᓇᑲᒋᑐᓂᐨ ᑲᐃᐧᒋᐦᐃᔭᐊᐧᐨ 
ᑕᔑᑫᐃᐧᓂᐠ ᑲᐊᔭᓂᐨ ᐊᐃᐧᔭᐣ᙮ ᐁᑲᐧ ᐅᑫᐧᓂᐊᐧᐣ ᐃᐧᒋᐦᐃᐁᐧᐃᐧᓇᐣ, 
ᑕᑎᐸᐣ ᓇᐣᑕ ᒪᒪᐤ, ᐊᐦᐃ ᐅᔕ ᑲᐧᔭᐠ ᒋᐅᒋᐸᒥᒋᑲᑌᐠ ᒋᒥᓄᔭᒪᑲᐠ 
ᑕᔑᑫᐃᐧᐣ᙮ ᐅᑭᑫᐣᑕᒪᐃᐧᓂᐊᐧ ᐅᒋᐃᐧᒋᐦᐃᐁᐧᓭᓂ ᐅᐅᐁᐧ 
ᑫᐃᐧᓇᐊᐧ ᑲᐱᐃᔑᑭᑭᓄᐦᐊᒪᑫᐊᐧᐨ, ᑲᐱᐃᔑᑭᑫᐣᒋᑫᐊᐧᐨ, ᐁᑲᐧ 
ᑲᑭᐱᐃᔑᑭᑭᓄᐦᐊᒪᐊᐧᑯᐊᐧᐨ ᑯᑕᑭᔭᐣ ᑭᒋᐦᐊᔭᐣ ᒥᓇ ᐊᓂᔑᓇᐯᐃᐧ 
ᐱᒪᑎᓱᐃᐧᐣ ᑲᑐᑕᒥᓂᐨ᙮ ᐅᐅᒪ ᑲᐃᐧᒋᐦᐃᑐᓇᓂᐊᐧᐠ ᐁᑲᐧ 
ᑲᐊᔭᒥᐦᐃᑐᓇᓂᐊᐧᐠ, ᐊᒥᐁᐧ ᐊᐱᐣ ᑲᐃᓀᐣᒋᑲᑌᐠ ᐅᑭᒋᐦᐊᔭᐊᐧᐱᑕᒪᑫᐠ 
ᒋᐱᒧᓂᑯᐊᐧᐨ ᐅᑕᓄᑭᓂᐊᐧ ᐅᒋ ᐅᑫᐧᓂᐊᐧᐣ ᓂᓴᐧᓱ ᐅᒥᔕᒥᔑᒪ 
ᑭᑭᓄᐦᐊᒪᑫᐃᐧᓇᐣ: ᓂᑊᐊᐧᑲᐃᐧᐣ (wisdom); ᓴᑭᐦᐃᑎᐃᐧᐣ (love); 
ᒥᓀᐣᑕᒧᐃᐧᐣ (respect); ᐊᑯᑌᐦᐁᐃᐧᐣ (bravery); ᑲᐧᔭᐊᐧᑎᓯᐃᐧᐣ 
(honesty); ᑕᐸᑌᐣᑎᓯᐃᐧᐣ (humility); ᐁᑲᐧ, ᑌᐯᐤᐃᐧᐣ (truth)᙮

ᐁᑲᐧ ᑭᒋᐦᐊᔭᐃᐧ ᐅᑕᐱᑕᒪᑫᐠ ᒪᒪᐤ ᐁᐃᓇᓀᐤ ᑭᒋᔭᐦᐊᔭᐠ 
ᑕᓯᐊᐧᐠ, ᓂᐃᐧᐣ ᑭᒋᐦᐃᑫᐧᐠ ᐁᑲᐧ ᓂᐃᐧᐣ ᑭᒋᐦᐊᔭᐠ ᐊᐱᑕᒪᑫᐊᐧᐠ᙮ 
ᐁᑲᐧ ᑲᐃᔑᐸᐯᔑᑯᐊᐧᐨ ᐸᐯᔑᐠ ᑫᑯᓂᓂ ᐅᑕᐱᑕᓇᐊᐧ ᐃᐃᒪ 
ᒪᐡᑭᑭᐃᐧ ᑲᐃᔑᑲᑭᓂᑲᐧᓂᓭᐠ ᑫᒋᓇᐨ ᐊᒐᑯᐃᐧ, ᐃᔑᐱᒪᑎᓱᐃᐧᐣ, 
ᐅᑭᒪᐃᐧᐣ ᐁᑲᐧ, ᐊᐦᑭᑲᐠ ᑲᐃᔑᑕᑲᐧᐠ ᐁᐊᓄᑭᑕᒪᐊᐧᑲᓄᐊᐧᐨ᙮ 
ᐅᑫᐧᓂᐊᐧᐠ ᑭᒋᐦᐊᔭᐠ ᐅᑭᑫᐣᑕᓇᐊᐧ ᐊᓂᔑᓇᐯᐃᐧ ᐱᒪᑎᓱᐃᐧᐣ, 
ᐃᔑᐱᒪᑎᓱᐃᐧᐣ, ᒥᓇ ᓇᓇᑲ ᐃᐧᒋᐦᐃᐁᐧᐃᐧ ᐃᔑᒋᑫᐃᐧᓇᐣ; 
ᐅᑫᐧᓂᐊᐧᐣ ᐃᐧᒋᐦᐃᐁᐧᐃᐧᓇᐣ ᐊᐸᑕᓄᐣ ᐁᐅᒋᐸᒥᒋᑲᑌᐠ ᑲᐧᔭᐠ 
ᒋᒥᓄᔭᒪᑲᐠ ᑕᔑᑫᐃᐧᐣ᙮ ᐅᑭᑫᐣᑕᒪᐃᐧᓂᐊᐧ ᑭᒋᐦᐊᔭᐃᐧ ᐅᑕᐱᑕᒪᑫᐠ 
ᐅᒋᐃᐧᒋᐦᐃᐁᐧᒪᑲᐣ ᐁᐧᐡᑲᐨ ᑲᐱᐃᔑᑭᑫᐣᑕᒧᐊᐧᐨ ᐱᒪᑎᓱᐃᐧᐣ, 
ᑲᐃᔑᓇᑲᑌᐣᑕᒧᐊᐧᐨ ᑫᑯᓇᐣ, ᐁᑲᐧ ᑲᐱᐃᔑᑭᑭᓄᐦᐊᒪᑯᐊᐧᐨ ᑯᑕᑭᔭᐣ 
ᑭᒋᐦᐊᔭᐣ ᒥᓇ ᐊᓂᔑᓇᐯᐃᐧ ᐱᒪᑎᓱᐃᐧᐣ ᑲᑐᑕᒥᓂᐨ᙮ ᐁᑲᐧ ᒥᓇ 
ᑯᑕᑭᔭᐣ ᐃᐃᒪ NOSM, ᑭᒋᐦᐊᔭᐠ ᐅᔕ ᐅᐸᑭᑎᓇᓇᐊᐧ ᐊᓂᔑᓇᐯᐃ 
ᑭᑭᓄᐦᐃᑫᐃᐧᓇᐣ, ᔕᐁᐧᐣᒋᑫᐊᐧᐠ, ᒥᓇ ᐅᑕᔭᒥᐦᐁᑕᒪᐊᐧᐊᐧᐣ NOSM 
ᐅᑎᐡᑯᓂᐣ, ᐊᓄᑭᓇᑲᓇᐣ, ᐁᑲᐧ ᐃᐡᑯᓄᐃᐧᑲᒥᐠ, ᐅᑲᓇᐊᐧᐸᑕᓇᐊᐧ 
ᐊᓂᔑᓇᐯᐠ ᐅᒧᐡᑭᓀᐱᐦᐃᑲᓂᐊᐧᐣ ᑲᐸᑭᑎᓇᒧᐊᐧᐨ ᐅᐅᒪ NOSM; 
ᐁᑲᐧ, ᐅᔕᐳᓇᓇᐊᐧ ᑫᐃᔑᓇᑲᐧᐠ ᐊᓂᔑᓇᐯᐃᐧ ᑭᑭᓄᐦᐊᒪᑫᐃᐧᐣ 
ᑫᐃᐡᑯᓄᐣᑕᒧᐊᐧᐨ᙮

ᐊᓂᔑᓇᐯᐠ ᑕᔑᑫᐃᐧᐣ ᐃᐧᑕᓄᑭᒥᑐᐃᐧᐣ ᒪᐊᐧᒋᐦᐃᑐᐃᐧᐣ ᑐᒋᑲᑌ 
ᐅᐅᒪ ᑭᐁᐧᑎᓄᐠ ᐊᐣᑌᕑᐃᔪ ᐅᑕᐱᑕᒪᑫᐠ NOSM ᑲᐃᐧᑕᓄᑭᒪᐨ 
ᑕᔑᑫᐃᐧᓇᐣ ᐁᒪᒪᐃᐧᐡᑲᐊᐧᐨ ᐁᐧᐃᐧᓇᑐᑕᐊᐧᐊᐧᐨ ᑲᓂᑲᓂᐡᑲᒥᓂᐨ 
ᐃᐡᑯᓄᐃᐧᓂᐠ ᑎᒋᐸᒋᒧᓂᐨ ᐁᑲᐧ ᐁᐸᑭᑎᓇᒧᐊᐧᐨ ᐸᑯᓭᐣᒋᑫᐃᐧᓇᐣ 
ᐅᐅᐁᐧ ᐊᓂᐣ NOSM ᑫᐃᔑᒪᒋᐃᐧᒋᑫᐨ ᒥᐡᑯᐨ ᑲᐧᔭᐠ ᒋᐊᐧᐃᐧᒋᐦᐃᔭᐨ 
ᐊᓂᔑᓇᐯᐣ ᐅᐅᒪ ᓀᑫᑲᒥᑯᐠ ᑲᐃᔑᑲᐯᔑᓂᐨ᙮ ᐁᑲᐧ ᐅᐅᐁᐧ 
ᒣᑲᐧᐨ ᑲᑭᒪᒪᐊᐧᒋᐦᐃᑐᓇᓂᐊᐧᐠ ᐊᔕ ᐃᐃᐁᐧ ᒣᑲᐧᐨ 2003, 2006, 
2011 ᐁᑲᐧ 2014 ᐊᐃᐧᔭᐠ ᐁᑲᐧ ᑭᒋᐦᐊᔭᐠ ᐃᐃᒪ ᐊᓂᔑᓇᐯᐃᐧ 
ᑕᔑᑫᐃᐧᓇᐣ ᐅᐃᐧᑕᓄᑭᒪᐊᐧᐣ NOSM ᐃᐡᑯᓄᐃᐧᐣ ᒥᓇ ᐊᓄᑭᓇᑲᓇᐣ 
ᒥᐡᑯᐨ ᒋᓂᓯᑕᐃᐧᓂᑲᑌᑭᐣ ᒥᓇ ᒋᒪᒋᐊᓄᑲᑌᑭᐣ ᐃᐧᒋᐦᐃᐁᐧᐃᐧᓇᐣ 
ᑲᐊᓂᒥᐦᐃᑯᐊᐧᐨ ᐊᓂᔑᓇᐯᐃᐧ ᑕᔑᑫᐃᐧᓇᐣ ᑭᐁᐧᑎᓄᐠ ᐊᐣᑌᕑᐃᔪ᙮ 
ᑎᐸᒋᒧᐃᐧᓇᐣ ᑲᒪᒪᐃᐧ ᑎᐸᒋᒋᑲᑌᑭᐣ ᑲᑭᓇ NOSM ᐊᓂᔑᓇᐯ 

ᑕᔑᑫᐃᐧᐣ ᐃᐧᑕᓄᑭᒥᑐᐃᐧᐣ ᒪᐊᐧᒋᐦᐃᑐᐃᐧᓇᐣ ᑲᑭᑐᒋᑲᑌᑭᐣ ᐅᐅᒪ 
ᑲᑭᐃᔑᒥᑲᓇᐣ nosm.ca/indigenousaffairsreports᙮

ᐁᑲᐧ NOSM ᐊᓂᔑᓇᐯᐃᐧ ᓇᓇᑲᒋᒋᑫᐃᐧᐣ ᒪᐊᐧᒋᐦᐃᑐᐃᐧᐣ 
ᒪᒪᐃᐧ ᐱᒍᓇᑲᓄᐊᐧᐠ ᐊᓂᔑᓇᐯᐠ ᒥᓯᐁᐧ ᑭᐁᐧᑎᓄᐠ ᐊᐣᑌᕑᐃᔪ 
ᐁᐊᓂᒧᑕᒧᐊᐧᐨ ᑲᐊᓂᒥᓭᐠ ᓇᓇᑲᒋᒋᑫᐃᐧᐣ ᑐᑕᒧᐃᐧᓇᐣ ᒥᓇ 
ᐃᔑᒋᑫᐃᐧᓇᐣ᙮ ᐯᔑᑲᐧᐣ ᑫᑲᐟ ᑐᒋᑲᑌ ᐊᓂᔑᓇᐯᐃᐧ ᑕᔑᑫᐃᐧᐣ 
ᐃᐧᑕᓄᑭᒥᑐᐃᐧᐣ ᒪᐊᐧᒋᐦᐃᑐᐃᐧᐣ, ᐁᑲᐧ ᐃᐧᑕᓄᑭᒥᑐᐃᐧᐣ ᐅᒋᑕᒪᑫᐃᐧᓇᐣ 
ᐅᐅᐁᐧ ᓇᓇᑕᐃᐧᑭᑫᐣᒋᑫᐃᐧᐣ ᒪᐊᐧᒋᐦᐃᑐᐃᐧᐣ ᑭᑐᒋᑲᑌ ᑕᐣᑕᐯ 
ᑭᒋᑕᐃᐧᓂᐠ 2008 ᐁᑲᐧ ᐊᓂᔑᓇᐯᐃᐧ ᓇᓇᑕᐃᐧᑭᑫᐣᒋᑫᐃᐧᐣ 
ᒪᐊᐧᒋᐦᐃᑐᐃᐧᐣ ᑭᑐᒋᑲᑌ ᓱᓭᐣᐠ ᒣᕑᐃ 2016 ᐁᑲᐧ ᐅᒋᑕᒪᑫᐃᐧᓇᐣ 
ᐅᑭᐅᑎᓇᓇᐊᐧ ᐊᓂᔑᓇᐯᐠ ᐁᑲᐧ ᒪᐡᑭᑭᐃᐧ ᐅᓇᓇᑕᐃᐧᑭᑫᐣᒋᑫᐠ 
ᐁᐦᐊᐠ ᑲᔭ ᐅᓇᓇᑕᐃᐧᑭᑫᐣᒋᑫᐠ ᑲᐊᓂᔑᓇᐯᐃᐧᐊᐧᐨ ᑭᐱᔕᐊᐧᐠ 
ᒋᑭᑫᐣᑕᒧᐊᐧᐨ ᐁᐧᐡᑲᐨ ᐱᒪᑎᓱᐃᐧᐣ, ᒋᐃᐧᒋᑕᐧᐊᐧᐨ ᓇᑕᐃᐧᐦᐃᐁᐧᐃᐧᓂᐠ 
ᐅᒋ, ᑲᐧᔭᐠ ᐅᒋᑕᒪᑫᐃᐧᓇᐣ ᒋᐊᔭᑭᐣ ᒥᓇ ᒋᒥᓇᐧᐸᑕᑭᐣ 
ᐁᑲᐧ ᒋᑭᒋᐃᓀᓂᒥᑐᐊᐧᐨ ᐊᓂᔑᓇᐯᐃᐧ ᑕᔑᑫᐃᐧᓇᐣ ᒥᓇ 
ᐅᓇᓇᑕᐃᐧᑭᑫᐣᒋᑫᐠ, ᒥᓇ ᒋᐊᐧᐁᐧᓇᒋᑲᑌᐠ ᐅᐡᑭ ᒥᑲᓇ ᒋᒪᒪᐃᐧ 
ᐱᒧᓴᑌᐠ ᐊᓂ ᓂᑲᐣ᙮ 

ᑲᑕᑭᐤ
ᐁᑲᐧ ᐅᑎᔑᓇᒧᐃᐧᓇᐣ ᑭᒋᐦᐊᔭ ᓫᐊᐣᑭᐳᕑᐟ ᐅᑭᒪ, ᑲᑕᑭᐤ 
(ᐃᒋᐦᐃᐁᐧᐃᐧᐣ ᐃᔑᓂᑲᑌ) ᐃᐧᒋᑫᒪᑲᐣ ᑕᑎᐸᐣ, ᔕᑯᐨ ᑕᐱᑕ, 
ᐱᒪᑎᓱᐃᐧᐣ ᐱᒧᓭᒪᑲᐣ ᐅᐅᒪ NOSM ᒪᐡᑭᑭᐃᐧ ᐃᐡᑯᓄᐃᐧᐣ 
ᐊᐧᑲᐦᐃᑲᓇᐣ ᑲᑕᑲᐧᑭᐣ ᐃᐃᒪ ᑕᐣᑕᐯ ᐁᑲᐧ ᓴᐟᐯᕑᐃ ᒥᑲᐧᓇᐠ 
ᑲᑭᒪᒪᐃᐧᓇᑲᓄᐊᐧᐨ᙮ ᐁᑲᐧ ᐅᐊᐧᐁᐧ ᐅᒪᒪᒥᒪ ᐊᐦᑭ, ᑲᒥᐢᑲᐧᐠ 
ᓯᑐᕑ ᑲᑭᓇ ᐅᐅᒪ ᑫᑯᓇᐣ ᐅᒋ ᒪᒪᐃᐧᓴᑭᓯᓄᐣ ᐁᐦᐊᐠ ᑲᔭ ᑲᑭᓇ 
ᐊᓂᔑᓂᐊᐧᐠ ᑲᐱᒪᑎᓯᐊᐧᐨ ᐊᐦᐃᐣ ᑲᐃᓇᓯᓇᑌᑭᐣ ᓯᓂᐸᓇᐣ 
ᐊᐸᑕᓄᐣ ᑐᑲᐣ ᑲᒪᑲᑌᐊᐧᐠ, ᑲᒥᐢᑲᐧᐠ, ᑲᐅᓴᐊᐧᐠ, ᐁᑲᐧ ᑲᐊᐧᐸᐠ᙮ 
ᐅᑭᒪ ᐅᑭᒥᓇᐣ ᑲᑕᑭᐤ ᐁᐦᐊᐣ NOSM ᑕᔑᑫᐃᐧᐣ ᐃᐧᑕᓄᑭᒥᑐᐃᐧᐣ 
ᐱᒧᒋᑭᑫᐃᐧᐣ 2014 ᑲᐊᐦᑭᐊᐧᐠ, ᐁᑲᐧ ᑲᑕᑭᐤ ᐊᔕ ᐃᐃᒪ ᐃᔑᐊᐸᑕᐣ 
ᑲᐃᔑᓇᓇᑯᒥᓇᓂᐊᐧᐠ, ᑲᐃᔑᒪᑯᔕᓂᐊᐧᐠ, ᐁᑲᐧ ᐁᐦᐊ NOSM 
ᐱᒧᒋᑫᐃᐧᐣ ᐅᑭᒪᒋᑲᓇᐁᐧᐣᑕᐣ ᐊᐱ ᑲᐃᐡᑲᐧᒥᑲᐧᓂᐊᐧᐠ᙮

http://www.nosm.ca/about_us/media_room/media_releases/media_release.aspx?id=20224
http://www.nosm.ca/indigenousaffairsreports/
http://www.nosm.ca/uploadedFiles/About_Us/Conferences/Research_Gathering/Gathering Report_for web.pdf
http://www.nosm.ca/uploadedFiles/About_Us/Conferences/Research_Gathering/Gathering Report_for web.pdf
http://icemen2016.ca/wp-content/uploads/2017/03/ICEMEN-Report-Screen.pdf
http://icemen2016.ca/wp-content/uploads/2017/03/ICEMEN-Report-Screen.pdf

ᑲᑲᓄᑕᒪᐠ ᑌᐯᐤᐃᐧᐣ 
ᐁᑲᐧ ᒥᓂᓂᑫᐃᐧᐣ 
ᐊᓄᑭᓇᑲᓇᐠ 
ᑲᑭᐸᑎᓇᒧᐊᐧᐠ 94 
ᐸᑯᓭᐣᒋᑫᐃᐧᓇᐣ ᓇᐣᑕ 
ᒋᑐᒋᑲᑌᑭᐣ
ᑌᐯᐤᐃᐧᐣ ᐁᑲᐧ ᒥᓂᓂᑫᐃᐧᐣ ᐊᓄᑭᓇᑲᓇᐠ (TRC) ᐅᐅᒪ ᑲᓇᑕ 
ᑭᒪᒋᒋᑲᑌ 2008 ᑲᐊᐦᑭᐊᐧᐠ ᐅᐅᐁᐧ ᐅᒋ ᐁᐧᐡᑲᐨ ᐊᓂᔑᓇᐯᐃᐧ 
ᐃᐡᑯᓄᐃᐧᑲᒥᑯᐣ ᐃᐧᒋᐦᐃᐁᐧᐃᐧ ᐊᔓᑕᒪᑫᐃᐧᓇᐣ ᒋᓇᓇᑲᒋᒋᑲᑌᑭᐣ 
ᒥᓇ ᒋᒪᓯᓇᐦᐃᑲᑌᑭᐣ ᐁᐧᐡᑲᐨ ᒥᓇ ᑲᑭᓇᑲᒋᑲᑌᐠ ᑲᑭᑐᑕᐁᐧᒪᑲᐠ 
ᐃᐡᑯᓄᐃᐧᐣ ᐁᑲᐧ ᒋᐅᔑᒋᑲᑌᑭᐣ ᐸᑯᓭᐣᒋᑫᐃᐧᓇᐣ ᓇᑕᐃᐧᐦᐅᓂᐠ ᐁᑲᐧ 
ᒥᓂᓂᑫᐃᐧᓂᐠ. ᐊᓄᑭᓇᑲᓇᐠ 94 ᐸᑯᓭᐣᒋᑫᐃᐧᓇᐣ ᓇᐣᑕ ᒋᑐᒋᑲᑌᑭᐣ 
ᐅᑭᐸᑭᑎᓇᓇᐊᐧᐸᐣ ᒍᐣ ᐱᓯᑦ 2015᙮

ᐁᑲᐧ ᐅᐅᐁᐧ ᐱᒧᒋᑫᐃᐧᐣ, ᑭᐁᐧᑎᓄᐠ ᐊᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐃᐧᐣ 
ᐅᓂᓯᑕᐃᐧᓇᓇᐣ ᐅᐸᐸᒥᓯᐃᐧᓇᐣ ᐊᓂᐣ ᑫᐃᔑᐃᐧᒋᐦᐃᔭᐨ ᐊᓂᔑᓇᐯᐣ 
ᐅᐅᒪ ᐊᐦᑭᑲᐠ ᒥᓇ ᑲᐃᔑᐸᑯᓭᐣᑕᑯᓯᐨ ᑫᐃᔑᑲᓇᐊᐧᐸᑕᐠ ᐁᐧᐡᑲᐨ 
ᐊᓂᔑᓇᐯᐃᐧ ᐃᐡᑯᓄᐃᐧᓇᐣ ᑲᑭᐊᔭᓂᑭᐣ ᒥᓇ ᐊᐊᐧᔑᒣ ᒋᐊᓄᑲᑕᐠ 
ᒥᓂᓂᑫᐃᐧᐣ᙮ NOSM ᐅᑕᓄᑲᑕᓇᐣ 19 ᐃᓂᑯᐠ ᑲᑕᓯᑭᐣ 94 
ᐸᑯᓭᐣᒋᑫᐃᐧᓇᐣ ᓇᐣᑕ ᒋᑐᒋᑲᑌᑭᐣ ᐁᑲᐧ ᒪᐊᐧᐨ ᑲᑲᓇᐊᐧᐸᑕᑭᐣ 
ᒪᐡᑭᑭᐃᐧᔭᐦᐃᐣ ᐁᑲᐧ ᐃᐡᑯᓄᐃᐧᐦᐊᐦᐃᐣ᙮*

*ᐅᑫᐧᓂᐊᐧᐣ ᑲᓄᒋᑫᐃᐧᓇᐣ ᐅᐅᐁᐧ ᐅᒋ ᑌᐯᐤᐃᐧᐣ ᐁᑲᐧ ᒥᓂᓂᑫᐃᐧᐣ ᐊᓄᑭᓇᑲᓇᐠ 
ᐅᑲᓄᒋᑫᐃᐧᓂᐊᐧ ᓇᐣᑕ ᒋᑐᒋᑲᑌᑭᐣ ᐅᐅᐁᐧ ᐊᑯᓇᐠ ᒪᑯᔐᑭᔑᑲᓂᐱᓯᑦ 2016᙮ 
ᐊᔕ ᐊᐱᐣ ᐊᓄᑭᐃᐧᐣ ᑭᒪᑕᓄᑲᑌᐸᐣ, ᐁᑲᐧ ᐊᒥᐁᐧ ᐱᑯ ᐁᐃᔑᐱᒥᐊᓄᑭᑌᑭᐣ 
ᒥᐡᑯᐨ ᑲᐧᔭᐠ NOSM ᐃᐧᒋᑐᐃᐧᐨ 94 ᐸᑯᓭᐣᒋᑫᐃᐧᓇᐣ ᓇᐣᑕ ᒋᑐᒋᑲᑌᑭᐣ᙮

ᒐᑲᑌᓯᒋᑲᐣ ᑲᓇᑲᐧᐠ: ᑲᑭᐱᔕᐊᐧᐨ ᐊᐃᐧᔭᐠ ᐅᐅᒪ NOSM 
ᒪᐊᐧᒋᐦᐃᑐᐃᐧᓂᐠ ᒪᒋᐡᑲᐃᐧᐣ, ᓂᐡᑕᑦ ᒪᐊᐧᒋᐦᐃᑐᐃᐧᓀᐡ ᐅᐅᐁᐧ 
ᑭᒋᒪᐊᐧᒋᐦᐃᑐᐃᐧᐣ ᑕᔑᑫᐃᐧᐣ ᐃᐧᑕᓄᑭᒥᑐᐃᐧᐣ ᑭᑭᓄᐦᐊᒪᑫᐃᐧᐣ ᑭᐁᐧᑎᓄᐠ 
(ICEMEN) 2016, ᐁᑲᐧ ᐊᓂᔑᓇᐯᐃᐧ ᐅᓂᒥᐣ ᐅᑭᑲᓇᐊᐧᐸᒪᐊᐧᐣ 
ᒪᔾᔭᐢ ᐁᑲᐧ ᐁᐯᕑᐱ ᓴᑐᓫᐊᐣᐟ (ᐃᐡᐱᒥᐠ ᑲᒐᑲᑌᔑᓂᐊᐧᐨ) ᒣᑲᐧᐨ 
ᑲᓇᓇᑯᒧᐃᐧ ᐃᐧᓯᓂᓇᓂᐊᐧᐠ ᐃᐃᒪ ᒪᓇᑐᓫᐊᐣ ᒥᓂᑎᑯᐠ. ᑲᑭᐱᔕᐊᐧᐨ 
ᑭᑭᓄᐦᐊᒪᐊᐧᑲᓄᐊᐧᐠ ᐸᓄᒥᓇᐣ ᐁᑲᐧ ᑲᑭᒥᑫᐧᐨ ᒣᕑᐃ ᓫᐁᐊᐣ ᑭᒋᑭᐠ᙮

ᓇᑲᒋᑫᐃᐧᐣ
ᐃᐡᑯᓄᐃᐧᐣ

 7 ᓂᑲᓄᓇᒥᐣ ᑲᓇᑕ ᑭᒋᐅᑭᒪᐃᐧᐣ ᒋᐅᔑᑐᐃᐧᐨ ᐁᐦᐊᐣ ᑲᔭ ᐊᓂᔑᓇᐯᐣ ᒋᐃᐧᑕᓄᑭᒪᐨ ᒥᐡᑯᐨ ᐊᐧᐁᐧᓇᒋᑫᐃᐧᐣ 
ᒋᑕᑲᐧᐠ ᐁᑲᐧ ᒋᓂᓯᓂᑲᑌᐠ ᐃᐡᑯᓄᐃᐧᐣ ᐁᑲᐧ ᐊᓄᑭᐃᐧᐣ ᑲᓇᓇᑐᓭᒪᑲᑭᐣ ᐃᐃᒪ ᓇᓴᐦᐤ ᑲᐊᓂᔑᓇᐯᐃᐧᐊᐧᐨ 
ᒥᓇ ᐁᑲ ᑲᐊᓂᔑᓇᐯᐃᐧᐊᐧᐨ

 10 ᓂᑲᓄᓇᒥᐣ ᑭᒋᐅᑭᒪᐃᐧᐣ ᑲᓇᑕ ᒋᐅᓇᓯᓇᐦᐊᒧᓂᑫᐨ ᐅᐡᑭ ᐊᓂᔑᓇᐯᐃᐧ ᐃᐡᑯᓄᐃᐧᐣ ᐅᓇᔑᐁᐧᐃᐧᐣ 
ᑫᐃᐧᓇᐊᐧ ᒋᐃᐧᒋᑕᐧᐊᐧᐨ ᒥᓇ ᒋᐃᐧᑕᒪᐊᐧᑲᓄᐊᐧᐨ ᐊᓂᔑᓇᐯᐠ᙮ ᐅᐅᐁᐧ ᐅᐡᑭ ᐅᓇᔑᐁᐧᐃᐧᐣ ᐊᐦᐃ ᑲᔭ ᑲᐧᔭᐠ 
ᐊᔕᑕᒪᑫᐃᐧᐣ ᒥᓇ ᑲᐧᔭᐠ ᔓᓂᔭᐣ ᒋᐊᔭᐨ ᐅᑫᐧᓂᐊᐧᐣ ᐃᔑᒋᑫᐃᐧᓇᐣ ᒋᐊᐸᑕᑭᐣ ᐁᑲᐧ ᐅᑫᐧᓂᐊᐧᐣ ᑲᐃᒋᑲᑌᑭᐣ: 

 i. ᑲᐧᔭᐠ ᒋᐊᔭᐨ ᔓᓂᔭᐣ ᑫᐊᐸᑎᓯᐨ ᐅᐅᐁᐧ ᐃᐡᑯᓄᐃᐧᐣ ᒋᐃᐧᒋᒋᑲᑌᐠ ᑭᑭᓄᐦᐊᒪᑫᐃᐧᐣ ᑲᓇᓄᑕᓭᐠ ᐅᐡᑲᑎᓴᐠ 
ᐅᒋ᙮ 

 ii. ᒋᐊᐧᐁᐧᑕᐦᐃᓂᑲᑌᐠ ᐃᐡᑯᓄᐃᐧᐣ ᑲᔭᐱᒋᑭᑫᐣᑕᓯᓇᓂᐊᐧᐠ ᐁᑲᐧ ᑲᐃᔑᑲᐡᑭᐅᓇᓂᐊᐧᐠ᙮ 

 iii. ᒋᐅᔑᒋᑲᑌᐠ ᑲᐧᔭᐠ ᒋᐃᔑᓇᑲᐧᐠ ᐊᓂᔑᓇᐯᐃᐧ ᑭᑭᓄᐦᐊᒪᑫᐃᐧᐣ᙮

 vii. ᒋᑭᒋᐃᓀᐣᒋᑲᑌᐠ ᒥᓇ ᒋᔕᐁᐧᐣᒋᑲᑌᐠ ᑐᕑᐃᑎ ᓇᑯᒥᑐᐃᐧᐣ ᐃᐧᒋᐃᐧᑐᐃᐧᓇᐣ᙮

ᐊᑯᓇᐠ 2005, NOSM ᒪᐊᐧᐨ ᐃᑭᑐ ᐁᐦᐊᐣ ᐁᐅᑕᐱᓇᐨ ᐊᓂᔑᓇᐯᐣ ᑲᐃᐧᒪᐡᑭᑭᐃᐧ ᐃᐡᑯᓄᓂᐨ ᐅᑎᐡᑯᓂᐣ᙮ ᐊᐃᐧᔭᐠ 
ᐊᓂᔑᓇᐯᑲᐠ ᑲᐅᒋᐊᐧᐨ, ᑐᑲᐣ ᐊᓂᔑᓇᐯᐠ, ᐁᓂᐃᐧᐟ, ᓇᐣᑕ ᐊᐱᑕᐃᐧᐅᑯᔑᔕᓇᐠ, ᑭᔭᑦ ᐱᑯ ᒋᐃᐧᑕᒧᐊᐧᐨ ᐊᐊᐧᓀᓄᐊᐧᐨ᙮ 
ᐁᑲᐧ ᐅᑫᐧᓂᐊᐧᐠ ᓂᑕᓂᔑᓇᐯᐤ ᑲᐃᑭᑐᐊᐧᐨ ᑲᒧᐡᑭᓀᐱᐦᐃᑫᐊᐧᐨ ᐅᐅᒪ ᒪᔭᑦ ᒪᐡᑭᑭᐃᐧ ᐃᐡᑯᓄᐃᐧᓂᐠ ᐃᔑᐸᑭᑎᓇᐊᐧᐠ, 
ᑭᐡᐱᐣ ᐁᑲ ᐊᐦᐃᐠ ᐊᓂᔑᓇᐯᐃᐧ ᐃᐡᑯᓄᐃᐧᓂᐠ ᑲᐅᒋᐅᑕᐱᓇᒧᐊᐧᐨ ᒪᐡᑭᑭᐃᐧ ᐃᐡᑯᓄᐃᐧᐣ᙮

NOSM ᓂᔑᐣ ᐅᑐᓂᓇᐣ ᒪᐡᑭᑭᐃᐧ ᐃᐡᑯᓄᐃᐧᐣ ᑌᓴᐳᐃᐧᓇᐣ ᑕᑕᓯᔭᑭ ᐁᒥᓇᐨ ᐊᓂᔑᓇᐯᐃᐧ ᐅᑎᐡᑯᓂᐣ ᐊᒥᐅᒪ 
ᐁᐅᒋᑭᑫᐣᑕᑲᐧᐠ ᐁᑭᒋᐃᓀᐣᑕᒪᐠ, ᔕᑯᐨ, ᑎᐱᒥᓂᑯᐠ ᐊᔭᒪᑲᐣ, ᑲᐧᓂᐣ ᑲᑕᓯᐊᐧᐨ ᒪᒪᐤ ᐊᓂᔑᓇᐯᐃᐧ ᐅᑎᐡᑯᓂᐠ ᐅᐅᒪ 
ᐃᐡᑯᐃᐧᑲᒥᑯᐠ ᑕᐅᑕᐱᓇᑲᓄᓯᐊᐧᐠ ᒋᐃᐡᑯᓄᐊᐧᐨ᙮ 

ᐁᑲᐧ ᑲᒧᐡᑭᓀᐱᐦᐃᑫᐊᐧᐨ ᑲᐃᐧᒪᐡᑭᑭᐃᐧ ᐃᐡᑯᓄᐊᐧᐨ ᒋᑲᐡᑭᑐᐊᐧᐨ ᒪᐡᑭᑭᐃᐧ ᐃᐡᑯᓄᐃᐧᐣ ᑲᐅᑕᐱᓇᑲᓄᐊᐧᐨ ᒥᓇ ᐱᑯ ᑲᔭ 
ᐱᐅᑕᓇᐠ ᑲᐱᐃᔑᑲᐡᑭᑕᒪᓯᐊᐧᐨ ᐅᐅᒪ ᐅᑕ ᑭᐁᐧᑎᓄᐠ ᐊᐣᑌᕑᐃᔪ, ᓀᑫ ᑕᐃᐧᓂᐠ, ᐁᑲᐧ ᓄᐱᒥᐠ ᒥᓇ ᐅᐅᒪ ᒥᓯᐁᐧ ᑲᓇᑕ᙮ 
ᐁᑲᐧ ᑲᐃᔑᐸᑯᓭᐣᑕᑯᓯᐊᐧᐨ ᐅᑫᐧᓂᐊᐧᐠ NOSM ᐅᑕᐱᑕᒪᑫᓯᐊᐧᐠ ᑲᐅᓀᓂᒪᐊᐧᐨ ᐅᑎᐡᑯᓂᐣ ᑲᓇᐊᐧᐸᒋᑲᑌ ᑲᐃᔑᓇᑲᐧᐠ 
ᐅᐅᒪ ᑭᐁᐧᑎᓄᐠ ᐊᐣᑌᕑᐃᔪ ᑲᐃᔑᑲᓇᐊᐧᐸᒋᑲᑌᐠ ᒪᐡᑭᑭᐃᐧ ᐃᐡᑯᓄᐃᐧᐣ᙮ ᐃᓂᑯᐠ 2005 ᓀᐃᐧᐨ 2016, NOSM ᐊᔕ 
ᐅᑭᐅᑕᐱᓇᐣ 55 ᒪᐡᑭᑭᐃᐧ ᐅᑎᐡᑯᓂᐣ ᓂᓇᐊᐧᐨ ᐊᓂᔑᓇᐯᐠ ᑲᐃᑭᑐᐊᐧᐨ; ᐅᑫᐧᓂᐊᐧᐠ ᐅᑎᐡᑯᓂᐠ ᒪᒪᐤ 7 ᐯᓫᓭᐣᐟ 
ᑲᐃᐧᒪᐡᑭᑭᐃᐧ ᐃᐡᑯᓄᐊᐧᐨ ᐅᑕᐱᓇᑲᓄᐊᐧᐠ ᑕᑕᓯᔭᑭ᙮

ᐅᒋᑕᒪᑫᐃᐧᓇᐣ ᐊᔭᐊᐧᐣ ᐅᑫᐧᓂᐊᐧᐠ NOSM ᐅᑭᑫᐣᑕᓱᐠ ᐅᐅᒪ ᑲᑭᓇ ᐱᒧᒋᑫᐃᐧᓇᐣ ᒋᐱᒥᐃᐧᑕᒧᐊᐧᐨ ᐁᐊᓂᔑᓇᐯᐃᐧᐊᐧᐨ 
ᐱᑲᐧᓇᐱ, ᒥᓇ ᐁᑲ ᑭᒋᐃᐧᒋᑲᑌᐠ᙮ ᐅᐅᐁᐧ ᑲᑐᒋᑲᑌᐠ ᐅᐃᐧᒋᐦᐃᑯᓇᐊᐧ ᐊᓂᔑᓇᐯᐃᐧ ᐅᑎᐡᑯᓂᐠ ᒋᒥᓇᑲᓄᐊᐧᐨ 
ᐱᒧᒋᑫᐃᐧᓇᐣ ᐅᐅᒪ NOSM ᐊᓂᔑᓇᐯᐃᐧ ᐱᒧᒋᑫᐃᐧᓂᐠ ᐱᑲᐧᓇᐱ ᐱᑯ ᒣᑲᐧᐨ ᑲᐱᒥᐃᐡᑯᓄᐊᐧᐨ᙮ ᐱᒧᒋᑫᐃᐧᓇᐣ ᐁᐦᐊ 
ᑲᐸᑭᑎᓇᐠ ᐃᐡᑯᓄᐃᐧᐣ ᐊᓂᔑᓇᐯᐃᐧ ᐱᒧᒋᑫᐃᐧᐣ ᐁᑲᐧ, ᐅᑫᐧᓂᐊᐧᐣ ᑲᒥᑫᐧᐨ:

“ ᒋᒥᑫᐧᐨ ᐊᓄᑭᐃᐧ ᑭᑭᓄᐡᑭᑫᐃᐧᐣ ᑲᓴᑭᔑᓂᐊᐧᐨ ᐊᓂᔑᓇᐯᐃᐧ ᒪᐡᑭᑭᐃᐧᓂᐊᐧᐠ ᐅᐅᒪ ᐃᐧᒋᐃᐧᑐᐃᐧᓂᐠ ᒥᓇ ᐃᐃᒪ 
ᐊᓂᔑᓇᐯᐃᐧ ᒪᐡᑭᑭᐃᐧ ᐱᒧᒋᑫᐃᐧᓂᐠ ᐅᐅᒪ ᑲᓇᑕ;

“ ᒋᐃᐧᑕᒪᐊᐧᑲᓄᐊᐧᐨ ᐊᓂᔑᓇᐯᐠ ᐅᑭᑫᐣᑕᓱᐠ ᐅᑫᐧᓂᐊᐧᐣ ᐃᐧᒋᐦᐃᐁᐧᓇᐣ, ᑎᐸᐦᐃᑫᐃᐧᓇᐣ ᐁᑲᐧ ᐸᑭᓇᑫᐃᐧᓇᐣ;

“ ᒋᐊᔓᐡᑲᐊᐧᑲᓄᐊᐧᐨ ᐅᑭᑫᐣᑕᓱᐠ ᒥᐡᑯᐨ ᑲᐧᔭᐠ ᒋᓂᓯᑐᑕᒧᐊᐧᐨ ᐊᓂᔑᓇᐯᐃᐧ ᐱᒪᑎᓱᐃᐧᐣ, ᐃᔑᓭᐃᐧᓇᐣ, ᒥᓇ 
ᐊᔭᑲᐧᒥᓯᐃᐧ ᐃᐧᒋᐦᐃᐁᐧᐃᐧᐣ;

“ ᒋᑭᒋᐃᓀᓂᒪᑲᓄᐊᐧᐨ ᒥᓇ ᐁᑲ ᓇᐣᑕ ᒋᐃᓇᑲᓄᐊᐧᐨ ᑲᐃᔑᒋᑫᐊᐧᐨ ᒥᓇ ᐅᑕᒐᑯᐃᐧ ᐅᑌᐯᐤᑕᒧᐃᐧᓂᐊᐧᐣ;

“ ᑫᒋᓇᐨ ᐅᑎᐡᑯᓂᐠ ᑭᓴᑭᔑᓂᐊᐧᐨ ᐊᐊᐧᓀᓄᐊᐧᐨ ᒥᓇ ᒋᑭᑫᐣᑕᒧᐊᐧᐨ ᐅᑕᔑᑫᐃᐧᓂᐊᐧ ᒪᔭᑦ ᑲᐅᒋᐊᐧᐨ;

“ ᑲᓴᑭᔑᒪᑲᓄᐊᐧᐨ NOSM ᐅᑭᑫᐣᑕᓱᐠ ᒥᓇ ᐃᐧᒋᐦᐃᐁᐧᐊᐧᐣ ᑲᐊᔭᐊᐧᐨ ᐅᐅᒪ ᓫᐁᐠᐦᐁᐟ ᐁᓂᐯᓯᑎ ᐁᑲᐧ ᓫᐊᐁᐧᐣᔑᐣ 

ᐁᓂᐯᓯᑎ; ᐁᑲᐧ,

“ ᒋᒪᒥᑎᓀᐣᒋᑲᑌᓂᐠ ᐅᑎᔑᒋᑫᐃᐧᓂᐊᐧ ᑲᐧᔭᐠ ᒋᑕᑲᐧᑭᐣ ᓴᑭᔑᓄᐃᐧᓇᐣ ᐅᐅᒪ ᐊᐦᑭᑲᐠ ᑫᑯᓇᐣ ᑲᑕᑲᐧᑭᐣ᙮  

NOSM ᐅᑭᑭᓄᐦᐊᑫᐃᐧᐣ ᒪᐡᑭᑭᐃᐧ ᐃᐡᑯᓄᐃᐧᐣ ᐱᒧᒋᑫᐃᐧᐣ ᑭᐅᔑᒋᑲᑌ ᒋᐃᐧᒋᒋᑲᑌᐠ ᐊᓂᔑᓇᐯᐃᐧ ᒥᓄᔭᐃᐧᐣ ᒥᓇ ᒪᐊᐧᐨ 
ᒋᑭᒋᐃᓀᐣᒋᑲᑌᐠ᙮ ᐁᑲᐧ ᐅᐅᐁᐧ ᓂᐡᑕᑦ 1: ᓀᑫ ᑕᐃᐧᓂᐠ ᐁᑲᐧ ᑭᐁᐧᑎᓄᐠ ᒥᓄᔭᐃᐧᐣ ᐊᐦᐃ ᑲᔭ ᐊᓂᔑᓇᐯᐃᐧ ᒥᓄᔭᐃᐧᐣ 
ᒋᑲᓇᐊᐧᐸᒋᑲᑌᐠ, ᐊᐦᐃ ᑲᔭ ᑕᑲᐧᐣ ᐊᓂᔑᓇᐯᐃᐧ ᐱᒪᑎᓱᐃᐧᐣ ᑭᑭᓄᐦᐊᒪᑫᐃᐧᐣ ᐃᐃᒪ ᐅᑕ ᒪᐊᐧᐨ ᑲᑕᓯᓇᓂᐊᐧᐠ ᑭᐁᐧᑎᓄᐠ 
ᐊᐣᑌᕑᐃᔪ ᑐᑲᐣ ᐸᑲᐧᐃᔕᐠ ᐁᑲᐧ ᐊᓂᔑᓇᐯᐠ ᐊᐃᐧᔭᐠ, ᐱᐅᑕᓇᐠ ᒥᓇ ᑲᐃᔑᑲᐯᔑᓇᓂᐊᐧᐠ ᐃᐃᒪ ᑭᐁᐧᑎᓄᐠ ᐊᐣᑌᕑᐃᔪ, 
ᒥᓇ ᐱᐅᑕᓇᐠ ᒪᐡᑭᑭ ᑲᑭᐊᐸᑕᐠ ᑭᐁᐧᑎᓄᐠ, ᒪᐡᑭᑭᐃᐧ ᐃᐧᒋᐦᐃᐁᐧᐃᐧᐣ ᒥᓇ ᐱᒧᒋᑫᐃᐧᓇᐣ ᑲᐊᔭᑭᐣ ᑭᐁᐧᑎᓄᐠ ᐊᐣᑌᕑᐃᔪ, 
ᐁᑲᐧ ᐊᓂᒥᓭᐃᐧᓇᐣ, ᐃᐧᒋᐦᐃᐁᐧᐃᐧᓇᐣ ᑲᑐᒋᑲᑌᑭᐣ ᑭᐁᐧᑎᓄᐠ ᐊᐣᑌᕑᐃᔪ᙮

ᓂᐡᑕᑦ ᑲᒪᒋᐃᐡᑯᓄᐊᐧᐨ ᒪᐡᑭᑭᐃᐧ ᐃᐡᑯᓄᐃᐧᐣ ᐅᑎᐡᑯᓂᐠ ᐃᐃᒪ NOSM ᐅᑭᔑᑐᓇᐊᐧ ᓂᐃᐧᐱᒥᑯᓇᑲ ᒋᐊᓄᑭᐊᐧᐨ 
ᐊᓂᔑᓇᐯᐃᐧ ᑕᔑᑫᐃᐧᓂᐠ ᒣᑲᐧᐨ ᑲᒪᒪᐃᐧᓂᑲᑌᐠ ᒪᐡᑭᑭᐃᐧ ᑲᐡᑭᐅᐃᐧᐣ (ICE)᙮ ᑲᒪᐧᔦ ᑲᐯᔑᐊᐧᐨ ᒥᓇ ᑭᑫᐣᑕᒧᐊᐧᐨ 
ᐃᐃᒪ ᑕᔑᑫᐃᐧᓂᐠ, NOSM ᐊᓂᔑᓇᐯᐃᐧ ᐱᒧᒋᑫᐃᐧᐣ ᑭᑭᓄᐦᐊᒪᑫᐃᐧᓇᐣ ᐅᒥᓇᐣ ᐅᑎᐡᑯᓂᐣ ᒋᐃᐧᒋᐦᐃᑯᐊᐧᐨ ᐊᐊᐧᔑᒣ 
ᒋᓂᓱᑎᑕᒧᐊᐧᐨ ᑲᐃᔑᓭᓂᐨ ᐊᓂᔑᓇᐯᐣ ᑲᑲᐯᔑᓂᐨ ᑭᐁᐧᑎᓄᐠ᙮ ᐅᑎᐡᑯᓂᐠ ᐅᑭᑫᐣᑕᓇᐊᐧ ᑲᐃᔑᓭᓂᐠ ᐱᒪᑎᓱᐃᐧᐣ ᐃᐃᒪ 
ᓀᑫ ᑕᐃᐧᓂᐠ ᒥᓇ ᓄᐱᒥᐠ ᐊᓂᔑᓇᐯᐃᐧ ᑕᔑᑫᐃᐧᓂᐠ“ᐁᑲᐧ ᑲᐅᒋᑐᒋᑲᑌᐠ ᒋᑭᑫᐣᑕᒧᐊᐧᐨ ᐊᓂᔑᓇᐯᐃᐧ ᐱᒪᑎᓱᐃᐧᐣ, ᑲᐧᓂᐣ 
ᒪᐡᑭᑭᐃᐧ ᐊᓄᑭᐃᐧᐣ᙮ ᐅᐅᒪ ᑲᐃᔑᐊᓴᑲᓄᐊᐧᐨ ᐅᒥᓂᑯᓇᐊᐧ ᐅᒋᑕᒪᑫᐃᐧᓇᐣ ᐅᑫᐧᓂᐊᐧᐠ ᒪᐡᑭᑭᐃᐧ ᐅᑎᐡᑯᓂᐠ ᒋᑭᑫᐣᑕᒧᐊᐧᐨ 
ᐊᓂᔑᓇᐯᐃᐧ ᐱᒧᑎᓱᐃᐧᐣ ᒥᓇ ᐊᐸᒋᒋᑲᓇᐣ ᑲᐊᐸᒋᑐᐊᐧᐨ ᒋᐃᐧᒋᐦᐃᑯᐊᐧ ᑲᒪᐡᑭᑭᐃᐧᓂᐊᐧᐨ᙮

NOSM ᐊᓂᔑᓇᐯᐃᐧ ᐱᒧᒋᑫᐃᐧᐣ ᐅᐊᐧᐁᐧᓇᑐᐃᐧᓇᐣ ᑐᑕᒧᐃᐧᓇᐣ ᒣᑲᐧᐨ ᑭᑭᓄᐦᐊᒪᑫᐃᐧᐣ ᑲᐸᑭᑎᓂᑲᑌᐠ ᑲᐱᒥᑯᓇᑲᐠ 
ᐁᐦᐊᐠ ᑲᒥᓇᑲᓄᐊᐧᐨ ᓂᐡᑕᑦ ᑲᒪᒋᒪᐡᑭᑭᐃᐧ ᐃᐡᑯᓄᐊᐧᐨ, ᒥᓇ ᐊᓂᔑᓇᐯᐃᐧ ᐱᒪᑎᓱᐃᐧᐣ; ᐱᐅᑕᓇᐠ ᑭᑭᓄᐦᐊᒪᑫᐃᐧᐣ 
ᑲᐸᑭᑎᓂᑲᑌᐠ ᐅᒋ; ᐁᑲᐧ ᑲᔭ, ᐊᓂᔑᓇᐯᐃᐧ ᒪᐡᑭᑭᐣ᙮

ᓂᔑᐣ ᐅᑭᑭᓄᐦᐊᒪᑫᐠ ᐃᐃᒪ NOSM ᐅᓇᓇᑲᒋᑐᓇᐊᐧ ᐅᐅᐁᐧ ᐊᓂᔑᓇᐯᐃᐧ ᒥᓄᔭᐃᐧᐣ᙮ ᐅᑫᐧᓂᐊᐧᐠ ᓂᔑᐣ ᐃᐡᑯᓄᐃᐧ 
ᐅᑭᑭᓄᐦᐊᒪᑫᐠ ᐅᑭᐃᐧᒋᐦᐃᑐᓇᐊᐧ ᐅᐅᐁᐧ ᓂᐡᑕᑦ: ᓀᑫ ᑕᐃᐧᓂᐠ ᐁᑲᐧ ᑭᐁᐧᑎᓄᐠ ᒥᓄᔭᐃᐧᐣ, ᑲᐃᐧᒋᑲᑌᐠ ᐃᐡᐱᒥᐠ᙮

NOSM ᑭᐁᐧᑎᓄᐠ ᐊᐣᑌᕑᐃᔪ ᐅᓇᒋᑫᐃᐧᐣ ᐃᐧᒋᐦᐃᐁᐧᐃᐧᐣ ᐱᒧᒋᑫᐃᐧᐣ (NODIP) ᐁᑲᐧ ᐃᐧᒋᐦᐃᐁᐧᐃᐧᐣ ᐃᐡᑯᓄᐃᐧᐣ 
ᐱᒧᒋᑫᐃᐧᓇᐣ ᐅᑭᐅᔑᑐᓇᐊᐧ ᐊᓂᔑᓇᐯᐃᐧ ᑲᓇᐊᐧᐸᒋᑫᐃᐧᐣ ᐃᐧᑕᓄᑭᒥᑐᐃᐧᐣ ᑫᑕᔑᑐᒋᑲᑌᐠ᙮ ᐁᑲᐧ, ᐊᐸᐸᒋᑲᐣ 
ᑭᐅᔑᑕᒪᐊᐧᑲᓄᐊᐧᐠ ᐅᑭᑫᐣᑕᓱᐠ ᒥᐡᑯᐨ ᑲᐧᔭᐠ ᒪᐡᑭᑭᐃᐧ ᐃᐡᑯᓄᐃᐧᐣ/ᐃᔑᒋᑫᐃᐧᐣ ᒋᐊᐸᒋᑐᐊᐧᐨ ᑲᐃᔑᐸᑯᓭᐣᑕᑯᓯᐊᐧᐨ 
ᐊᐊᐧᔑᒣ ᒥᓇ ᒋᒪᒪᐃᐧ ᐊᐸᒋᑐᐊᐧᐨ ᐃᐃᒪ ᒥᓄᔭᐃᐧᐣ ᒪᒪᑕᐃᐧ ᑭᑭᓄᐦᐊᒪᑫᐃᐧᓂᐠ ᐅᐅᐁᐧ ᐅᒋ ᐊᓂᔑᓇᐯ ᒥᓄᔭᐃᐧᐣ ᐁᑲᐧ 
ᐃᔑᐱᒪᑎᓱᐃᐧᐣ ᐊᓄᑭᑕᒪᑫᐃᐧᐣ᙮

ᒐᑲᑌᓯᒋᑲᐣ ᑲᓇᑲᐧᐠ: ᑭᒋᐦᐊᔭ ᑕᐧᑦ ᒋᐢᓱᓫ (ᓇᒪᒋᓂᑭᐠ) ᐁᑲᐧ ᑕᐧᐠᑐᕑ ᑌᐱᐟ ᒪᐡᓱᐣ, NOSM ᐅᑭᑭᓄᐦᐊᒪᑫ, ᑭᑭᓄᐦᐊᒪᑫᐃᐧᐣ 
ᒪᐡᑭᑭᐃᐧ ᐃᐡᑯᓄᐃᐧᐣ (ᐅᑭᒋᓂᑭᐠ), ᐅᒥᓇᐊᐧᐣ ᐊᓂᔑᓇᐯᐃᐧ ᒪᐡᑭᑭᐃᐧ ᐅᑎᐡᑯᓂᐣ ᑲᑭᔑᑐᓂᐨ ᐊᐦᐃ ᑲᒥᑭᓯᑲᐧᑌᓂᑭᐣ 
ᓇᓇᑲᒋᒋᑫᐃᐧᓇᐣ ᐃᐃᒪ ᑕᐣᑕᐯ ᑭᒋᑕᐃᐧᓂᐠ ᒪᑯᐱᓯᑦ 2016᙮

ᒣᑲᐧᐨ 2016-2017 ᐃᐡᑯᓄᐃᐧᐣ ᑲᐊᐦᑭᐊᐧᐠ, NOSM ᐊᓂᔑᓇᐯᐃᐧ ᐱᒧᒋᑫᐃᐧᐣ ᐅᑭᐸᑭᑎᓇᓇᐣ ᑭᑭᓄᐦᐊᒪᑫᐃᐧᓇᐣ ᓂᐡᑕᑦ 
ᑲᐃᐡᑯᓄᐊᐧᐨ ᐅᑎᐡᑯᓂᐠ ᒋᑭᑫᐣᑕᒧᐊᐧᐨ ᐅᐅᐁᐧ ᐅᒋ ᑐᕑᐃᑎ, ᐃᔑᐱᒪᑎᓱᐃᐧᐣ, ᐁᑲᐧ ᒋᑭᒋᐃᓀᓂᒪᑲᓄᐃᐧᐨ ᐅᒪᒪᒥᒪ ᐊᐦᑭ᙮ 
ᐁᑲᐧ ᐊᓂᔑᓇᐯᐃᐧ ᐅᑭ ᑭᑭᓄᐦᐊᒪᑫ ᑲᑭᓂᑲᓂᐡᑲᐠ, ᒥᓇ ᐱᑯ ᑲᐧᔭᐠ ᒥᐡᑕᐦᐃ ᒋᑭᑫᐣᒋᑲᑌᓂᐠ ᑐᑕᒧᐃᐧᓇᐣ, ᐱᐅᑕᓇᐠ, ᐁᑲᐧ 
ᒥᓇ ᐊᓂᔑᓇᐯ ᐃᔑᑭᔑᐁᐧᐃᐧᐣ᙮ ᐅᑫᐧᓂᐊᐧᐣ ᓇᓇᑲ ᑭᑐᒋᑲᑌᐊᐧᓄᐣ, ᑭᑭᓂᑲᐧᓇᐱᓇᓂᐊᐧᐣ ᑲᔭ, ᐊᓂᔑᓇᐯᐃᐧ ᑐᑕᒧᐃᐧᓇᐣ 
ᑲᔭ, ᐁᑲᐧ ᑭᑫᐣᑕᒪᐃᐧᐣ ᐊᔭᒥᐦᐃᑐᐃᐧᓂᐠ ᑭᐊᐸᑕᐣ ᑭᒋᑭᑭᓄᐦᐊᒪᑫᐃᐧᓂᐠ ᐅᒋ᙮

ᑕᒪᒐᓂᐊᐧᐣ, NOSM ᐊᒥᐁᐧ ᑫᐃᔑᐱᒥᐊᐧᐁᐧᔑᑐᐃᐧᐨ ᐃᐡᑯᓄᐃᐧᐣ ᒪᐡᑲᐃᐧᓯᐃᐧᐣ, ᐁᑲᐧ ᐅᐅᐁᐧ ᐅᑲᑐᑕᐣ:

“ ᒋᒪᐡᑲᐃᐧᓂᑲᑌᐠ ᓴᑭᔑᓄᐃᐧᓇᐣ ᐅᐅᒪ ᐊᓂᔑᓇᐯ ᐃᐧᒋᐦᐃᐁᐧᐃᐧᐣ ᐃᐧᒋᐦᐃᐁᐧᐃᐧᑲᒥᑯᐠ ᐅᐅᒪ ᓫᐁᐠᐦᐁᐟ 
ᑭᒋᐃᐡᑯᓄᐃᐧᑲᒥᑯᐠ ᐃᐃᒪ ᑕᐣᑕᐯ ᑭᒋᑕᐃᐧᓂᐠ ᐁᑲᐧ ᓫᐊᐁᐧᐣᔑᐣ ᑭᒋᐃᐡᑯᓄᐃᐧᑲᒥᑯᐠ ᐃᐃᒪ ᓴᐟᐯᕑᐃ ᑫᒋᓇᐨ 
ᐊᓂᔑᓇᐯ ᐅᑎᐡᑯᓂᐠ ᒋᑭᑫᐣᑕᒧᐊᐧᐨ ᐃᐧᒋᐦᐃᐁᐧᐃᐧᓇᐣ, ᐱᒧᒋᑫᐃᐧᓇᐣ ᐁᑲᐧ ᐊᓱᐢᑭᑫᐃᐧᓇᐣ ᑲᐊᔭᓂᑭᐣ᙮

“ ᑲᐃᐡᐸᐠ ᐊᓄᑭᐃᐧᐣ ᑲᑕᑲᐧᐠ ᒋᐊᒍᓂᑲᑌᐠ ᑲᓇᓄᑕᓭᐠ ᐅᑭᒪᐃᐧᐣ ᐃᐡᑯᓄᐃᐧᐣ ᔓᓂᔭᐣ ᑲᐸᑭᑎᓇᑲᓄᐃᐧᐨ᙮ 

“ ᒋᐱᒥᐊᐧᐁᐧᑕᐦᐃᓂᑲᑌᑭᐣ ᒥᓇ ᒋᓇᓇᑲᒋᒋᑲᑌᑭᐣ ᐃᐧᒋᐦᐃᐁᐧᐃᐧᓇᐣ ᑲᒥᓇᑲᓄᐊᐧᐨ ᐊᓂᔑᓇᐯᐃᐧ ᐅᑎᐡᑯᓂᐠ᙮

“ ᒋᓇᓇᑲᒋᒋᑲᑌᐠ ᑲᐃᓇᑌᐠ ᑲᒥᓄᒋᑫᒪᑲᑭᐣ ᑐᑕᒧᐃᐧᓇᐣ ᑲᐃᐧᒋᐦᐃᐁᐧᒪᑲᑭᐣ ᑲᓴᑭᓯᑭᐣ ᐃᐃᒪ ᐱᑯᔭᐣᑎ ᐊᐦᑭᑲᐠ᙮

“ ᒋᐊᑕᐊᐧᓂᐊᐧᐠ ᑐᕑᐃᑎ ᐁᒪᐦᐁᐃᐧᑭᓇᐣ (ᑐᑲᐣ, ᐸᐧᐟ ᐃᐧᓫᐃᔭᑦ ᑕᔑᑫᐃᐧᐣ ᐁᑲᐧ ᐊᐣᑌᕑᐃᔪ ᐊᐱᑕᐃᐧᐅᑯᔑᔕᐣ) 
ᒋᐊᐧᐸᑕᐦᐃᐊᐧᓂᐊᐧᐠ ᑲᐅᒋᐱᑎᑲᓂᐊᐧᐠ ᐃᐃᒪ ᒪᐡᑭᑭᐃᐧ ᐃᐡᑯᓄᐃᐧᐣ ᑲᐊᐧᑲᐦᐃᑲᓇᐣ, ᐃᐃᒪ ᓇᓂᔭᐦᐃ ᑲᓀᐣᑎᔭᐣ, 
ᐸᑲᐧᐃᔑᐃᐧ, ᐁᑲᐧ ᑕᐃᐧᐣ ᐁᒪᐦᐁᐃᐧᑭᓇᐣ᙮ ᐁᑲᐧ ᒥᓇ, ᐊᐦᑭᐃᐧ ᒪᓯᓇᐦᐃᑲᐣ ᒋᐊᑯᑌᐠ ᑲᐃᔑᒪᒪᐃᐧ ᐊᐱᓇᓂᐊᐧᐠ ᐃᐃᒪ 
ᒪᒪᐤ ᒪᐡᑭᑭᐃᐧ ᐃᐡᑯᓄᐃᐧᑲᒥᑯᐣ ᑲᓂᓯᑕᐃᐧᓂᑲᑌᑭᐣ NOSM ᐊᓂᔑᓇᐯᐃᐧ ᑕᔑᑫᐃᐧᓇᐣ ᐁᑲᐧ ᑐᕑᐃᑎ ᓀᐃᔑᐣ ᑲᔭ 
ᑕᒪᒥᑎᓀᐣᒋᑲᑌᐊᐧᓄᐣ᙮

“ ᒋᒥᑲᐧᓂᐊᐧᐠ ᒥᓯᐁᐧ ᐃᐡᑯᓄᐃᐧᐣ ᑭᑭᓄᐦᐊᒪᑫᐃᐧᐣ ᐅᑫᐧᓂᐊᐧᐠ ᐅᒋ ᐅᑎᐡᑯᓂᐠ, ᐅᑭᑭᓄᐦᐊᒪᑫᐠ, ᐁᑲᐧ ᐊᓄᑭᓇᑲᓇᐠ ᑲᐧᔭᐠ 
ᒋᓂᓯᑐᑕᒧᐊᐧᐨ ᑐᕑᐃᑎᐢ ᒥᓇ ᑐᕑᐃᑎ ᐃᐧᒋᐃᐧᑐᐃᐧᐣ ᐅᐅᒪ ᒥᓯᐁᐧ ᑲᓇᑕ᙮

“ ᒋᐊᓄᑲᑌᐠ ᐅᐅᐁᐧ ᑫᐃᔑᓇᑲᐧᐠ ᐊᓂᔑᓇᐯᐃᐧ ᐊᓄᑭᐃᐧᐣ ᐊᔓᑕᒪᐃᐧᐣ ᐅᐅᒪ ᒪᐠᒪᐢᑐᕑ ᑭᒋᐃᐡᑯᓄᐃᐧᑲᒥᑯᐠ 
ᔕᔑᐱᑭᐱᒋᑫᐃᐧᐣ/ᐃᐧᒋᐦᐃᐁᐧᐃᐧᐣ ᒥᓇᐊᐧᒋᐦᐅᐃᐧᐣ ᐱᒧᒋᑫᐃᐧᐣ᙮

ᒐᑲᑌᐢᒋᑲᐣ ᑲᓇᑲᐧᐠ: ᐁᑲᐧ ᐊᐧᑲᐡᐟ 2013, NOSM ᐊᓂᔑᓇᐯᐃᐧ ᐱᒧᒋᑫᐃᐧᐣ ᐅᑭᐊᐧᐁᐧᓇᑐᐣ ᑭᑭᓄᐦᐊᒪᑫᐃᐧᐣ ᐱᒥᑯᓇᑲ ᑐᑕᒧᐃᐧᓇᐣ 
ᐃᐃᒪ ᒪᓇᑐᓫᐊᐣ ᒥᓂᑎᑯᐠ ᐁᒥᓇᑲᓄᐊᐧᐨ ᓂᐡᑕᑦ ᒪᐡᑭᑭᐃᐧ ᐅᑎᐡᑯᓂᐠ᙮ ᑭᕑᐁᐟ ᐃᐡᐱᕑᐃᐟ ᓭᕑᐃᑯᓫ ᑎᕑᐁᐅᓫ ᑭᑭᓄᐡᑭᑫᒪᑲᐣ ᐁᐊᓂᒧᑌᐠ 
ᐃᔑᐱᒪᑎᓱᐃᐧᐣ, ᐱᐅᑕᓇᐠ ᐊᐃᐧᔭᐠ, ᐊᓂᔑᓇᐯ ᒪᐡᑭᑭᐣ; ᐁᑲᐧ, ᑲᐃᔑᐱᒪᑎᓯᐊᐧᐨ ᐊᓂᔑᓇᐯᐠ ᐃᐃᒪ ᒪᓇᑐᓫᐊᐣ ᒥᓂᑎᑯᐠ᙮ ᒥᓂᑯᐠ 
ᑲᐊᔭᓂᐊᐧᐠ ᒪᓇᑐᓫᐊᐣ ᒥᓂᑎᑯᐠ ᒥᑫᐧᒪᑲᐣ ᒪᐊᐧᐨ ᑲᒪᐡᑲᐊᐧᐠ ᑲᑭᑕᐁᐧᐣᑕᒧᐃᐧᐣ ᐅᐅᐁᐧ ᐊᓂᔑᓇᐯᐃᐧ ᐱᒪᑎᓱᐃᐧᐣ ᐅᒋ, ᒋᓂᓯᑕᐃᐧᓇᑲᐧᐠ 
ᒋᐃᐧᒋᐦᐃᑯᐊᐧᐨ ᐅᑎᐡᑯᓂᐠ ᒣᑲᐧᐨ ᑲᒪᐡᑭᑭᐃᐧ ᐃᐡᑯᓄᐊᐧᐨ ᒥᓇ ᑲᐱᒥ ᒪᐡᑭᑭᐃᐧ ᐊᓄᑭᐊᐧᐨ᙮



12  |  ᑭᐁᐧᑎᓄᐠ ᐊᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐃᐧᐣ ᑲᑲᓄᑕᐠ ᑌᐯᐤ ᐁᑲᐧ ᒥᓂᓂᑫᐃᐧᐣ ᐊᓄᑭᓇᑲᓇᐠ 94 ᐸᑯᓭᐣᒋᑫᐃᐧᓇᐣ ᑲᑭᐸᑭᑎᓇᒧᐊᐧᐨ ᓇᐣᑕ ᒋᑐᒋᑲᑌᑭᐣ

ᐊᓂᔑᓇᐯᒧᐃᐧᐣ ᐁᑲᐧ ᐊᓂᔑᓇᐯᐃᐧᐱᒪᑎᓯᐃᐧᐣ

 14 ᓂᑲᓄᓇᒥᐣ ᑭᒋᐅᑭᒪᐃᐧᐣ ᑲᓇᑕ ᒋᐊᓄᑭᑐᐃᐧᐨ ᓇᓇᑲ ᐊᓂᔑᓇᐯᒧᐃᐧᓇᐣ ᐅᓇᔑᐁᐧᐃᐧᐣ ᐁᑲᐧ ᐅᑫᐧᓂᐊᐧᐣ 
ᐸᑯᓭᐣᒋᑫᐃᐧᓇᐣ ᒋᐊᐸᑕᑌᑭᐣ:

 i. ᐊᓂᔑᓇᐯᐃᐧ ᐃᔑᑭᔑᐁᐧᐃᐧᓇᐣ ᒪᐊᐧᐨ ᑭᒋᐃᓀᐣᑕᑲᐧᓄᐣ ᐅᐅᒪ ᑲᓇᑕ ᑲᐃᔑᐱᑎᓯᓇᓂᐊᐧᐠ ᒥᓇ 
ᑲᐃᐧᒋᔭᒥᑎᓇᓂᐊᐧᐠ, ᐁᑲᐧ ᒪᐊᐧᐨ ᑭᒋᐃᓀᐣᑕᑲᐧᐣ ᓀᐃᐧᐨ ᒋᑲᑫᐧᑭᒍᓂᑲᑌᑭᐣ ᐊᒪᐧᔦ ᐊᐧᓂᒋᑲᑌᑭᐣ᙮

 iv. ᒋᑲᓇᐁᐧᐣᒋᑲᑌᐠ, ᒋᓇᐱᐃᔑᑭᔑᐊᐧᓂᐊᐧᐠ, ᐁᑲᐧ ᒋᒪᐡᑲᐃᐧᓂᑲᑌᑭᐣ ᐊᓂᔑᓇᐯᐃᐧ ᐃᔑᑭᔑᐁᐧᐃᐧᓇᐣ ᒥᓇ 
ᐃᔑᐱᒪᑎᓱᐃᐧᓇᐣ ᐁᐦᐊᐠ ᐅᔕ ᐅᐅᐁᐧᓂ ᐊᓂᔑᓇᐯᐠ ᒥᓇ ᑕᔑᑫᐃᐧᓇᐣ ᐅᑲᑭᑐᑕᓇᐊᐧ᙮ 

 
ᐁᑲᐧ NOSM ᐅᐃᐧᒋᑲᐸᐃᐧᑕᓇᐣ ᐸᑯᓭᐣᒋᑫᐃᐧᓇᐣ ᒥᓇ ᑐᑕᒧᐃᐧᓇᐣ ᐅᐅᒪ ᑲᐅᒋᑐᒋᑲᑌᑭᐣ ᐃᐡᑯᓄᐃᐧᐣ ᐊᓂᔑᓇᐯᐠ 
ᑲᐃᐧᒋᐦᐃᐁᐧᐊᐧᐨ ᐁᑲᐧ ᐊᓂᔑᓇᐯᐃᐧ ᐱᒧᒋᑫᐃᐧᓂᐠ ᐊᒥᐁᐧ ᐱᑯ ᐁᐃᔑᐱᒥᐡᑲᒪᑲᐠ᙮ ᐁᑲᐧ ᑐᑕᒧᐃᐧᓇᐣ ᑲᑐᑕᒧᐊᐧᐨ 
ᐊᓂᔑᓇᐯᐃᐧ ᐱᒧᒋᑫᐃᐧᐣ ᐊᐦᐃᐣ ᑐᑲᐣ ᑲᐁᐧᑕᐠ ᐃᔑᑭᔑᐁᐧᐃᐧᐣ ᒪᐡᑭᑭᐃᐧ ᐅᑎᐡᑯᓂᐠ ᑲᒥᓇᑲᓄᐊᐧᐨ ᐁᑲᐧ ᑭᒋᐦᐊᔭᐠ ᐃᐃᒪ 
ᑲᐃᐧᒋᑕᐧᐊᐧᐨ ᐊᓂᔑᓇᐯᐃᐧ ᑭᑭᓄᐦᐊᒪᑫᐃᐧᓇᐣ ᒥᑫᐧᐊᐧᐠ᙮ ᐊᓂᔑᓇᐯᐃᐧ ᐃᔑᒋᑫᐃᐧᓇᐣ, ᐊᐦᐃ ᑲᔭ ᑐᒋᑲᑌ ᔕᐁᐧᐣᒋᑲᓂᐊᐧᐣ, 
ᓇᓇᑯᒥᓇᓂᐊᐧᐣ, ᐃᐧᓱᐃᐧᓇᐣ ᒥᑲᐧᓂᐊᐧᐣ ᑭᐡᐱᐣ ᐁᑕ ᑲᑲᑫᐧᑕᐧᓂᐊᐧᐠ᙮

ᐁᑲᐧ NOSM ᐅᐃᐧᑕᒪᑫᐃᐧᓇᐣ, ᑲᓇᑲᐧᑭᐣ ᒪᓯᓇᐦᐃᑲᓀᓴᐣ, ᒥᓇ ᒥᓯᐁᐧ ᐱᒧᒋᑫᐃᐧᓇᐣ ᑲᐃᐧᒋᑲᑌᑭᐣ, ᐁᑲᐧ ᒪᐊᐧᒋᐦᐃᑐᐃᐧ 
ᐊᒋᒧᐃᐧᓇᐣ, ᑲᒪᓯᓇᐃᐧᑎᓯᓇᓂᐊᐧᐠ, ᐁᑲᐧ ᑎᐸᒋᒧᐃᐧᓇᐣ ᑲᐊᓂᔑᓇᐯᐃᐧ ᐃᓂᐁᐧᒋᑲᑌᑭᐣ᙮

ᐁᑲᐧ ᐅᑎᐡᑯᓂᐠ ᑫᐃᐧᓇᐊᐧ ᑲᑐᑕᒧᐊᐧᐨ ᑭᒪᒋᓭᐸᐣ ᐃᐃᐁᐧ ᒣᑲᐧᐨ 2015-2016 ᑲᐃᐡᑯᓄᓇᓂᐊᐧᐠ ᑭᔭᑦ ᐱᑯ ᐊᓂᔑᓇᐯᒧᐃᐧᐣ 
ᑭᑭᓄᐦᐊᒪᑫᐃᐧᐣ ᒋᐅᑕᐱᓇᒧᐊᐧᐨ ᒪᐡᑭᑭᐃᐧ ᐅᑎᐡᑯᓂᐠ᙮ ᐁᑲᐧ NOSM ᒪᐡᑭᑭᐃᐧ ᐅᑎᐡᑯᓂ ᐅᑭᐃᐧᑕᓄᑭᒪᐣ ᐊᓂᔑᓇᐯᒧᐃᐧᐣ 
ᑭᑭᓄᐦᐊᒪᑫᐃᐧᐣ ᐱᒧᒋᐃᐧᐣ ᐊᓄᑭᓇᑲᓇᐣ ᐃᐃᒪ ᓫᐁᐠᐦᐁᐟ ᑭᒋᐃᐡᑯᓄᐃᐧᑲᒥᑯᐠ ᒥᐡᑯᐨ 13 ᐅᑎᐡᑯᓂᐠ ᒋᐅᒋᑭᑫᐣᑕᒧᐊᐧᐨ 
ᒥᓇ ᒋᐃᐡᑯᓄᐃᐧᐣᑕᒧᐊᐧᐨ ᒋᓂᑕᐃᐧᓂᑎᓯᐊᐧᐨ ᐊᓂᔑᓇᐯᒧᐃᐧᓂᐠ, ᐊᑎᐠ ᒥᓇ ᒪᐡᑭᑭᐃᐧ ᐃᑭᑐᐃᐧᓇᐣ ᒋᓂᑕᐃᑭᑐᐊᐧᐨ, ᐁᑲᐧ 
ᑲᑫᐧᒋᐊᐧᐠ ᒪᔭᑦ ᒋᐃᔑᓂᑲᒋᑫᐊᐧᐨ᙮ ᐅᑫᐧᓂᐊᐧᐠ ᒪᐡᑭᑭᐃᐧ ᐅᑎᐡᑯᓂᐠ ᑲᑭᑐᑕᒧᐊᐧᐨ ᒪᐊᐧᐨ ᐅᑭᒐᒋᑫᐣᑕᓇᐊᐧ ᐁᑲᐧ ᐅᐅᐁᐧ 
ᑲᑭᐃᔑᑲᐡᑭᑐᐊᐧᐨ ᐃᔑᑭᔑᐁᐧᐃᐧᐣ ᒋᐊᐸᒋᑐᐊᐧᐨ ᐊᐱ ᐊᓄᑭᐊᐧᐨ ᐊᓂ ᓂᑲᐣ᙮

ᐊᓂᔑᓇᐯᐃᐧ ᐃᔑᒋᑫᐃᐧᐣ ᐃᐧᒋᐦᐃᐁᐧᐃᐧᓇᐣ ᒣᑲᐧᐨ ᐊᐧᐁᐧᓇᑕᒪᐊᐧᑲᓄᐊᐧᐠ NOSM ᐅᑭᑫᐣᑕᓱᐠ, ᐅᑭᑭᓄᐦᐊᒪᑫᐠ, ᐁᑲᐧ 
ᐊᓄᑭᓇᑲᓇᐠ᙮ ᐁᑲᐧ ᒥᓇ ᑯᑕᑭᔭᐣ ᑭᑭᓄᐦᐊᒪᑲᓂᐊᐧᐠ ᑐᑲᐣ ᒥᐢᑲᐧᑌᐢ ᒥᓂᑎᐠ, ᐅᐸᐧᑲᓇᐠ, ᐃᔑᒋᑫᐃᐧᓇᐣ, ᐁᑲᐧ ᑭᔭᐱᐨ ᒥᔑᐣ, 
ᐁᑲᐧ ᐅᑫᐧᓂᐊᐧᐠ ᑲᑭᑭᓄᐦᐊᒪᐊᐧᑲᓄᐊᐧᐨ ᐊᓂᔑᓇᐯᒧᐃᐧᐣ ᐅᑲᐅᒋᑭᑫᐣᑕᓇᐊᐧ᙮

ᑕᒪᒐᓂᐊᐧᐣ, NOSM ᐊᒥᐁᐧ ᐱᑯ ᑫᐃᔑᐱᒥ ᐊᐧᐁᐧᔑᑐᐨ ᒋᒪᐡᑲᐃᐧᓯᒪᑲᐠ ᐃᐡᑯᓄᐃᐧᑲᒥᐠ, ᐁᑲᐧ ᐅᐅᐁᐧ:

“ ᒋᐊᐧᐁᐧᑕᐦᐃᓇᐠ ᒥᓇ ᒋᒪᐡᑲᐃᐧᓯᑐᐨ ᐊᓂᔑᓇᐯᐃᐧ ᐃᔑᐱᒪᑎᓱᐃᐧᐣ ᐁᑲᐧ ᐃᔑᑭᔑᐁᐧᐃᐧᐣ ᒋᒥᓇᑲᓄᐊᐧᐨ ᐃᐡᑯᓄᐃᐧᐣ 
ᐅᑭᑫᐣᑕᓱᐠ, ᐅᑭᑭᓄᐦᐊᒪᑫᐠ, ᐁᑲᐧ ᐊᓄᑭᓇᑲᓇᐠ᙮ 

“ ᐊᐊᐧᔑᒣ ᐃᓂᐁᐧᒋᑫᐃᐧᐣ ᒋᐊᐸᑕᐠ ᑲᑕᓯᑭᐣ ᐊᓂᔑᓇᐯᐃᐧ ᐃᔑᑭᔑᐁᐧᐃᐧᓇᐣ ᒥᓇ ᒋᐃᓀᐁᐧᒋᑲᑌᑭᐣ ᐯᐸᓄᐣ᙮ 

“ ᒋᒪᐊᐧᑐᓂᑲᑌᑭᐣ ᒥᓇ ᒋᑲᓇᐁᐧᐣᒋᑲᑌᑭᐣ ᑲᐊᓂᔑᓇᐯᒧᒪᑲᑭᐣ ᑫᑯᓇᐣ (ᓇᓇᑲ ᑲᐃᔑᓇᑲᐧᑭᐣ) ᐅᐅᐁᐧ ᐅᒋ ᒪᐡᑭᑭᐃᐧᓇᐠ 
ᒥᓇ ᒪᐡᑭᑭᐃᐧ ᐃᐧᒋᐦᐃᐁᐧᐃᐧᓂᐠ ᐅᐅᒪ ᒋᐊᑌᑭᐣ NOSM ᒥᓄᔭᐃᐧᐣ ᒪᓯᓇᐦᐃᑲᓇᐣ ᑲᐃᔑᐊᑌᑭᐣ᙮  

ᒥᓄᔭᐃᐧᐣ/ᒪᐡᑭᑭᐃᐧ ᐱᒧᒋᑫᐃᐧᐣ

 18 ᓂᑲᓄᓇᒥᐣ ᑭᒋᐅᑭᒪᐃᐧᐣ ᑲᓇᑕ, ᐊᐣᑌᕑᐃᔪ, ᑌᕑᐊᑕᐧᕑᐃ, ᐁᑲᐧ ᐊᓂᔑᓇᐯᐃᐧ ᐅᑭᒪᐃᐧᓇᐣ ᒋᓂᓯᑕᐃᐧᓇᒧᐊᐧᐨ 
ᐅᐅᐁᐧ ᒣᑲᐧᐨ ᑲᐃᔑᓭᐠ ᐊᓂᔑᓇᐯᐃᐧ ᒪᐡᑭᑭᐃᐧ ᐱᒧᒋᑫᐃᐧᐣ ᐅᐅᒪ ᑲᓇᑕ ᐁᑲᐧ ᑲᔭ ᐊᐦᐃᐣ ᑲᑐᒋᑫᒪᑲᑭᐣ 
ᐱᐅᑕᓇᐠ ᑲᓇᑕ ᐅᑭᒪᐃᐧᐣ ᐅᑐᓇᔑᐁᐧᐃᐧᓇᐣ, ᑐᑲᐣ ᐁᐧᐡᑲᐨ ᐃᐡᑯᓄᐃᐧᐣ, ᐁᑲᐧ ᒋᓂᓯᑕᐃᐧᓇᐠ ᒥᓇ 
ᒋᑐᑕᐠ ᐊᓂᔑᓇᐯᐠ ᐅᐡᑭᑭᐃᐧ ᐅᑕᔑᑕᒪᑯᓂᐊᐧ ᐃᐃᒪ ᐊᐦᑲᒪᑭᐃᐧ ᐅᓇᑯᓂᑫᐃᐧᓂᐠ ᑲᓇᑲᐧᐠ, ᒥᓇ ᑲᑕᓇ 
ᐅᑐᓇᑯᓂᑫᐃᐧᓂᐠ, ᐁᑲᐧ ᐃᐃᒪ ᑐᕑᐃᑎᐢ ᑭᒋᓇᑯᒥᑐᐃᐧᓇᐣ᙮

 19 ᓂᑲᓄᓇᒥᐣ ᑭᒋᐅᑭᒪᐃᐧᐣ ᑲᓇᑕ, ᒥᓇ ᒋᑎᐸᐦᐊᐨ ᐊᓂᔑᓇᐯᐣ ᐊᐃᐧᔭᐣ, ᒋᐅᔑᑐᒋᐣ ᑫᐊᓄᑲᑌᑭᐣ 
ᐃᔑᒋᑫᐃᐧᓇᐣ ᒥᓇ ᒋᓂᓯᑕᐃᐧᓂᑲᑌᐠ ᐁᑲᐧ ᒋᑕᐱᑕᐃᐧᓂᑲᑌᐠ ᒪᐡᑭᑭᐃᐧ ᐸᓭᐣᒋᑫᐃᐧᓇᐣ ᐅᑫᐧᓂᐊᐧᐣ ᐅᒋ 
ᐊᓂᔑᓇᐯᐃᐧ ᒥᓇ ᑲᐃᐧᐣ ᐊᓂᔑᓇᐯᐃᐧ ᑕᔑᑫᐃᐧᓇᐣ ᑲᓇᓄᑕᓭᐊᐧᐨ, ᐁᑲᐧ ᒋᐊᐧᐸᑕᐦᐃᐊᐧᓂᐊᐧᐠ ᑎᐸᒋᒧᐃᐧᓇᐣ 
ᒥᓇ ᒋᓇᓇᑲᒋᒋᑲᑌᑭᐣ ᑲᓀᐡᑕᒥᒋᑫᒪᑲᑭᐣ᙮ ᐁᑲᐧ ᐅᐅᐁᐧ ᑫᑐᒋᑲᑌᐠ ᐅᑫᐧᓂᐊᐧᐣ ᑕᑲᓇᐊᐧᐸᒋᑲᑌᐊᐧᓄᐣ: 
ᐅᐡᑲᑯᐱᑕᐊᐧᓯᐣ ᑲᓂᐳᐨ, ᑭᐡᑲᐊᐧᐊᐧᓯᐃᐧᐣ, ᑲᐅᑕᐱᓇᐠ ᐅᐱᒪᑎᓱᐣ, ᑲᒪᒥᑎᓀᐣᒋᑲᓇᐱᓀᐨ, ᑲᓴᑭᓂᑯᐨ ᑫᑯᓂᓂ, 
ᑲᔭᐦᑯᓭᐠ ᐱᒪᑎᓱᐃᐧᐣ, ᑲᓂᑕᐃᐧᑭᐊᐧᐨ ᐊᐊᐧᔑᔕᐠ, ᑲᐊᑯᓯᐊᐧᐨ ᐊᐊᐧᔑᔕᐠ, ᐊᑯᓱᐃᐧᓇᐣ, ᑲᐱᒋᔑᐠ ᐊᐃᐧᔭ ᐁᑲᐧ 
ᑲᑕᑲᐧᑭᐣ ᒪᐡᑭᑭᐃᐧ ᐃᐧᒋᐦᐃᐁᐧᐃᐧᓇᐣ᙮

 22 ᓂᑲᓄᓇᒥᐣ ᐅᑫᐧᓂᐊᐧᐠ ᑫᑭᐃᐧᒋᐦᐃᐁᐧᐊᐧᐨ ᐊᑎᓂᑲᑌᐠ ᐅᐅᐁᐧ ᑲᓇᑕ ᐅᑭᒪᐃᐧᐣ ᐅᒪᐡᑭᑭᐃᐧ ᐱᒧᒋᑫᐃᐧᐣ ᒥᐡᑯᐨ 
ᒋᓂᓯᑐᑕᐃᐧᓇᐠ ᐊᓂᔑᓇᐯᐃᐧ ᓇᑕᐃᐧᐦᐅᐃᐧᓇᐣ ᑐᑕᒧᐃᐧᓇᐣ, ᐁᑲᐧ ᒋᐊᐸᑕᑭᐣ ᓇᑕᐃᐧᔭᑲᓄᐊᐧᐨ ᐊᓂᔑᓇᐯᐃᐧ 
ᐅᑕᑯᓯᐠ ᒥᓇ ᒋᐃᐧᑕᓄᑭᒪᐊᐧᐨ ᐊᓂᔑᓇᐯᐃᐧ ᐅᓇᑕᐃᐧᐦᐃᐁᐧᐣ ᐁᑲᐧ ᑭᒋᐦᐊᔭᐣ ᑭᐡᐱᐣ ᐊᓂᔑᓇᐯᐃᐧ ᐅᑕᑯᓯᐠ 
ᓇᑐᑕᒪᐊᐧᐨ᙮ 

 23 ᓂᑲᓄᓇᒥᐣ ᑲᑭᓇ ᑲᑕᓯᑭᐣ ᐅᑭᒪᐃᐧᓇᐣ ᐅᐅᐁᐧ ᒋᑐᑕᒧᐊᐧᐨ:

 i. ᒋᐊᓂ ᒥᔑᓂᐊᐧᐨ ᑲᑕᓯᐊᐧᐨ ᐅᑫᐧᓂᐊᐧᐠ ᐊᓂᔑᓇᐯᐃᐧ ᒪᐡᑭᑭᐃᐧ ᐊᓄᑭᓇᑲᓇᐠ ᒪᐡᑭᑭᐃᐧ ᐱᒧᒋᑫᐃᐧᓂᐠ᙮

 ii. ᒋᓇᓇᑲᒋᒋᑲᑌᐠ ᐅᓴᑦ ᑲᓇᐊᐧᒋᓂᐊᐧᐨ ᒪᐡᑭᑭᐃᐧ ᐊᓄᑭᓇᑲᓇᐠ ᐃᐃᒪ ᐊᓂᔑᓇᐯᐃᐧ ᑕᔑᑫᐃᐧᓇᐣ᙮

 iii. ᒋᑲᐧᓂᐊᐧᐠ ᑭᒋᑭᑭᓄᐦᐊᒪᐊᐧᑲᓄᐊᐧᐨ ᐊᓂᔑᓇᐯᐃᐧ ᐱᒪᑎᓱᐃᐧᐣ ᐅᑫᐧᓂᐊᐧᐠ ᒪᐡᑭᑭᐃᐧ ᐊᓄᑭᓇᑲᓇᐠ᙮

 24 ᓂᑲᓄᓇᒥᐣ ᒪᐡᑭᑭᐃᐧᓂ ᒥᓇ ᒪᐡᑭᑭᐃᐧᑲᒥᑯᐣ ᐃᐡᑯᓄᐃᐧᓇᐣ ᐅᐅᒪ ᑲᓇᑕ ᑫᒋᓇᐨ ᐅᑎᐡᑯᓂᐠ ᑭᑭᓄᐦᐊᒪᑫᐃᐧᐣ 
ᒋᐅᑕᐱᓇᒧᐊᐧᐨ ᐊᐦᐃ ᐊᓂᔑᓇᐯᐃᐧ ᒪᐡᑭᑭᐃᐧ ᐱᒧᒋᑫᐃᐧᐣ ᐅᒋ, ᐁᐦᐊ ᑲᔭ ᐱᐅᑕᓇᐠ ᐁᑲᐧ ᓇᑲᒋᑫᐃᐧᐣ 
ᑲᑭᐃᔑᓭᐠ ᐁᐧᐡᑲᐨ ᐃᐡᑯᓄᐃᐧᑲᒥᑯᐣ ᑲᑭᐊᔭᑭᐣ, ᐁᑲᐧ ᔪᓇᐦᐃᑎᐟ ᓀᐃᔑᐣᐢ ᐅᑭᓂᓯᑕᐃᐧᓇᐣ ᐊᓂᐣ ᐊᓂᔑᓇᐯᐠ 
ᑫᐃᔑᑲᓇᐊᐧᐸᒪᑲᓄᐊᐧᐨ, ᑭᒋᓇᑯᒥᑯᐃᐧᓇᐣ ᒥᓇ ᒪᐡᑲᐃᐧᓯᐃᐧᓇᐣ, ᐁᑲᐧ ᑲᔭ ᐊᓂᔑᓇᐯᐃᐧ ᑭᑭᓄᐦᐊᒪᑫᐃᐧᓇᐣ 
ᒥᓇ ᐃᔑᒋᑫᐃᐧᓇᐣ᙮ ᐁᑲᐧ ᐅᐅᐁᐧ ᑭᑭᓄᐦᐊᒪᑫᐃᐧᐣ ᑲᐧᔭᐠ ᒋᑐᒋᑫᒪᑲᐠ, ᒥᓇ ᐱᑯ ᐊᓂᔑᓂᐃᐧ ᒪᐡᑲᐃᐧᓯᐃᐧᐣ, 
ᐁᑲᐧ ᑲᑲᑫᐧ ᑭᐱᑎᓂᑲᑌᐠ ᒪᒉᓂᒥᑐᐃᐧᐣ᙮

 
ᐁᑲᐧ NOSM ᒪᐡᑭᑭᐃᐧ ᐃᐡᑯᓄᐃᐧᐣ ᑭᑭᓄᐦᐊᒪᑫᐃᐧᐣ ᐸᔭᑌ ᓇᑲᐧᐣ ᐊᓂᔑᓇᐯᐃᐧ ᐃᔑᒋᑫᐃᐧᓇᐣ ᒪᐡᑭᑭᐃᐧᓂᐊᐧᐠ ᐊᓂ ᓂᑲᐣ 
ᑫᐊᐸᒋᑐᐊᐧᐨ᙮ ᐁᑲᐧ ᐅᐅᒪ ᐃᔑᓇᑲᐧᐣ ᓂᐡᑕᑦ 1: ᓀᑫ ᑕᐃᐧᓂᐠ ᒥᓇ ᑭᐁᐧᑎᓄᐠ ᒪᐡᑭᑭᐃᐧ ᑭᑭᓄᐦᐊᒪᑫᐃᐧᐣ᙮ ᑭᒋᑫᐣᑕᒧᐊᐧᐨ 
ᐸᑯᓭᐣᒋᑫᐃᐧᓇᐣ ᓂᐡᑕᑦ ᑲᒪᒋᐃᐡᑯᓄᐊᐧᐨ NOSM ᒪᐡᑭᑭᐃᐧ ᐅᑎᐡᑯᓂᐠ ᒥᓇ ᑲᑭᑭᔑᑐᐊᐧᐨ ᐃᐃᒪ ᐊᓂᔑᓇᐯᐃᐧ 
ᑕᔑᑫᐃᐧᓂᐠ ᒣᑲᐧᐨ ᑲᒪᒪᐃᐧᓂᑲᑌᐠ ᒪᐡᑭᑭᐃᐧ ᐃᔑᒋᑫᐃᐧᐣ (ICE) ᐊᐦᐃ ᑲᔭ ᒋᐊᔑᑎᓂᑲᑌᐠ ᐅᑭᒪᐃᐧᐣ ᐅᓇᔑᐁᐧᐃᐧᐣ 
ᐊᓂᔑᓇᐯᐃᐧ ᒪᐡᑭᑭᐃᐧ ᐱᒧᒋᑫᐃᐧᐣ ᐅᒋ᙮ ᐁᑲᐧ ᔕᑯᐨ ᑲᐧᓂᐣ ᑲᑭᓇ ᐅᑫᐧᓂᐊᐧᐣ ᒋᐊᔭᑭᐣ ᐅᐅᒪ NOSM ᑭᑭᓄᐦᐊᒪᑫᐃᐧᓂᐠ, 
ᐅᑎᐡᑯᓂᐠ ᑭᑭᓄᐦᐊᒪᑫᐃᐧᐣ ᐅᑐᑎᓇᓇᐊᐧ ᐅᐅᒪ ᐱᒧᒋᑫᐃᐧᓂᐠ ᐊᓂᔑᓇᐯᐃᐧ ᒪᐡᑭᑭᐃᐧ ᐃᔑᓭᐃᐧᓇᐣ᙮ ᐁᑲᐧ ᓂᐃᐧᐱᒥᑯᓇᑲ 
ᑲᑕᔑᐃᐧᑐᓇᓂᐊᐧᐠ ᐊᓂᔑᓇᐯᐃᐧ ᑕᔑᑫᐃᐧᓂᐠ ᐊᒥᐅᒪ ᐁᐅᒋᑭᑫᐣᒋᑲᑌᐠ ᑲᑭᓂᑲᐧᓇᐱᓇᓂᐊᐧᐠ, ᐁᐦᐊᐠ ᑲᑐᑕᒧᐊᐧᐨ NOSM 
ᐊᓂᔑᓇᐯᐃᐧ ᐱᒧᒋᑫᐃᐧᐣ᙮

ᐁᑲᐧ NOSM ᐅᑭᑫᐣᑕᓱᐠ ᐅᑐᒋᐃᐧᒋᐦᐃᑯᐊᐧᐣ ᐊᓂᔑᓇᐯᐃᐧ ᐅᓇᑕᐃᐧᐦᐃᐁᐧᐣ ᒥᓇ ᑭᒋᐦᐊᔭᐣ ᐊᐱᐣ ᑲᔭᐣᑕᐃᐧ 
ᐊᓄᑭᐊᑲᓄᐊᐧᐨ/ᓇᐣᑕ ᑕᔑᑫᐃᐧᓇᐣ/ᐱᒧᒋᑫᐃᐧᓇᐣ ᒪᐊᐧᐨ ᐅᑕ ᑲᒥᔑᓂᓂᐨ ᑲᐃᐧᒋᐦᐃᔭᐊᐧᐨ ᐊᓂᔑᓇᐯᐣ (ᑐᑲᐣ, ᑭᒋᓴᑲᐦᐃᑲᐣ 
ᓄᐱᒥᐠ ᑭᒋᐊᑯᓯᐃᐧᑲᒥᐠ ᐃᐃᒪ ᑲᐣᓇᐧᕑᐦᐊ)᙮

ᑲᐃᐧᒋᐦᐃᐁᐧᐊᐧᐨ ᒥᓇ ᑲᐊᓱᐢᑭᑫᐊᐧᐨ ᐅᓀᓂᐊᐧᐠ ᐊᓂᔑᓇᐯᐃᐧ ᒪᐡᑭᑭᐃᐧᓂᐊᐧᐠ ᑕᑲᐧᐠ ᑫᐊᐸᒋᑐᐊᐧᐨ ᐅᑭᑫᐣᑕᓱᐠ, ᐅᑲᐯᔓᐠ, 
ᒥᓇ ᐅᑭᑭᓄᐦᐊᒪᑫᐠ ᐅᐅᒪ NOSM ᐃᐧᒋᐃᐧᑐᓂᐠ ᒥᓇ ᐱᑯ ᐊᓂᔑᓇᐯ ᒪᐡᑭᑭᐃᐧᓂᐊᐧᐠ ᐱᒧᒋᑫᐃᐧᐣ ᑲᓇᑕ᙮



14  |  ᑭᐁᐧᑎᓄᐠ ᐊᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐃᐧᐣ ᑲᑲᓄᑕᐠ ᑌᐯᐤ ᐁᑲᐧ ᒥᓂᓂᑫᐃᐧᐣ ᐊᓄᑭᓇᑲᓇᐠ 94 ᐸᑯᓭᐣᒋᑫᐃᐧᓇᐣ ᑲᑭᐸᑭᑎᓇᒧᐊᐧᐨ ᓇᐣᑕ ᒋᑐᒋᑲᑌᑭᐣ

ᒥᔑᐣ NOSM ᐅᑭᑭᓄᐦᐊᒪᑫᐃᐧ ᐃᐡᑯᓄᐃᐧᐣ ᐱᒧᒋᑫᐃᐧᓇᐣ ᒥᑫᐧᐊᐧᐠ ᐊᓂᔑᓇᐯᐃᐧ ᐊᐸᒋᒋᑲᓇᐣ᙮ ᐅᒋᑕᒪᑫᐃᐧᓇᐣ 
ᑲᒥᓇᑲᓄᐊᐧᐨ ᐅᑲᐯᔑᐠ, ᐁᑲᐧ ᐅᑫᐧᓂᐊᐧᐣ ᑲᐃᒋᑲᑌᑭᐣ:

“ ᐊᓂᔑᓇᐯᐃᐧ ᒪᐡᑭᑭᐃᐧ ᑭᑭᓄᐦᐊᒪᑫᐃᐧᐣ ᐅᐊᐧᐁᐧ ᑲᒥᑫᐧᐨ NOSM ᐱᒧᒋᑫᐃᐧᐣ ᐁᑲᐧ ᑭᒋᐅᑭᑭᓄᐦᐊᒪᑫ ᑕᐧᕑᐊᐢ ᒣᒍᓫ 
ᐃᐃᒪ ᐅᑎᓭ ᐱᕑᐊᐣᓯᐃᐧᐠ ᐊᓂᔑᓇᐯ ᑕᔑᑫᐃᐧᐣ ᐁᑲᐧ ᑫᒋᓇᐨ ᒋᐅᑕᐱᓇᒧᐊᐧᐨ ᓂᐡᑕ NOSM ᑲᒪᒋᐃᐡᑯᓄᐊᐧᐨ᙮

“ ᒥᓇ ᐱᑯ ᐅᑎᐡᑯᓂᐠ ᒋᐊᔭᒋᐢᑲᐊᐧᐨ ᒪᐡᑭᑭᐃᐧ ᐱᒧᒋᑫᐃᐧᐣ ᑲᐊᔭᑭᐣ ᐊᐧᓂᓇᐊᐧᑲᐠ ᐊᐦᐃᐣ ᐅᑕ ᒪᐊᐧᐨ ᑲᐊᓂᔑᓇᐯᐊᐧᑭᐣ 
ᑲᑲᓇᐊᐧᐸᒋᑲᑌᑭᐣ, ᒥᓇ ᐱᑯ ᑭᑭᓄᐦᐊᒪᑫᐃᐧᐣ ᑲᐊᓂᒧᒋᑲᑌᐠ ᐱᒧᒋᑫᐃᐧᓂᐠ ᐅᒋ᙮

“ ᑲᐊᐧᐸᑕᐦᐊᑲᓄᐊᐧᐨ ᒪᒥᑎᓀᐣᒋᑲᓇᐱᓀᐃᐧᐣ, ᒥᓇ ᑲᐃᐧᐃᐧᒋᐦᐃᔭᑲᓄᐊᐧᐨ, ᐊᓂᔑᓇᐯᐃᐧ ᑕᔑᑫᐃᐧᓇᐣ ᐅᐅᒪ 
ᑭᑭᓄᐦᐊᒪᑫᐃᐧᓂᐠ, ᐊᐦᐃ ᑲᔭ ᒋᒪᒪᐃᐧ ᐊᓄᑲᑌᐠ ᒪᒥᑎᓀᒋᑲᓇᐱᓀᐃᐧᐣ ᒪᐡᑭᑭᐃᐧ ᐃᐧᒋᐦᐃᐁᐧᐃᐧᐣ ᐅᐅᒪ ᐃᐡᑲᑲᒥᐠ ᐃᑫᐧ 
ᐊᓂᔑᓇᐯᐃᐧ ᒪᐡᑭᑭᐃᐧ ᐃᐧᒋᐦᐃᐁᐧᐃᐧᑲᒥᐠ ᐃᐃᒪ ᓴᐟᐯᕑᐃ ᑭᒋᑕᐃᐧᓂᐠ ᑲᑕᑲᐧᐠ᙮ 

“ ᒋᐊᒋᑲᑌᑭᐣ ᐊᑎᐟ ᐃᐡᑯᓄᐃᐧ ᒥᓇ ᒪᐡᑭᑭᐃᐧ ᑭᑭᓄᐦᐊᒪᑫᐃᐧᓇᐣ ᐅᐅᐁᐧ ᐊᓂᔑᓇᐯᐠ ᑲᑕᓯᐊᐧᐨ ᒪᐡᑭᑭᐃᐧᓂᑲᐠ ᐃᐃᒪ 
ᑭᒋᒪᐡᑭᑭᐃᐧ ᐱᒧᒋᑫᐃᐧᓂᐠ ᐁᑲᐧ ᑲᐃᐧᒋᐦᐃᔭᑲᓄᐊᐧᐨ ᒪᐡᑭᑭ (PHPM) ᑲᐯᔑᐃᐧᑲᒥᐠ ᐱᒧᒋᑫᐃᐧᐣ 

“ ᑫᒋᓇᐨ ᒋᐊᔭᐠ ᐅᑫᐧᓂᐊᐧᐠ ᐅᒋ ᑎᐯᐣᒋᑫᐃᐧᐣ ᒪᐡᑭᑭ ᐅᑲᐯᔑᐠ ᑲᐃᐡᑯᓄᐊᐧᐨ ᑲᑭᔑᑲᓂᐠ ᐅᐅᐁᐧ ᑲᑕᓯᓇᓂᐊᐧᐠ ᐁᐦᐊᐠ 
ᑲᔭᐠ ᐊᓂᔑᓇᐯᐃᐧ ᐊᐃᐧᔭᐠ, ᒥᓇ ᑫᒋᓇᐨ ᒋᐃᓇᑌᐠ ᒋᒪᒥᐡᑯᒋᐢᑲᓂᐊᐧᐠ ᒥᔑᐣ ᐅᑫᐧᓂᐊᐧᐣ ᐱᑎᑫᓭᐊᐧᓄᐣ ᐊᓂᔑᓇᐯᐃᐧ 
ᑕᔑᑫᐃᐧᓇᐣ᙮

ᑭᒋᐦᐊᔭᐠ ᑲᐃᐡᑯᓄᐦᐊᐊᐧᐨ ᐅᑫᐧᓂᐊᐧᐣ NOSM ᐅᑭᑫᐣᑕᓱᐣ, ᐅᑭᑭᓄᐦᐊᒪᑫᐣ, ᐁᑲᐧ ᐊᓄᑭᓇᑲᓇᐣ ᐁᐸᑭᑎᓇᑲᓄᐨ ᑭᒋᐦᐊᔭ 
ᒋᐊᓂᒧᑕᑭᐣ ᑫᑯᓇᐣ ᒥᓇ ᐸᑯᓭᐣᒋᑫᐃᐧᓇᐣ ᒣᑲᐧᐨ ᑲᐱᒥᐃᐡᑯᓄᓇᓂᐊᐧᐠ, ᒪᒪᐤ 11-12 ᑭᑭᓄᐦᐊᒪᑫᐃᐧᓇᐣ ᒥᓇ ᐸᐯᔑᑯ 
ᑭᑭᓄᐦᐊᒪᑫᐃᐧᐣ᙮ ᑭᒋᐦᐊᔭᐠ ᐁᑲᐧ ᐊᓂᔑᓇᐯᐃᐧ ᐅᓇᑕᐃᐧᐦᐃᐁᐧᐠ ᐅᓂᑲᓂᐡᑲᓇᐊᐧ ᑭᑭᓄᐦᐊᒪᑫᐃᐧᓇᐣ, ᐁᑲᐧ ᐅᓂᓂᑲᑌᓂ 
ᐅᐅᐁᐧ ᑲᑕᔑᑐᑕᒧᐊᐧᐨ ᐃᐃᒪ NOSM ᒪᐡᑭᑭᐃᐧ ᐃᐡᑯᓄᐃᐧᐣ ᐊᐧᑲᐦᐃᑲᓂᐠ ᒥᐡᑯᐨ ᒋᑕᔑᒥᓇᓯᑫᐊᐧᐨ ᑲᐊᔭᒥᒋᑫᐊᐧᐨ ᒥᓇ 
ᑯᑕᑭᔭᐣ ᐊᓂᔑᓇᐯᐃᐧ ᑐᑕᒧᐃᐧᓇᐣ ᑲᐃᐡᒋᑫᐊᐧᐨ᙮

ᐁᑲᐧ ᑲᐃᐧᒋᐦᐃᔭᔭᐠ ᐊᔭᒥᐦᐃᑐᐃᐧᓂᐠ ᐅᒋ, NOSM ᐅᑭᑫᐣᑕᓱᐠ ᐱᒧᒋᑫᐃᐧᐣ ᒥᑫᐧ ᐃᐧᒋᐦᐃᐁᐧᐃᐧᐣ ᒪᒪᐊᐧᓄᑭᐃᐧᓂᐠ ᒥᓇ 
ᒪᒪᐃᐧ ᐃᐧᒋᐦᐃᐁᐧᐃᐧᓂᐠ ᑲᓇᑕᐁᐧᐣᒋᑲᑌᐠ ᓇᑕᐃᐧᐦᐃᐁᐧᐃᐧᐣ ᐁᑲᐧ ᑭᒋᐦᐊᔭᐠ ᒥᓇ ᐅᓇᑕᐃᐧᐦᐃᐁᐧᐠ ᑲᐃᐧᑕᒪᐃᐧᑕᐧ᙮

ᐁᑲᐧ NOSM ᑭᑭᓄᐦᐊᒪᑫᐃᐧᐣ ᐃᐡᑯᓄᐃᐧᐣ ᓂᑲᓂᑕᒪᑫᐃᐧᐣ ᒪᐊᐧᐨ ᐃᑭᑐ ᐁᓇᓇᑲᒋᑐᐨ ᑫᑯᓇᐣ ᑫᐊᑌᑭᐣ ᓂᐦᓱᔭᑭ 
ᑲᐃᐡᑯᓄᐊᐧᐨ ᐁᑲᐧ ᐃᐃᐁᐧ ᒪᐊᐧᐨ ᓂᔑᔭᑭ ᑎᐯᐣᒋᑫᐃᐧᐣ ᒪᐡᑭᑭᐃᐧ ᐃᐡᑯᓄᐃᐧᐣ ᒋᑕᑲᐧᐠ ᒥᓇ ᒋᑲᓇᐊᐧᐸᒋᑫᒪᑲᐠ ᐅᐅᒪ 
ᐊᓂᔑᓇᐯᐃᐧ ᒪᐡᑭᑭᐃᐧ ᐱᒧᒋᑫᐃᐧᐣ ᒥᓇ ᑲᐃᔑᓇᑲᐧᐠ ᑲᐃᔑᓭᐠ ᓄᐱᒥᐠ ᐊᓂᔑᓇᐯᐃᐧ ᑕᔑᑫᐃᐧᐣ ᑲᐃᔑᑕᑲᐧᐠ᙮ 

ᐁᑲᐧ NOSM ᑭᐁᐧᑎᓄᐠ ᐊᐣᑌᕑᐃᔪ ᐊᓄᑭᐃᐧᓀᐡ ᐱᒧᒋᑫᐃᐧᐣ (NODIP) ᒧᐡᑭᓀᐱᐦᐃᑲᓇᐣ ᐊᐦᐃ ᐱᑯ ᑭᔭᑦ ᒋᒧᐡᑭᓀᐱᐦᐊᐠ 
ᑲᐃᐧᑕᐠ ᐊᐊᐧᓂᓄᐃᐧᐨ ᐅᐅᒪ ᐊᓂᔑᓇᐯᐠ ᐊᐃᐧᔭᐠ᙮ ᐁᑲᐧ ᓄᑯᑦ, ᓴᑲᓱ ᐊᔕ ᓂᓯᑕᐃᐧᓇᐊᐧᑲᓄᐊᐧᐠ ᒥᓇ ᑲᑭᑭᔑᑐᐊᐧᐨ᙮ ᐁᑲᐧ 
99 ᒣᑲᐧᐨ NODIP ᑲᑭᔑᐡᑯᓄᐊᐧᐨ, ᐊᐊᐧᔑᒣ 10 ᐯᕑᓭᐣᐟ ᐊᓄᑭᐊᐧᐠ ᐃᐃᒪ ᐊᓂᔑᓇᐯᐃᐧ ᑕᔑᑫᐃᐧᓇᐣ ᒥᓇ ᐱᒧᒋᑫᐃᐧᓇᐣ 
ᐅᐅᒪ ᒥᓯᐁᐧ ᑲᓇᑕ᙮ ᐁᑲᐧ NODIP ᐊᓄᑭᐃᐧᐣ ᒥᓇᑲᓄᐃᐧ ᐊᓂᔑᓇᐯᐃᐧ ᑭᑭᓄᐦᐊᒪᑫᐃᐧᐣ ᑕᑕᓯᔭᑭ ᐃᐃᒪ NOSM 
ᐊᓂᔑᓇᐯᐃᐧ ᐱᒧᒋᑫᐃᐧᓂᐠ, ᒣᑲᐧᐨ ᑲᐅᓀᐣᒋᑲᑌᓂᐠ ᑫᑕᓇᓄᑭᐊᐧᐨ ᒥᓇ ᐱᑯ ᓇᓇᑲ ᓇᓇᑲᒋᒋᑫᐃᐧᓇᐣ ᑲᐊᓂᒧᒋᑲᑌᑭᐣ 
ᒥᓇ ᑲᐃᔑᑕᑲᐧᑭᐣ (ᑐᑲᐣ, ᑲᐧᔭᐠ ᒋᐃᔑᑯᓯᑲᐧᓂᐊᐧᐨ ᐊᓂᔑᓇᐯᐃᐧ ᐊᐊᐧᔑᔕᐠ ᐁᑲᐧ ᐅᐡᑲᑎᓴᐠ, ᒥᓇ ᐅᓂᑯᐦᐃᑯᒪᐠ 
ᑲᐃᔑᐊᓴᒪᐊᐧᓯᐊᐧᐨ ᑲᑫᐧᒋᒋᑲᑌᓂᐠ ᐁᑲᐧ ᑲᔭ ᐃᐧᐸᐨ ᑲᓂᑕᐃᐧᑭᐊᐧᐨ ᒥᓇ ᑲᑲᓇᐁᐧᓂᒪᑯᓄᐊᐧᐨ ᐅᑫᐧᓂᐊᐧᐠ ᐊᓂᔑᓇᐯᐃᐧ 
ᐊᐊᐧᔑᔕᐠ ᐁᑲᐧ ᒥᒋᑦ ᑲᑭᐃᓇᒋᑫᐊᐧᐨ ᐅᑫᐧᓂᐊᐧᐠ ᐅᑎᐡᑯᓂᐠ ᐁᐧᐡᑲᐨ ᐃᐡᑯᓄᐃᐧᑲᒥᑯᐣ ᑲᑭᔕᐳᐡᑲᒧᐊᐧᐨ ᐃᐃᒪ ᐃᐡᐸᓂᐡ 
ᐊᐣᑌᕑᐃᔪ)᙮ NODIP ᒣᑲᐧᐨ 15 ᐅᑕᔭᐊᐧᐣ ᑲᔭᓄᑭᑕᒪᑫᓂᐨ ᐊᓂᔑᓇᐯᐃᐧ ᑕᔑᑫᐃᐧᓇᐣ/ᐱᒧᒋᑫᐃᐧᓇᐣ᙮



|  ᑭᐁᐧᑎᓄᐠ ᐊᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐃᐧᐣ ᑲᑲᓄᑕᐠ ᑌᐯᐤ ᐁᑲᐧ ᒥᓂᓂᑫᐃᐧᐣ ᐊᓄᑭᓇᑲᓇᐠ 94 ᐸᑯᓭᐣᒋᑫᐃᐧᓇᐣ ᑲᑭᐸᑭᑎᓇᒧᐊᐧᐨ ᓇᐣᑕ ᒋᑐᒋᑲᑌᑭ  |  15

ᑕᒪᒐᓂᐊᐧᐣ, NOSM ᐊᒥᐁᐧ ᐱᑯ ᑫᐃᔑᐱᒥ ᐊᐧᐁᐧᔑᑐᐨ ᒋᒪᐡᑲᐃᐧᓯᒪᑲᐠ ᐃᐡᑯᓄᐃᐧᑲᒥᐠ, ᐁᑲᐧ ᐅᐅᐁᐧ:

“ ᑫᒋᓇᐨ ᑲᑭᓇ ᐅᑭᒪᐃᐧ ᑎᐸᒋᒧᐃᐧᓇᐣ ᒋᐊᐧᐸᑕᐦᐃᐊᐧᓂᐊᐧᐠ ᑲᐊᔭᑭᐣ ᑲᑭᒪᐊᐧᑐᓂᑲᑌᑭᐣ ᐃᐃᒪ ᒪᓯᓇᐦᐃᑲᓇᐣ 
ᑲᐃᔑᑲᓇᐁᐧᐣᑕᑲᐧᑭᐣ᙮

“ ᒋᐱᒥᐊᓂᒧᒋᑲᓂᐊᐧᐠ ᐅᐅᐁᐧ ᒣᑲᐧᐨ ᑲᑐᒋᑲᑌᐠ ᐅᐅᒪ ᓇᐦᓴᐤ NOSM, ᑭᒋᐃᐡᑯᓄᐃᐧᐣ ᐊᑕᐊᐧ, ᐁᑲᐧ ᐅᑭᒪᐃᐧᐣ ᓄᓄᐸᐟ 
ᒋᒥᑲᐧᓂᐊᐧᐠ ᐅᐅᐁᐧ ᐊᑕᐊᐧ ᑭᒋᑕᐃᐧᐣ ᑲᔓᓂᔭᐃᐧ ᐃᐧᒋᒋᑲᑌᐠ ᐅᐅᐁᐧ ᑭᑭᓄᐦᐊᒪᑫᐃᐧᐣ ᑭᐁᐧᑎᓄᐠ ᑲᐃᓇᐱᓇᓂᐊᐧᐠ, 
ᐊᐦᐃ ᑲᔭ ᐊᓂᔑᓇᐯ ᒪᐡᑭᑭᐃᐧ ᐱᒧᒋᑫᐃᐧᐣ, ᐁᑲᐧ ᑭᐁᐧᑎᓄᐠ ᐊᐣᑌᕑᐃᔪ ᐁᑲᐧ ᓄᓄᐸᐟ᙮

“ ᒋᐱᒥᐊᓄᑲᑌᑭᐣ ᐅᑫᐧᓂᐊᐧᐣ ᐃᐧᑕᓄᑭᒥᑐᐃᐧᓇᐣ ᐅᐅᒪ ᑭᐁᐧᑎᓄᐠᓀᑲᐱᐦᐊᓄᐠ ᐊᐣᑌᕑᐃᔪ ᐊᓂᔑᓇᐯᐃᐧ ᑕᔑᑫᐃᐧᓇᓇᐣ 
ᐁᐦᐊ ᑲᔭ NOSM ᒪᒋᔑᑫᐃᐧ ᐅᐡᑯᓄᐃᐧᐣ ᐱᒧᒋᑫᐃᐧᐣ ᐅᑐᔑᑐᐣ ᐊᓂᐣ ᐅᐅᐁᐧ ᑫᑭᐃᔑᓇᑲᐧᑭᐸᐣ ᒪᐡᑭᑭᐃᐧ 
ᐃᐧᒋᐦᐃᐁᐧᐃᐧᐣ ᐊᐦᐃᐣ ᒋᑲᓇᐊᐧᐸᒋᑲᑌᑭᐣ ᐊᓂᔑᓇᐯᐃᐧ ᑕᔑᑫᐃᐧᓇᐣ ᐃᐃᒪ ᑭᐁᐧᑎᓄᐠᓀᑲᐱᐦᐊᓄᐠ ᐊᐣᑌᕑᐃᔪ ᒥᐡᑯᐨ 
ᑲᐧᔭᐠ ᒋᐊᔭᐠ ᒪᐡᑭᑭᐃᐧ ᐱᒧᒋᑫᐃᐧᐣ ᐅᐅᒪ ᓀᑫᑲᒥᐠ᙮

“ ᒋᒪᒪᐃᐧᓇᑲᓄᐊᐧᐨ ᑲᐊᔭᐊᐧᐨ ᑭᒋᐦᐊᔭᐠ ᐃᐡᑯᓄᐃᐧ ᑭᑭᓄᐦᐊᒪᑫᐃᐧᓂᐠ ᐅᐅᐁᐧ ᑲᓇᑭᓂᑲᑌᐠ ᐊᓂᔑᓇᐯᐃᐧ 
ᐃᔑᐱᒪᑎᓱᐃᐧᐣ ᐃᐡᑯᓄᐃᐧᐣ ᒥᓇ ᑭᑭᓄᐦᐃᑫᐃᐧᐣ ᑫᐃᔑᓇᑲᐧᐠ᙮ 

“ ᒋᐅᔑᒋᑲᑌᑭᐣ ᐅᒋᑕᒪᑫᐃᐧᓇᐣ ᒥᓇ ᒋᒥᑲᐧᓂᐊᐧᐠ ᐅᐅᒪ ᐅᐡᑭ ᐊᓂᔑᓇᐯ ᑭᑭᓄᐦᐊᒪᑫᐃᐧᑲᒥᑯᐣ ᐃᐃᒪ ᓫᐁᐟᕑᐁᐟ 
ᑭᒋᐃᐡᑯᓄᐃᐧᑲᒥᑯᐠ ᑕᐣᑕᐯ ᑲᐃᔑᑕᑲᐧᐠ ᐁᑲᐧ ᓫᐊᐁᐧᐣᔑᐣ ᑭᒋᐃᐡᑯᓄᐃᐧᐣ ᓴᐟᐯᕑᐃ ᑲᐃᔑᑕᑲᐧᐠ ᐃᔑᐱᒪᑎᓱᐃᐧᐣ 
ᑭᑭᓄᐦᐊᒪᑫᐃᐧᓇᐣ ᒥᓇ ᐅᑎᐡᑯᓂᐠ, ᑭᒋᐦᐊᔭᐠ ᐁᑲᐧ NOSM ᐱᒧᒋᑫᐃᐧᐣ ᒋᐃᐧᑕᓄᑭᒥᑐᐊᐧᐨ᙮

“ ᒋᐅᔑᒋᑲᑌᐠ ᒋᓇᑐᑕᒪᓂᐊᐧᐠ ᔓᓂᔭᐣ ᒋᐃᐧᒋᒋᑲᑌᐠ ᐅᐡᑭ ᓇᓇᑕᐃᐧᑭᑫᐣᒋᑫᐃᐧᐣ ᑎᓴᐦᐳᐃᐧᐣ ᐊᓂᔑᓇᐯᐃᐧ 
ᓇᑕᐃᐧᐦᐅᐃᐧᐣ ᒋᑲᓇᐊᐧᐸᒋᑲᑌᐠ, ᒥᐡᑯᐨ ᒋᓂᓯᑕᐃᐧᓂᑲᑌᑭᐣ ᐊᓂᔑᓇᐯᐃᐧ ᓇᑕᐃᐧᐦᐅᓇᐣ ᐃᔑᒋᑫᐃᐧᓇᐣ᙮

“ ᒋᑭᔑᒋᑲᑌᐠ ᑲᐅᔑᒋᑲᑌᐠ ᐅᐅᐁᐧ ᐊᓂᔑᓇᐯᐃᐧ ᒪᐡᑭᑭᐃᐧ ᓂᑲᓂᐡᑭᑫᐃᐧᐣ ᑭᑭᓄᐦᐊᒪᑫᐃᐧᐣ ᓂᑲᓂᑕᒪᑫᐃᐧᐣ ᐊᓄᑭᐃᐧᐣ 
ᒋᐃᐧᒋᒋᑲᑌᑭᐣ ᑲᑭᓇ ᐱᒧᒋᑫᐃᐧᓇᐣ ᐁᑲᐧ ᒋᐊᔑᑎᓂᑲᑌᐠ ᐊᓂᔑᓇᐯᐃᐧ ᒪᐡᑭᑭᐃᐧ ᐱᒧᒋᑫᐃᐧᐣ ᐃᐃᐁᐧ ᑭᑭᓄᐦᐊᒪᑫᐃᐧᐣ 
ᑲᔭᐸᑕᐠ᙮ ᐁᑲᐧ ᐅᐅᐁᐧ ᒪᐊᐧᐨ ᐊᐊᐧᔑᒣ ᑕᐃᐧᒋᐦᐃᐁᐧᒪᑲᐣ ᒥᓇ ᑕᔭᐊᐧᓄᐣ ᐅᒋᑕᒪᑫᐃᐧᓇᐣ ᐊᓂᔑᓇᐯᐃᐧ ᐅᑎᐡᑯᓂᐠ 
ᑫᐊᐸᒋᑐᐊᐧᐨ᙮ 

“ ᒋᐅᔑᒋᑲᑌᐠ ᓇᓇᑕᐃᐧᑭᑫᐣᒋᑫᐃᐧᐣ ᐅᐅᐁᐧ ᐃᐡᑯᓄᐃᐧ ᑭᑭᓄᐦᐊᒪᑫᐃᐧᐣ ᐅᒋ ᒥᓇ ᒋᐊᑌᐠ ᐊᓂᐣ ᑲᐃᔑᓇᑲᐧᐠ 
ᓇᓇᑕᐃᐧᑭᑫᐣᒋᑫᐃᐧᐣ ᐁᐦᐊᐠ ᐊᓂᔑᓇᐯᐠ ᐊᐃᐧᔭᐠ ᐁᑲᐧ ᑕᔑᑫᐃᐧᓇᐣ ᑫᑐᑕᒧᐊᐧᐨ᙮

ᒐᑲᑌᓯᒋᑲᐣ ᑲᓇᑲᐧᐠ: ᐊᓂᔑᓇᐯᐃᐧ ᒪᑐᐁᐧᐦᐃᑫᐃᐧᐣ ᑭᐊᔓᑎᓂᑲᑌ ᒣᑲᐧᐨ ᑲᑭᑭᓄᐦᐊᒪᐊᐧᑲᓂᐊᐧᐠ ᑲᐱᒥᑯᓇᑲᐠ ᑐᑕᒧᐃᐧᓇᐣ ᐅᑫᐧᓂᐊᐧᐠ 
ᓂᐡᑕ ᑲᒪᒋᒪᐡᑭᑭᐃᐧ ᐃᐡᑯᓄᐊᐧᐨ ᐅᑎᐡᑯᓂᐠ ᐊᐧᑲᐢᐟ ᐱᓯᑦ 2008 ᐁᑲᐧ NOSM ᐊᓂᔑᓇᐯ ᐱᒧᒋᑫᐃᐧᐣ ᑲᑭᑲᓇᐊᐧᐸᑕᐠ᙮

ᒥᓂᓂᑫᐃᐧᐣ
ᑲᓀᐣᑎᔭᐣ ᐅᑭᒪᐃᐧᓇᐣ ᐁᑲᐧ ᔪᓇᐦᐃᑎᐟ ᓀᐃᔑᐣ ᑲᑭᒪᓯᓇᐦᐅᑎᓯᐊᐧᐨ ᐊᓂᐣ 
ᑫᐃᔑᑲᓇᐊᐧᐸᒪᑲᓄᐊᐧᐨ ᐊᓂᔑᓇᐯᐠ ᐊᐃᐧᔭᐠ

 43 ᓂᑲᓄᓇᒥᐣ ᑲᓇᑕ, ᐊᐣᑌᕑᐃᔪ, ᑌᕑᐊᑕᐧᓫᐃ, ᐁᑲᐧ ᑕᐃᐧᐣ ᐅᑭᒪᐃᐧᓇᐣ ᑫᒋᓇᐨ ᒋᒪᒋᐊᓄᑭᑐᐊᐧᐨ ᔪᓇᐦᐃᑎᐟ 
ᓀᐃᔑᐣ ᑲᑭᒪᓯᓇᐦᐅᑎᓯᐊᐧᐨ ᐊᓂᐣ ᑫᐃᔑᑲᓇᐊᐧᐸᒪᑲᓄᐊᐧᐨ ᐊᓂᔑᓇᐯᐠ ᐊᐃᐧᔭᐠ ᒥᓂᓂᑫᐃᐧᓂᐠ ᐅᒋ᙮

ᑲᒪᒋᓭᐠ 2016, NOSM ᐁᑲᐧ ᐃᐡᑯᓄᐃᐧᐣ ᐊᓂᔑᓇᐯᐃᐧ ᐅᑕᐱᑕᒪᑫᐠ ᐅᑭᒪᒪᐃᐧ ᐃᐧᑕᓇᐊᐧ ᐅᐊᐧᐁᐧ NOSM ᐱᒧᒋᔕᐃᐧᐣ 
ᐃᑭᑐᐃᐧᐣ ᐁᐃᐧᐊᐸᒋᑐᐊᐧᐨ ᐅᐅᐁᐧ ᐊᓂᔑᓇᐯᐠ ᐊᐃᐧᔭᐠ ᑲᐃᐧᐣ ᑕᑲᐨ ᒋᐊᐸᑕᐠ ᐊᐱᕑᐃᒋᓄᓫ ᐊᐃᐧᔭᐠ ᒋᐅᒋᐊᐧᐸᒋᑲᑌᐠ 
ᑫᐃᐧᐣ ᑲᓇᑕ ᐅᑭᒪᐃᐧᐣ ᐁᐃᐧᒋᑲᐸᐃᐧᑕᐠ ᔪᓇᐦᐃᑎᐟ ᓀᐃᔑᐣ ᑲᐃᐧᒋᑲᐸᐃᐧᑕᐊᐧᐨ ᐊᓂᔑᓇᐯᐣ᙮

ᑲᓂᑲᓇᐱᑕᒧᐊᐧᐨ ᐊᓄᑭᓇᑲᓇᐠ ᐅᐅᐁᐧ ᒥᓂᓂᑫᐃᐧᐣ ᐅᒋ

 55 ᓂᑲᓄᓇᒥᐣ ᑲᑭᓇ ᐅᑭᒪᐃᐧᐣ ᒋᐸᑭᑎᓇᒧᐊᐧᐨ ᑕᑕᓯᔭᑭ ᐅᑎᐸᒋᒧᐃᐧᓂᐊᐧᐣ ᓇᐣᑕ ᑯᑕᑭᔭᐣ ᐅᒪᐊᐧᑐᓂᑫᐃᐧᓂᐊᐧᐣ 
ᐅᑫᐧᓂᐊᐧᐠ ᑲᓂᑲᓇᐱᑕᒧᐊᐧᐨ ᐊᓄᑭᓇᑲᓇᐠ ᐅᐅᐁᐧ ᒥᓂᓂᑫᐃᐧᐣ ᐅᒋ ᒥᐡᑯᐨ ᐅᐅᐁᐧ ᑎᐸᒋᒧᐃᐧᐣ ᒥᓂᓂᑫᐃᐧᓂᐠ 
ᒋᐃᔕᒪᑲᐠ᙮

ᑕᒪᒐᓂᐊᐧᐣ, NOSM ᐊᒥᐁᐧ ᐱᑯ ᑫᐃᔑᐱᒥ ᐊᐧᐁᐧᔑᑐᐨ ᒋᒪᐡᑲᐃᐧᓯᒪᑲᐠ ᐃᐡᑯᓄᐃᐧᑲᒥᐠ, ᐁᑲᐧ ᐅᐅᐁᐧ:

“ ᐊᐣᑎ ᑲᐃᔑᓭᐠ, ᐁᑲᐧ ᐅᐅᐁᐧ ᒣᑲᐧᐨ ᑲᐱᒥ ᓇᓇᑕᐃᐧᑭᑫᐣᒋᑲᓂᐊᐧᐠ ᐅᐅᒪ NOSM, ᐅᒪᐊᐧᑐᓂᑫᐃᐧᐣ ᒋᒥᓇᐨ ᐅᑫᐧᓂᐊᐧᐣ 
ᑲᓂᑲᓇᐱᑕᒧᐊᐧᐨ ᐊᓄᑭᓇᑲᓇᐠ ᐅᐅᐁᐧ ᒥᓂᓂᑫᐃᐧᐣ ᐅᒋ᙮

ᒐᑲᑌᓯᒋᑲᐣ ᑲᓇᑲᐧᐠ: NOSM ᐅᑭᑐᑕᐣ ᑭᑭᓄᐦᐊᒪᑫᐃᐧᐣ ᐁᐃᔑᓂᑲᑌᐠ ᑲᓇᐁᐧᐣᑕᐣ ᐃᔑᓇᒧᐃᐧᐣ ᐁᑲᐧ ᐸᐧᐟ ᐃᐧᓫᐃᔭᑦ ᑕᔑᑫᐃᐧᐣ 
ᑲᑭᐅᓇᑐᐨ 2006 ᑲᐊᐦᑭᐊᐧᐠ᙮ ᑲᑭᐱᔕᐊᐧᐨ ᐅᑭᐊᓂᒧᑕᒪᐊᐧᐊᐧᐣ NOSM ᑫᐃᐧᓇᐊᐧ ᑲᐃᓀᐣᑕᒧᐊᐧᐨ ᑫᐃᔑᓇᑲᐧᐠ ᑲᐅᑕᐱᓇᑲᓄᐊᐧᐨ 
ᐅᑎᐡᑯᓂᐠ, ᑭᑭᓄᐦᐊᒪᑫᐃᐧᐣ ᑲᐅᔑᒋᑲᑌᐠ, NOSM ᐅᑭᒪᐃᐧᐣ, ᐅᐡᑲᑎᓴᐠ ᒋᐃᐧᒋᐦᐃᐁᐧᐊᐧᐨ, ᐁᑲᐧ ᑲᐧᔭᐠ ᔓᓂᔭᐣ ᒋᐊᔭᐨ ᑫᐊᐸᑎᓯᐨ 
ᒥᓇ ᑫᐃᐧᒋᐦᐃᐁᐧᑲᑲᓂᐊᐧᐠ᙮

ᑭᑭᓄᐦᐊᒪᑫᐃᐧ ᒪᐡᒋᒋᑫᐃᐧᐣ ᐁᑲᐧ ᑭᑭᓄᐦᐊᑫᐃᐧᐣ ᒋᒥᓇᑲᓄᐊᐧᐨ ᐊᓄᑭᓇᑲᓇᐠ

 57 ᓂᑲᓇᓄᒥᐣ ᑲᓇᑕ, ᐊᐣᑌᕑᐃᔪ, ᑌᕑᐊᑕᐧᕑᐃ, ᐁᑲᐧ ᑕᐃᐧᐣ ᐅᑭᒪᐃᐧᓇᐣ ᒋᒥᓇᐊᐧᐨ ᑭᑭᓄᐦᐊᒪᑫᐃᐧᐣ ᐁᐦᐊᐣ 
ᐊᓄᑭᓇᑲᓇᐣ ᐅᐅᐁᐧ ᐅᒋ ᐱᐅᑕᓇᐠ ᐊᓂᔑᓇᐯᐠ ᑲᑎᐸᒋᒪᑲᓄᐊᐧᐨ, ᐊᐦᐃ ᑲᔭ ᐅᐱᑕᓇᐠ ᒥᓇ ᓇᑲᒋᑫᐃᐧᐣ 
ᐁᐧᐡᑲᐨ ᐃᐡᑯᓄᐃᐧᑲᒥᑯᐣ, ᔪᓇᐦᐃᑎᐟ ᓀᐃᔑᐣ ᐅᑭᒪᐃᐧᐣ ᑲᐃᐧᒋᑲᐸᐃᐧᑕᐊᐧᐨ ᐊᓂᔑᓇᐯᐣ, ᑐᕑᐃᑎᐢ 
ᑭᒋᓇᑯᒥᑐᐃᐧᓇᐣ ᒥᓇ ᐊᓂᔑᓇᐯ ᒪᐡᑭᐃᐧᓯᐃᐧᓇᐣ, ᐊᓂᔑᓇᐯ ᐅᓇᑯᓂᑫᐃᐧᐣ, ᐁᑲᐧ ᐊᓂᔑᓇᐯ ᐁᑲᐧ 
ᑭᒋᐅᑭᒪᑫᐧ ᑲᐃᔑᐃᐧᒋᐃᐧᑐᐊᐧᐨ᙮ ᐁᑲᐧ ᒪᐊᐧᐨ ᐅᑫᐧᓂᐊᐧᐣ ᑭᑭᓄᐦᐊᒪᑫᐃᐧᓇᐣ ᓇᑕᐁᐧᐣᑕᑲᐧᓄᐣ ᐅᐅᒪ ᑲᐧᔭᐠ 
ᐃᐧᒋᐃᐧᑐᐃᐧᓂᐠ, ᒥᓇ ᐊᓂᔑᓂᓂ ᐅᒪᐡᑲᐃᐧᓯᐃᐧᓇᐣ, ᐁᑲᐧ ᒋᑭᐱᑎᓂᑲᑌᐠ ᑲᒪᒉᓂᒥᑐᓇᓂᐊᐧᐠ᙮

 
ᐁᑲᐧ NOSM ᑕᔑᑫᐃᐧᐣ ᐊᔭᒥᐦᐃᑐᐃᐧᐣ ᐃᐧᑕᓄᑭᒥᑐᐃᐧᐣ ᑲᒪᒪᐃᐧᑐᒋᑲᑌᐠ - ᐅᑫᐧᓂᐊᐧᐠ ᒪᔭᑦ ᑲᑭᐅᓇᓴᑲᓄᐊᐧᐨ 
ᐅᑭᑭᔑᑐᓇᐊᐧ ᐱᒧᒋᑫᐃᐧᐣ ᑲᐃᔑᓇᑲᐧᐠ 2016 ᑲᐊᐦᑭᐊᐧᐠ ᐃᐃᒪ ᐅᑕ ᐊᓄᑭᐃᐧᑲᒥᑯᐠ ᑲᑕᓇᓄᑭᓇᓂᐊᐧᐠ ᒥᓇ 
ᐁᑭᑲᑫᐧᒋᒪᑲᓄᐊᐧᐨ ᐅᑫᐧᓂᐊᐧᐠ ᐃᐡᑯᓄᐃᐧᐣ ᐊᓄᑭᐃᐧᐣ ᐱᒧᒋᑫᐃᐧᐣ ᑲᐅᒋᐱᒧᒋᑲᑌᐠ, ᐊᒥᐁᐧ ᐱᑯ ᑫᐃᔑᐱᒥᓭᒪᑲᑭᐣ 
ᐊᐸᒋᒋᑲᓇᐣ/ᐃᔑᒋᑫᐃᐧᓇᐣ ᒋᐊᐸᒋᒋᑲᑌᑭᐣ ᐁᐦᐊᐠ ᒋᐃᐧᑕᓄᑭᒪᑲᓄᐊᐧᐨ NOSM ᐊᓂᔑᓇᐯᐃᐧ ᐱᒧᒋᑫᐃᐧᐣ᙮

ᐃᐃᒪ NOSM ᐊᓄᑭᓇᑲᓇᐠ ᒪᐊᐧᒋᐦᐃᑐᐃᐧᐣ ᒍᐣᐱᓯᑦ 2016, ᐊᓄᑭᓇᑲᓇᐠ ᐅᑭᓄᑕᓇᐊᐧ NOSM ᐊᓂᔑᓇᐯᐠ ᐱᒧᒋᑫᐃᐧᐣ 
ᐅᑎᐸᒋᒧᐃᐧᓂᐊᐧ ᐅᐅᐁᐧ TRC ᑎᐸᒋᒧᐃᐧᐣ ᐅᒋ᙮

ᑕᒪᒐᓂᐊᐧᐣ, NOSM ᐊᒥᐁᐧ ᐱᑯ ᑫᐃᔑᐱᒥ ᐊᐧᐁᐧᔑᑐᐨ ᒋᒪᐡᑲᐃᐧᓯᒪᑲᐠ ᐃᐡᑯᓄᐃᐧᑲᒥᐠ, ᐁᑲᐧ ᐅᐅᐁᐧ:

“ ᒋᒪᐊᐧᑐᓂᑲᑌᑭᐣ ᐊᐸᒋᒋᑲᓇᐣ ᐅᐅᒪ NOSM ᒪᐡᑭᑭᐃᐧ ᒪᓯᓇᐦᐃᑲᓇᐣ ᑲᐃᔑᑕᑲᐧᑭᐣ ᒥᓇ ᒋᑭᑭᓄᐦᐊᒪᐊᐧᑲᓄᐊᐧᐨ 
ᐅᑭᑭᓄᐦᐊᒪᑫᐠ ᒥᓇ ᐊᓄᑭᓇᑲᓇᐠ ᐱᐅᑕᓇᐠ ᐊᓂᔑᓇᐯᐠ ᐅᐱᒪᑎᓱᐃᐧᓂᐊᐧ ᐅᐅᒪ ᑲᓇᑕ᙮ 

“ ᒋᐊᑕᒋᑲᑌᐠ ᐊᓄᑭᐃᐧ ᐅᓇᔑᐁᐧᐃᐧᓇᐣ ᐁᑲᐧ ᐅᑫᐧᓂᐊᐧᐣ: ᐊᓂᔑᓇᐯᐃᐧ ᒪᓯᓇᐦᐃᑲᓇᐣ; ᑭᑭᓄᐦᐊᒪᑫᐃᐧᓇᐣ ᑫᒥᓇᑲᓄᐊᐧᐨ 
ᐊᓄᑭᓇᑲᓇᐠ ᒥᓇ ᐅᑭᒪᐠ; ᒋᐅᓇᒋᑲᑌᐠ ᐊᓄᑭᐦᐊᑲᓄᐊᐧᐨ ᐅᑭᒪᐠ ᒥᓇ ᐊᓄᑭᐃᐧᐣ ᐊᓄᑭᓇᑲᓇᐠ ᐁᐦᐊᐣ ᑭᒋᐦᐊᔭᐣ 
ᑲᐃᐧᑕᒪᑯᐊᐧᐨ ᐊᓂᔑᓇᐯᐃᐧ ᐱᒪᑎᓱᐃᐧᐣ ᐅᒋ; ᒋᓇᑐᒪᑲᓄᐨ ᑭᒋᐦᐊᔭ ᒋᐊᐧᐸᒪᐨ ᐅᐡᑭ ᐊᓄᑭᓇᑲᓇᐣ ᓴᓴᑯᓇᐠ; ᐁᑲᐧ, 
ᒋᒪᒋᐊᐸᒋᒋᑲᑌᑭᐣ ᐅᑫᐧᓂᐊᐧᐣ ᑲᓇᑕᐁᐧᐣᑕᑲᐧᑭᐣ ᐅᐡᑭ ᐊᓄᑭᐃᐧᓇᐣ ᑲᐃᓇᑌᑭᐣ᙮

ᒐᑲᑌᓯᒋᑲᐣ ᑲᓇᑲᐧᐠ: ᑲᑭᐱᔕᐊᐧᐨ ᐅᐅᒪ NOSM ᑭᒋᒪᐊᐧᒋᐦᐃᑐᐃᐧᓂᐠ ᒪᒐᐃᐧᓂᐠ, ᐅᐅᐁᐧ ᒪᐊᐧᒋᐦᐃᑐᐃᐧᓀᐡ ᑲᑭᑐᒋᑲᑌᐠ ᐊᐦᑲᒪᑭᐠ 
ᒪᐊᐧᒋᐦᐃᑐᐃᐧᐣ ᐃᐃᒪ ᑕᔑᑫᐃᐧᐣ ᐃᐧᒋᐃᐧᑐᐃᐧᐣ ᐃᐡᑯᓄᐃᐧᐣ ᐅᐅᒪ ᑭᐁᐧᑎᓄᐠ (ICEMEN) 2016 ᐅᑭᑭᐃᐧᑕᓇᐊᐧ ᑎᐸᒋᒧᒋᐠ 
ᐅᔑᒋᑫᐃᐧᐣ ᐊᓄᑭᐃᐧᑲᒥᐠ ᐁᑲᐧ ᐅᑭᐊᐧᐸᑕᓇᐊᐧ ᑲᐸᑭᔑᒧᐠ ᑎᐸᒋᒧᐃᐧᐣ ᐁᐦᐊ ᑲᑐᑕᐠ ᑭᓫᐅᐳᓫ ᓴᐱᒋᐢ᙮ ᐊᐦᑭᐃᐧᒪᓯᓇᐦᐃᑲᐣ (ᑲᓇᑲᐧᐠ 
ᐃᐡᐱᒥᐠ) ᒥᐢᑲᐧᑌᐢ ᒥᓂᑎᐠ ᓇᑲᐧᐣ ᐁᑲᐧ ᐁᐧᐡᑲᐨ ᐱᐅᑕᓇᐠ ᐊᓂᔑᓇᐯᐠ ᐊᐃᐧᔭᐠ ᐃᐃᒪ ᒪᓇᑐᕑᐊᐣ ᒥᓂᑎᑯᐠ ᑲᑲᐯᔑᐊᐧᐨ᙮

ᐃᐡᑯᓄᐃᐧᐣ ᑲᑕᑲᐧᐠ ᒥᓂᓂᑫᐃᐧᓂᐠ

 63 ᓂᑲᓄᓇᒥᐣ ᐅᑫᐧᓂᐊᐧᐠ ᑲᓂᑲᓂᐡᑲᒧᐊᐧᐨ ᐅᑭᒪᐃᐧ ᐃᐡᑯᓄᐃᐧᐣ, ᑲᓇᑕ ᑫᒋᓇᐨ ᒋᒥᒋᒥᓇᐠ ᐅᑕᔓᑕᒪᑫᐃᐧᐣ 
ᐅᐅᐁᐧ ᐊᓂᔑᓇᐯᐃᐧ ᐃᐡᑯᓄᐃᐧᐣ ᐃᔑᓭᐃᐧᓇᐣ᙮

 iii. ᒋᐅᔑᒋᑲᑌᐠ ᐅᑎᐡᑯᓂ ᐅᐃᐧᒋᐦᐃᑯᐃᐧᐣ ᒥᓇ ᒋᓂᓯᑐᑕᐠ, ᒋᑭᔐᐊᐧᑎᓯᐨ, ᐁᑲᐧ ᒋᑭᒋᐃᓀᐣᑕᑭᐣ ᓇᓇᑲ 
ᐃᔑᐱᒪᑎᓱᐃᐧᓇᐣ᙮

 65 ᓂᑲᓇᓄᓇᒥᐣ ᑲᓇᑕ ᐅᑭᒪᐃᐧᐣ, ᐅᐅᒪ ᓇᓇᑲ ᐃᔑᒋᑫᐃᐧᓂᐠ ᒥᓇ ᓇᓇᑕᐃᐧᑭᑫᐣᒋᑫᐃᐧᓂᐠ ᐊᐱᑕᒪᑫᐃᐧᓂᐠ, 
ᐁᑲᐧ ᒥᓇ ᒋᐃᐧᑕᓄᑭᒪᑲᓄᐊᐧᐨ ᐊᓂᔑᓇᐯᐠ, ᑭᒋᐃᐡᑯᓄᐃᐧᑲᒥᑯᐣ ᐁᑲᐧ ᐅᑎᐡᑯᓄᐦᐃᐁᐧᐠ, ᐁᑲᐧ ᐃᐃᐁᐧ ᑲᑕᑲᐧᐠ 
ᐱᒧᒋᑫᐃᐧᐣ ᐅᐅᐁᐧ ᑌᐯᐤᐃᐧᐣ ᒥᓇ ᒥᓂᓂᑫᐃᐧᐣ ᐁᑲᐧ ᑭᒋᐃᐡᑯᓄᐃᐧᑲᒥᑯᐣ ᑲᐃᐧᑕᓄᑭᒪᒋᐣ, ᒋᐅᔑᒋᑲᑌᐠ 
ᒥᓯᐁᐧ ᓇᓇᑕᐃᐧᑭᑫᐣᒋᑫᐃᐧᐣ ᐱᒧᒋᑫᐃᐧᐣ ᑕᑕᓯᔭᑭ ᒥᐡᑯᐨ ᑲᐧᔭᐠ ᒋᓂᓱᒋᑲᑌᐠ ᐅᐅᐁᐧ ᒥᓂᓂᑫᐃᐧᐣ᙮

 
ᐁᑲᐧ NOSM ᐅᑭᑫᐣᑕᓱᐠ ᐊᓄᑭᐃᐧᐣ ᐱᒧᒋᑫᐃᐧᐣ ᐅᔑᑭᐡᑲᐊᐧᐣ ᑭᒋᐦᐊᔭᐣ ᒋᑭᑭᓄᐦᐊᒪᑫᓂᐨ ᐁᑲᐧ ᑲᔭ ᑯᑕᑭᔭᐣ ᑭᑫᐣᑕᓱᐃᐧ 
ᐅᒋᑕᒪᑫᐃᐧᓇᐣ ᒋᑕᑲᐧᑭᐣ ᐊᐦᐃ ᑲᔭ ᐊᓂᔑᓇᐯᐃᐧ ᑭᑭᓄᐦᐃᑫᐃᐧᐣ ᒋᐊᐸᑕᐠ ᒋᐃᐧᒋᐦᐃᑯᐊᐧᐨ ᐅᑎᐡᑯᓂᐠ ᒋᑭᑫᐣᑕᓱᐊᐧᐨ ᒥᓇ 
ᒋᓂᓯᑐᑕᒧᐊᐧᐨ ᑲᒪᒪᐃᐧ ᒥᑲᐧᓂᐊᐧᐠ ᐱᐅᑕᓇᐠ ᑲᑎᐸᒋᒪᑲᓄᐊᐧᐨ ᐊᓂᔑᓇᐯᐠ ᐊᐃᐧᔭᐠ᙮

ᐁᑲᐧ NOSM ᐊᓂᔑᓇᐯᐠ ᐱᒧᒋᑫᐃᐧᐣ ᐅᑲᓇᐊᐧᐸᑕᐣ ᐅᐅᐁᐧ ᐅᐅᒪ ᑕᔑᑫᐃᐧᐣ ᐊᐧᐁᐧᒋᑫᐃᐧᐣ ᑭᑭᓄᐦᐊᒪᑫᐃᐧᐣ ᐁᒥᓇᐨ 
ᑲᐃᐧᑕᓄᑭᒪᐨ ᐅᑫᐧᓂᐊᐧᐣ ᐊᓂᔑᓇᐯᐃᐧ ᑕᔑᑫᐃᐧᓇᐣ ᒥᓇ ᑲᐃᐧᒋᐦᐃᔭᐊᐧᐨ ᒪᐡᑭᑭᐃᐧ ᐅᑎᐡᑯᓂᐣ ᒣᑲᐧᐨ ᓂᐃᐧᐱᒥᑯᓇᑲ 
ᑲᐅᒋᐊᓄᑭᓂᐨ ᐁᑲᐧ ᑲᔭ ᑭᒋᐦᐊᔭᐠ ᐊᔑᑎᓇᑲᓄᐊᐧᐠ ᐅᑫᐧᓂᐊᐧᐣ ᐃᔑᒋᑫᐃᐧᓇᐣ ᑲᑐᒋᑲᑌᑭᐣ᙮

ᑕᒪᒐᓂᐊᐧᐣ, NOSM ᐊᒥᐁᐧ ᐱᑯ ᑫᐃᔑᐱᒥ ᐊᐧᐁᐧᔑᑐᐨ ᒋᒪᐡᑲᐃᐧᓯᒪᑲᐠ ᐃᐡᑯᓄᐃᐧᑲᒥᐠ, ᐁᑲᐧ ᐅᐅᐁᐧ:

“ ᒋᐱᒥᐃᐧᑕᒪᐊᐧᑲᓄᐊᐧᐨ ᐅᑎᐡᑯᓂᐠ ᐅᒋᑕᒪᑫᐃᐧᓇᐣ ᒥᐡᑯᐨ ᒋᑭᑫᐣᑕᒧᐊᐧᐨ ᑕᔑᑫᐃᐧᐣ᙮ ᐊᐊᐧᔑᒣ ᐊᓂᒧᒋᑫᐃᐧᓇᐣ 
ᐅᑫᐧᓂᐊᐧᐣ 13 ᐃᔑᒋᑫᐃᐧᓇᐣ ᐊᓂᔑᓇᐯᐃᐧ ᐃᐡᑯᓄᐃᐧᐣ ᑲᑭᐸᑭᑎᓇᒧᐊᐧᐨ ᑭᒋᐃᐡᑯᓄᐃᐧᑲᒥᑯᐣ ᑲᓇᑕ ᒍᐣᐱᓯᑦ 2015᙮

ᒐᑲᑌᓯᒋᑲᐣ ᑲᓇᑲᐧᐠ: ᑭᑭᓄᐦᐊᒪᑫᐃᐧᐣ ᑲᑭᑐᒋᑲᑌᐠ ᒣᑲᐧᐨ ᐊᓂᔑᓇᐯᐃᐧ ᓇᓇᑕᐃᐧᑭᑫᐣᒋᑫᐃᐧᐣ ᒪᐊᐧᒋᐦᐃᑐᐃᐧᐣ ᐃᐃᒪ ᓱᓭᐣᐟ ᒣᕑᐃ 
ᑭᒋᑕᐃᐧᓂᐠ 2016 ᒥᓇ ᑲᑭᐱᔕᐊᐧᐨ ᑭᒪᒪᐃᐧ ᐃᐧᑕᓄᑭᒥᑐᐊᐧᐠ ᐁᑭᒥᓇᐊᐧᐨ ᐊᓱᐢᑭᑫᐃᐧᐣ ᐅᑫᐧᓂᐊᐧᐣ NOSM ᐊᓂᐣ ᑫᐊᓂ ᐃᔑᓇᑲᐧᐠ 
ᐁᐧᑎ ᐊᓂ ᓂᑲᐣ, ᑲᐧᔭᐠ ᒪᐡᑭᑭᐃᐧ ᓇᓇᑕᐃᐧᑭᑫᐣᒋᑫᐃᐧᐣ ᒋᐃᐧᒋᑐᑕᒪᐊᐧᑲᓄᐊᐧᐨ ᐊᓂᔑᓇᐯᐠ᙮ ᓇᓇᑲ ᒥᓇ ᑫᑯᓇᐣ ᐅᑭᐊᓂᒧᑕᓇᐊᐧ, 
ᑫᐃᔑᒪᒐᓂᐊᐧᐠ, ᑲᑭᒋᐃᓀᐣᑕᑲᐧᑭᐣ, ᒥᓇ ᐊᓱᐢᑭᑫᐃᐧᓇᐣ ᐁᑲᐧ ᐃᓇᓄᑭᐃᐧᓇᐣ᙮ ᐁᑲᐧ ᐅᑫᐧᓂᐊᐧᐣ ᑲᑭᐅᔑᐅᒪᑲᑭᐣ ᒪᐊᐧᒋᐦᐃᑐᐃᐧᓂᐠ: 
ᑕᔑᑫᐃᐧᐣ ᐱᒧᒋᑫᐃᐧᐣ, ᑐᑕᒧᐃᐧᐣ, ᑲᐧᔭᐠ ᐱᒧᒋᑫᐃᐧᐣ, ᐊᔭᑲᐧᒥᓯᐃᐧᐣ, ᑭᒋᐃᓀᐣᒋᑫᐃᐧᐣ ᐁᑲᐧ ᒥᓄᐃᐧᒋᐃᐧᑐᐃᐧᓇᐣ, ᐁᑲᐧ ᑲᔭ ᓂᓴᐧᓱ ᐅᒥᔓᒥᒪ 
ᐅᑭᑭᓄᐦᐊᒪᑫᐃᐧᓇᐣ᙮

94 ᐸᑯᓭᐣᒋᑫᐃᐧᓇᐣ ᓇᐣᑕ ᒋᑐᒋᑲᑌᑭᐣ

ᐅᐡᑲᑎᓯᐃᐧ ᐱᒧᒋᑫᐃᐧᓇᐣ

 66 ᓂᑲᓇᓄᒥᐣ ᑲᓇᑕ ᐅᑭᒪᐃᐧᐣ ᒋᐸᑭᑎᓇᐨ ᐊᓄᑭᐃᐧ ᔓᓂᔭᓇᐣ ᒥᔑᓂᔭᑭ ᒋᐱᒥᓭᓂᐨ ᐅᐅᒪ ᑫᐃᔑᐊᐸᑎᓯᐨ 
ᑕᔑᑫᐃᐧᓂᐠ ᐅᐡᑲᑎᓯᐃᐧ ᐱᒧᒋᑫᐃᐧᓇᐣ ᐊᐦᐃᐣ ᒋᐊᓄᑲᑌᓂᑭᐣ ᒥᓂᓂᑫᐃᐧᓇᐣ, ᒥᓇ ᒋᐅᔑᒋᑲᑌᐠ ᐊᐸᐸᒋᑲᐣ 
ᐱᒧᒋᑫᐃᐧᐣ ᒋᒪᒪᐃᐧ ᐊᐸᑕᐠ ᒥᑲᐧᓂᐊᐧᐠ ᑎᐸᒋᒧᐃᐧᓇᐣ ᒥᓇ ᐃᔑᒋᑫᐃᐧᓇᐣ᙮

 69 ᓂᑲᓄᓇᒥᐣ ᒪᓯᓇᐦᐃᑲᓇᐣ ᒥᓇ ᐁᐧᐡᑲᐨ ᑎᐸᒋᒧᐃᐧᓇᐣ ᑲᓇᑕ ᑲᑲᓇᐁᐧᐣᑕᑭᐣ ᐅᐅᐁᐧ ᒋᑐᑕᐠ:

 iii. ᒋᐸᑭᑎᓇᐠ ᑭᔭᐱᐨ ᐊᐸᒋᒋᑲᓇᐣ ᐃᐃᒪ ᐃᐡᑯᓄᐃᐧᐣ ᒥᓇ ᐱᒧᒋᑫᐃᐧᐣ ᒥᐡᑯᐨ ᒋᐊᐸᑕᑭᐣ ᐁᐧᐡᑲᐨ ᐃᐡᑯᓄᐃᐧᐣ 
ᐅᒋ᙮

 70 ᓂᑲᓄᓇᒥᐣ ᑲᓇᑕ ᐅᑭᒪᐃᐧᐣ ᒋᐸᑭᑎᓇᐨ ᔓᓂᔭᓇᐣ ᐅᐅᒪ ᑲᓀᐣᑎᔭᐣ ᐱᒧᒋᑫᐃᐧᑲᒥᑯᐠ ᑫᑯᓇᐣ 
ᑲᐃᔑᑲᓇᐁᐧᐣᑕᑲᐧᑭᐣ ᒋᐊᓄᑲᑕᐠ, ᒥᓇ ᒋᐃᐧᑕᓄᑭᒪᐨ ᐊᓂᔑᓇᐯᐣ, ᐊᐧᐁᐧᓇᒋᑲᑌᐠ ᑲᐃᓇᑌᑭᐣ ᐅᓇᔑᐁᐧᐃᐧᓇᐣ 
ᒥᓇ ᑲᒥᓄᓭᑭᐣ ᐃᔑᒋᑫᐃᐧᓇᐣ᙮

 
ᐁᑲᐧ NOSM ᒪᐡᑭᑭᐃᐧ ᓂᐱᐣ ᑭᑭᓄᐦᐊᒪᑫᐃᐧᓇᐣ ᑐᒋᑲᑌᐊᐧᓄᐣ ᑕᑕᓯᔭᑭ ᒋᒥᓇᑲᓄᐊᐧᐨ ᐅᒋᑕᒪᑫᐃᐧᓇᐣ ᐅᑫᐧᓂᐊᐧᐠ 
ᑭᐁᐧᑎᓄᐠ ᐊᐣᑌᕑᐃᔪ ᐅᑎᐡᑯᓂᐠ ᒋᓇᓇᑕᐃᐧ ᑭᑫᐣᑕᒧᐊᐧᐨ ᐊᓂᔑᓇᐯᐃᐧ ᐱᒪᑎᓱᐃᐧᐣ, ᒥᓄᔭᐃᐧᐣ, ᐁᑲᐧ ᐃᔑᒋᑫᐃᐧᐣ, 
ᐸᑲᐧᐃᔑᐃᐧ ᐱᒪᑎᓱᐃᐧᐣ, ᒥᓄᔭᐃᐧᐣ, ᐁᑲᐧ ᐃᔑᒋᑫᐃᐧᐣ, ᒪᐡᑭᑭᐃᐧ ᐊᓄᑭᐃᐧᓇᐣ, ᒋᐊᐸᑕᐠ ᑲᓇᑐᑐᒋᑲᑌᑭᐣ ᑫᑯᓇᐣ, ᐁᑲᐧ 
ᒋᒥᑲᐊᐧᑲᓄᐨ ᐅᐃᐧᒋᐦᐃᐁᐧᐨ᙮ ᑲᑭᓇ ᐅᑎᐡᑯᓂᐠ ᑕᐃᐧᓇᒪᐊᐧᑲᓄᐊᐧᐠ ᐅᐅᐁᐧ ᑭᑭᓄᐦᐊᒪᑫᐃᐧᐣ ᐁᐦᐊᐠ ᑲᔭ ᓂᔑᓇᐯᐃᐧ 
ᐅᐡᑲᑎᓴᐠ ᒥᑕᓱ ᓇᐣᑕ ᐯᔑᑯᔕᐠ (14-16 ᑲᑕᓴᑭᐃᐧᓀᐊᐧᐨ) ᑲᐃᐧᐊᓂ ᐃᐡᑯᓄᐃᐧᐣᑕᒧᐊᐧᐨ ᐊᐧᑌᐸᑲᐃᐧ ᐱᓯᑦ ᐃᐃᐁᐧ 
ᑲᐊᐦᑭᐊᐧᐠ᙮ NOSM ᐊᓂᔑᓇᐯᐃᐧ ᐱᒧᒋᑫᐃᐧᐣ ᐅᐊᐧᐸᑕᓇᐣ ᐊᓂᐣ ᐁᑲ ᑌᐯᐤ ᐊᓂᔑᓇᐯ ᐅᑎᐡᑯᓂᐠ ᐁᐅᒋᐅᑕᐱᓇᒧᐊᐧᐨ 
ᑭᑫᐣᑕᓱᐃᐧᓇᐣ ᑕᐃᐧᓂᐠ ᑲᐊᔭᓂᑭᐣ᙮ ᐁᑲᐧ ᐅᑫᐧᓂᐊᐧᐣ: ᓂᒋᔭᐃᐧᐣ ᑕᑲᐧᐣ ᑕᐣᑕᐯ ᐁᑲᐧ ᓴᐟᐯᕑᐃ ᑭᒋᑕᐃᐧᓇᐣ, ᒋᑭᑭᔑᑐᐊᐧᐨ 
ᐅᐡᑲᑎᐢ ᐊᐱᐣ ᐃᔑᒋᑫᐃᐧᓇᐣ; ᑲᐃᐧᐣ ᑌᐯᐤ ᐊᓂᔑᓇᐯᐃᐧ ᐊᔭᑲᐧᒥᓯᐃᐧ ᐱᒧᒋᑫᐃᐧᐣ ᒋᐊᔭᐠ; ᐁᑲᐧ, ᑭᒋᒪᒉᓂᒥᑐᐃᐧᐣ ᑕᑲᐧᐣ᙮ 
ᑭᑫᐣᑕᑲᐧᐣ ᑭᐁᐧᑎᓄᐠ ᐊᓂᔑᓇᐯᐃᐧ ᐅᑎᐡᑯᓂᐠ ᒥᓇ ᑕᔑᑫᐃᐧᓇᐣ ᐁᑲ ᐁᑎᐱᓭᐊᐧᐨ ᐅᑫᐧᓂᐊᐧᐣ ᒪᐡᑭᑭᐃᐧ ᑭᑭᓄᐦᐊᑫᐃᐧᓇᐣ 
ᑐᑲᐣ ᐅᐊᐧᐁᐧ NOSM ᐱᒧᒋᑫᐃᐧᐣ ᒪᐡᑭᑭᐃᐧ ᐅᒋᑕᒪᑫᐃᐧᓇᐣ ᑲᑐᑕᑭᐣ ᒣᑲᐧᐨ ᑲᓂᐱᓂᓂᐠ᙮

ᐊᐊᐧᔑᒣ ᒋᒥᓇᑲᓄᐊᐧᐨ ᐅᒋᑕᒪᑫᐃᐧᓇᐣ ᐅᑫᐧᓂᐊᐧᐠ ᐊᓂᔑᓇᐯᐃᐧ ᐅᑎᐡᑯᓂᐠ ᒥᓇ ᑲᐧᔭᐠ ᒋᐃᐧᑕᒪᐊᐧᑲᓄᐊᐧᐨ ᒥᓇ 
ᒋᒪᒥᑎᓀᐣᑕᒧᐊᐧᐨ ᒋᐅᑕᐱᓇᒧᐊᐧᐨ NOSM ᒪᐡᑭᑭᐃᐧ ᐃᐡᑯᓄᐃᐧᐣ ᐅᐅᒪ NOSM, ᐊᓂᔑᓇᐯ ᐱᒧᒋᑫᐃᐧᐣ ᓂᔑᐣ 
ᑕᔑᑫᐃᐧᐣ ᓂᐱᐣ ᑭᑭᓄᐦᐊᒪᑫᐃᐧᐣ ᐅᑐᑕᓇᐣ ᐁᐦᐊᐣ ᐊᓂᔑᓇᐯᐃᐧ ᑕᔑᑫᐃᐧᓇᐣ ᐁᐃᐧᑕᓄᑭᒪᐨ᙮ NOSM ᐊᓂᔑᓇᐯ 
ᐱᒧᒋᑫᐃᐧᐣ ᐅᐃᐧᑕᓄᑭᒪᐣ ᐁᐦᐊᐣ ᐅᐅᒪ ᑲᔭᓂᐨ ᒥᓇ ᑌᑎᐸᐦᐃ ᑲᔭᓂᐨ ᒋᐊᐧᐁᐧᑕᐦᐃᓂᑫᐊᐧᐨ ᒥᓇ ᒋᒥᑫᐧᐊᐧᐨ ᑕᔑᑫᐃᐧᐣ 
ᑭᑭᓄᐦᐊᒪᑫᐃᐧᓇᐣ ᐊᐦᐃᐣ ᑲᐊᓂᔑᓇᐯᐃᐧ ᑭᑭᓄᐦᐊᒪᑫᐃᐧᓂᐊᐧᐠ ᒥᓇ ᑲᐊᔭᑲᐧᒥᓯᐃᐧᓂᐊᐧᐠ᙮

ᑕᒪᒐᓂᐊᐧᐣ, NOSM ᐊᒥᐁᐧ ᐱᑯ ᑫᐃᔑᐱᒥ ᐊᐧᐁᐧᔑᑐᐨ ᒋᒪᐡᑲᐃᐧᓯᒪᑲᐠ ᐃᐡᑯᓄᐃᐧᑲᒥᐠ, ᐁᑲᐧ ᐅᐅᐁᐧ:

“ ᒋᐃᐧᑕᓄᑭᒪᑲᓄᐊᐧᐨ ᐊᓂᔑᓇᐯᐃᐧ ᑕᔑᑫᐃᐧᓇᐣ ᒥᓇ ᑲᐃᐧᑕᓄᑭᒪᑲᓄᐊᐧᐨ ᐅᐅᐁᐧ ᒋᑐᒋᑲᑌᐠ ᑕᔑᑫᐃᐧᐣ 
ᑭᑭᓄᐦᐊᒪᑫᐃᐧᓇᐣ᙮ 

“ ᒋᐁᐧᑕᓂᓂᐠ NOSM ᐅᒪᐡᑭᑭᐃᐧ ᒪᓯᓇᐦᐃᑲᓇᐣ ᑲᐃᔑᐊᑌᓂᑭᐣ ᒋᐊᐸᒋᑐᐊᐧᐨ ᐊᐸᒋᒋᑲᓇᐣ ᐁᑲᐧ ᐃᐡᑯᓄᐃᐧᐣ 
ᐅᒋᑕᒪᑫᐃᐧᓇᐣ ᐁᑲᐧ ᑲᑭᐅᔑᑐᐨ ᒪᓯᓇᐦᐃᑲᓇᐣ ᐁᑲᐧ ᑎᐸᒋᒧᐃᐧᓇᐣ ᑲᓇᑕ ᐁᑲᐧ ᑲᔭ ᐅᐅᒪ ᐸᑯᓭᐣᒋᑫᐃᐧᓇᐣ 
ᑲᐅᒋᒪᑲᑭᐣ ᑲᓀᐣᑎᔭᐣ ᐱᒧᒋᑫᐃᐧᑲᒥᑯᐠ ᐊᓄᑭᐃᐧᐣ᙮

ᑲᓂᑲᓇᐱᑕᒧᐊᐧᐨ ᐱᒧᒋᑫᐃᐧᐣ ᐅᐅᐁᐧ ᑌᐯᐤᐃᐧᐣ ᐁᑲᐧ ᒥᓂᓂᑫᐃᐧᐣ

 77 ᓂᑲᓄᓇᒥᐣ ᐊᐣᑌᕑᐃᔪ, ᑌᕑᐊᑕᐧᕑᐃ, ᑕᐃᐧᐣ, ᐁᑲᐧ ᑕᔑᑫᐃᐧᐣ ᒪᐊᐧᑐᓂᑫᐃᐧᐣ ᒋᐃᐧᑕᓄᑭᒪᐊᐧᐨ ᐁᐦᐊᐣ 
ᑲᓂᑲᓇᐱᑕᒧᐊᐧᐨ ᐱᒧᒋᑫᐃᐧᐣ ᐅᐅᐁᐧ ᑌᐯᐤᐃᐧᐣ ᐁᑲᐧ ᒥᓂᓂᑫᐃᐧᐣ ᒋᓂᓯᑕᐃᐧᓇᒧᐊᐧᐨ ᒥᓇ ᒋᒪᐊᐧᑐᓇᒧᐊᐧᐨ 
ᑎᐸᒋᒧᐃᐧᐣ ᐁᐧᐡᑲᐨ ᒥᓇ ᓇᑲᒋᑫᐃᐧᐣ ᐃᐡᑯᓄᐃᐧᓇᐣ ᑲᑭᐃᔑᐱᒧᒋᑲᑌᑭᐣ, ᐁᑲᐧ ᒋᒥᓇᑲᓄᐊᐧᐨ 
ᑲᓂᑲᓇᐱᑕᒧᐊᐧᐨ ᐱᒧᒋᑫᐃᐧᐣ ᐅᐅᐁᐧ ᑌᐯᐤᐃᐧᐣ ᐁᑲᐧ ᒥᓂᓂᑫᐃᐧᐣ᙮

 78 ᓂᑲᓄᓇᒥᐣ ᑲᓇᑕ ᐅᑭᒪᐃᐧᐣ ᒋᐸᑭᑎᓇᐨ ᔓᓂᔭᓇᐣ ᐃᐃᐁᐧ ᒥᓂᑯᐠ 10 ᒥᓫᐃᔭᐣ ᐅᐅᐁᐧ ᓂᓴᐧᓱᔭᑭ ᐊᓂ 
ᓂᑲᐣ ᐁᑲᐧ ᒋᒥᓇᑲᓄᐃᐧᐨ ᐅᐊᐧᐁᐧ ᑲᓂᑲᓇᐱᑕᒧᐊᐧᐨ ᐱᒧᒋᑫᐃᐧᐣ ᐅᐅᐁᐧ ᑌᐯᐤᐃᐧᐣ ᐁᑲᐧ ᒥᓂᓂᑫᐃᐧᐣ, ᐁᑲᐧ 
ᑲᔭ ᒋᐃᐧᒋᐦᐃᔭᑲᓄᐊᐧᐨ ᑕᔑᑫᐃᐧᓇᐣ ᒋᓇᓇᑕᐃᐧᑭᑫᐣᒋᑲᓂᐊᐧᐠ ᒥᓇ ᐁᐧᐡᑲᐨ ᐅᑎᐸᒋᒧᐃᐧᓂᐊᐧ ᒋᐅᐡᑐᐊᐧᐨ 
ᑲᑭᐃᔑᓭᐊᐧᐨ ᐁᐧᐡᑲᐨ ᐃᐡᑯᓄᐃᐧᐣ ᐁᑲᐧ ᒥᓇ ᑲᐃᐧᒋᑕᐧᐊᐧᐨ ᑌᐯᐤᐃᐧᐣ, ᓇᑕᐃᐧᐦᐅᐃᐧᐣ ᐁᑲᐧ ᒥᓂᓂᑫᐃᐧᐣ᙮

ᑕᒪᒐᓂᐊᐧᐣ, NOSM ᐊᒥᐁᐧ ᐱᑯ ᑫᐃᔑᐱᒥ ᐊᐧᐁᐧᔑᑐᐨ ᒋᒪᐡᑲᐃᐧᓯᒪᑲᐠ ᐃᐡᑯᓄᐃᐧᑲᒥᐠ, ᐁᑲᐧ ᐅᐅᐁᐧ:

“ ᒋᒪᒥᑎᓀᐣᒋᑲᑌᐠ ᒋᐅᔑᒋᑲᑌᐠ ᓇᓇᑕᐃᐧᑭᑫᐣᒋᑫᐃᐧᐣ ᑌᓴᐦᐳᐃᐧᐣ ᐅᐅᐁᐧ ᐱᐅᑕᓇᐠ ᒪᐡᑭᑭ, ᐁᑲᐧ ᑲᔭ ᐊᓂᔑᓇᐯ 
ᒥᓄᔭᐃᐧᐣ ᐱᒧᒋᑫᐃᐧᐣ ᒋᑲᓇᐊᐧᐸᒋᑲᑌᐠ᙮ ᐁᑲᐧ ᓇᓇᑕᐃᐧᑭᑫᐣᒋᑫᐃᐧᐣ ᒋᑲᓇᐊᐧᐸᑕᐠ ᑲᑭᐃᓇᒋᑫᐊᐧᐨ ᐁᑲᐧ ᑯᑕᑭᔭᐣ ᑐᑲᐣ 
ᒪᐡᑭᑭᐃᐧ ᑲᑫᐧᒋᐦᐃᐁᐧᐃᐧᓇᐣ ᑲᑭᑐᒋᑲᑌᑭᐣ ᐁᐧᐡᑲᐨ ᐃᐡᑯᓄᐃᐧᑲᒥᑯᐣ ᑲᑭᐊᐸᑕᑭᐣ᙮

“ ᒋᐊᔑᑎᓂᑲᑌᐠ NOSM ᒪᐡᑭᑭᐃᐧ ᒪᓯᓇᐦᐃᑲᓇᐣ ᑲᐃᔑᒪᐊᐧᑐᓂᑲᑌᑭᐣ ᐅᐅᐁᐧ ᐅᒋ ᒪᐡᑭᑭᐃᐧ ᓇᓇᑕᐃᐧᑭᑫᐣᒋᑫᐃᐧᐣ 
ᐁᑲᐧ ᑲᑭᐅᔑᒋᑲᑌᑭᐣ ᐁᐧᐡᑲᐨ ᑎᐸᒋᒧᐃᐧᓇᐣ ᐊᓂᔑᓇᐯᐠ ᑲᓇᑕ ᐅᒋ᙮ ᒪᓯᓇᐦᐃᑲᓇᐣ ᑲᐃᔑᑕᑲᐧᑭᐣ ᑫᐃᐧᐣ ᒋᒪᐊᐧᑐᓇᑭᐣ 
ᑫᑯᓇᐣ ᒋᐃᐧᒋᐦᐃᑯᐊᐧᐨ ᐊᓄᑭᓇᑲᓇᐠ ᒥᓇ ᐅᑭᑭᓄᐦᐊᒪᑫᐠ ᐁᐧᐡᑲᐨ ᐊᓂᔑᓇᐯᐠ ᐅᑕᒋᒥᑯᓂᐊᐧᐣ, ᐊᐦᐃᐣ ᑲᔭ 
ᐅᒥᑭᑫᐃᐧᓇᐣ ᑌᐯᐤᐃᐧᐣ ᐁᑲᐧ ᒥᓂᓂᑫᐃᐧᐣ ᐊᓄᑭᓇᑲᓇᐠ ᑲᓇᑕ᙮

ᒐᑲᑌᓯᒋᑲᐣ ᑲᓇᑲᐧᐠ: NOSM ᒪᐡᑭᑭᐃᐧ ᓂᐱᐣ ᑭᑭᓄᐦᐊᒪᑫᐃᐧᓇᐣ ᑕᑕᓯᔭᑭ ᑐᒋᑲᑌᐊᐧᓄᐣ ᐅᒋᑕᒪᑫᐃᐧᓇᐣ ᐁᒥᓇᑯᓄᐊᐧᐨ ᑭᐁᐧᑎᓄᐠ 
ᐊᐣᑌᕑᐃᐁ ᐅᑎᐡᑯᓂᐠ ᒋᓇᓇᑕᐃᐧᑭᑫᐣᑕᒧᐊᐧᐨ ᐊᓂᔑᓇᐯᐃᐧ ᐱᒪᑎᓱᐃᐧᐣ, ᒥᓄᔭᐃᐧᐣ, ᐁᑲᐧ ᐃᔑᒋᑫᐃᐧᐣ, ᐸᑲᐧᐃᔑᐃᐧ ᐱᒪᑎᓱᐃᐧᐣ, 
ᒥᓄᔭᐃᐧᐣ, ᐁᑲᐧ ᐃᔑᒋᑫᐃᐧᐣ, ᒪᐡᑭᑭᐃᐧ ᐊᓄᑭᐃᐧᓇᐣ, ᒋᒥᑲᐊᐧᑲᓄᐨ ᐅᐃᐧᒋᐦᐃᐁᐧ᙮ ᐅᐡᑲᑎᓴᐠ ᑲᐅᒋᐊᐧᐨ ᑭᐁᐧᑎᓄᐠᓀᑲᐱᐦᐊᓄᐠ 
ᐊᐣᑌᕑᐃᔪ (ᑲᒐᑲᑌᔑᓂᐊᐧᐨ ᐃᐡᐱᒥᐠ) ᓇᓇᑲ ᑫᑯᓇᐣ ᐅᑭᑐᑕᓇᐊᐧ ᒣᑲᐧᐨ 11 ᐊᔕ ᑕᓯᔭᑭ ᒪᐡᑭᑭᐃᐧ ᓂᐱᐣ ᑭᑭᓄᐦᐊᒪᑫᐃᐧᓇᐣ 
ᑲᑭᑐᑕᒧᐊᐧᐨ ᑭᔑᑲᐸᐃᐧᐱᓯᑦ 2016᙮

ᑭᒋᐱᒧᒋᑫᐃᐧᐣ ᐁᑲᐧ ᒥᓂᓂᑫᐃᐧᐣ

 92 ᓂᑲᓄᓇᒥᐣ ᓇᓇᑲ ᔓᓂᔭᑫᐃᐧ ᐱᒧᒋᑫᐃᐧᓇᐣ ᐅᐅᒪ ᑲᓇᑕ ᒋᓂᓯᑕᐃᐧᓇᐠ ᔪᓇᐦᐃᑎᐟ ᓀᐃᔑᐣ ᐅᑭᒪᐃᐧᐣ 
ᑲᐃᐧᒋᑲᐸᐃᐧᑕᐊᐧᐨ ᐊᓂᔑᓇᐯᐣ ᑫᐃᔑᑲᓇᐊᐧᐸᒥᒪᑲᓄᓂᐨ ᒥᓇ ᒋᐊᐸᒋᑐᒋᐣ ᐸᑯᓭᓂᒧᐃᐧᓇᐣ, ᐃᔑᒋᑫᐃᐧᐣ, 
ᐁᑲᐧ ᑐᑕᒧᐃᐧᓇᐣ ᐅᐅᒪ ᐅᑭᒪᐃᐧ ᐅᓇᔑᐁᐧᐃᐧᓂᐠ ᒥᓇ ᐱᒧᒋᑫᐃᐧᓂᐠ ᑐᑕᒧᐃᐧᓇᐣ ᑫᐃᐧᓇᐊᐧ ᐊᓂᔑᓇᐯᐠ 
ᑲᐃᔑᐱᑎᑫᓭᐊᐧᐨ ᒥᓇ ᐅᑕᑭᒧᐊᐧᐣ ᐁᑲᐧ ᑲᔭ ᐅᑕᐸᒋᒋᑲᓂᐊᐧᐣ᙮ ᐅᑫᐧᓂᐊᐧᐣ ᑲᔭ, ᑲᐧᓂᐣ ᐁᑕ ᐅᑫᐧᓂᐊᐧᐣ, 
ᔕᑯᐨ ᐅᐅᐁᐧ:

 ii.  ᑫᒋᓇᐨ ᐅᑫᐧᓂᐊᐧᐠ ᐊᓂᔑᓇᐯᐠ ᑲᐧᔭᐠ ᒋᑌᐱᓇᒧᐊᐧᐨ ᐊᓄᑭᐃᐧᓇᐣ, ᑭᑭᓄᐦᐊᒪᑫᐃᐧᓇᐣ, ᐁᑲᐧ ᐃᐡᑯᓄᐃᐧ 
ᐅᒋᑕᒪᑫᐃᐧᓇᐣ ᐃᐃᒪ ᔓᓂᔭᑫᐃᐧ ᐱᒧᒋᐃᐧᓂᐠ ᐅᒋ, ᐁᑲᐧ ᑲᔭ ᐊᓂᔑᓇᐯᐃᐧ ᑕᔑᑫᐃᐧᓇᐣ ᑭᓇᐧᑲᐡ 
ᐅᒋᑕᒪᑫᐃᐧᓇᐣ ᒋᐅᑎᓯᐊᐧᐨ ᐅᐅᒪ ᔓᓂᔭᑫᐃᐧ ᐱᒧᒋᑫᐃᐧᓂᐠ᙮

 iii.  ᒋᒥᓇᑲᓄᐊᐧᐨ ᐃᐡᑯᓄᐃᐧᐣ ᐅᑭᒪᐠ ᐁᑲᐧ ᐊᓄᑭᓇᑲᓇᐠ ᐅᐅᐁᐧ ᐁᐧᐡᑲᐨ ᐊᓂᔑᓇᐯᐠ ᑲᑎᐸᒋᒪᑲᓄᐊᐧᐨ, ᐊᐦᐃ 
ᑲᔭ ᐁᐧᐡᑲᐨ ᒥᓇ ᓇᑲᒋᑫᐃᐧᐣ ᐃᐡᑯᓄᐃᐧᑲᒥᑯᐣ, ᐊᓂᔑᓇᐯ ᐅᓇᑯᓂᑫᐃᐧᐣ, ᐁᑲᐧ ᐊᓂᔑᓇᐯ“ᑭᒋᐅᑭᒪᑫᐧ 
ᐃᐧᒋᐃᐧᑐᐃᐧᐣ᙮ ᐁᑲᐧ ᑭᑭᓄᐦᐊᒪᑫᐃᐧᐣ ᒋᑕᑲᐧᐠ ᐃᐃᒪ ᐃᔑᐱᒪᑎᓱᐃᐧᓂᐠ, ᒥᓇ ᒪᒋᑲᓇᐊᐧᐸᒥᑐᐃᐧᓂᐠ, 
ᐊᓂᔑᓂᓂᐊᐧᐠ ᐅᒪᐡᑲᐃᐧᓯᐃᐧᓂᐊᐧ, ᐁᑲᐧ ᒪᒉᐣᒋᑫᐃᐧᓂᐠ᙮

 
ᐁᑲᐧ NOSM ᐅᐅᐁᐧ ᒣᑲᐧᐨ ᐅᑕᑯᑐᓇᐣ ᐊᓄᑭᐃᐧᓇᐣ ᐅᐅᒪ ᒪᒪᑕᐃᐧ ᐱᐊᐧᐱᑯᐠ, ᐁᑲᐧ ᐱᑲᐧᐃᐧᔭ ᐅᑲᑭᐊᐧᑕᐸᓇᐣ 
ᑲᔭᑲᐧᑲᐦᐃᑲᑌᓂᑭᐣ᙮ ᐃᐡᑯᓄᐃᐧᐣ ᐅᓇᑕᐁᐧᐣᑕᓇᐣ ᒧᐡᑭᓀᐱᐦᐃᑲᓇᐣ ᐅᑫᐧᓂᐊᐧᐠ ᐱᑲᐧᐃᐧᔭᐠ ᐅᒋ, ᒥᓇ ᐊᓄᑭᐃᐧᐣ 
ᑲᐃᐧᑌᐱᓇᒧᐊᐧᐨ ᐊᓄᑭᐃᐧᑲᒥᑯᐣ ᑲᐃᔑᑕᑲᐧᑭᐣ, ᑫᐃᐧᓇᐊᐧ ᐊᓂᔑᓇᐯᐠ ᓇᑕᐁᐧᓂᒪᑲᓄᐊᐧᐠ ᒋᒧᐡᑭᓀᐱᐦᐃᑫᐊᐧᐨ᙮

ᑕᒪᒐᓂᐊᐧᐣ, NOSM ᐊᒥᐁᐧ ᐱᑯ ᑫᐃᔑᐱᒥ ᐊᐧᐁᐧᔑᑐᐨ ᒋᒪᐡᑲᐃᐧᓯᒪᑲᐠ ᐃᐡᑯᓄᐃᐧᑲᒥᐠ, ᐁᑲᐧ ᐅᐅᐁᐧ:

“ ᒋᒪᐊᐧᑐᓂᑲᑌᑭᐣ ᑫᐃᔑᑲᓄᓇᑲᓄᐊᐧᐨ ᐊᓂᔑᓇᐯᐃᐧ ᑕᔑᑫᐃᐧᓇᐣ ᐊᓄᑭᐃᐧᓇᐣ ᑫᐃᔑᐊᑯᑌᑭᐣ ᒥᓇ ᑫᐃᔑᓂᔕᐦᐃᑲᑌᑭᐣ 
ᐃᐃᒪ ᐊᓂᔑᓇᐯᐃᐧ ᑕᔑᑫᐃᐧᓇᐣ ᑫᐃᔑᑫᒋᐁᐧᐊᐧᐸᑕᒧᐊᐧᐨ᙮

ᑲᒐᑌᓯᒋᑲᐣ ᑲᓇᑲᐧᐠ: ᐅᑫᐧᓂᐊᐧᐠ NOSM ᐊᓂᔑᓇᐯᐠ ᑲᐅᒋᐊᐱᑕᒪᑫᐊᐧᐨ“ᐊᐦᐃᐠ ᐅᑎᓭᐊᐧᐠ ᐊᓂᔑᓇᐯᐃᐧ ᑕᔑᑫᐃᐧᓇᐣ ᒥᓇ 
ᐱᒧᒋᑫᐃᐧᓇᐣ ᐅᐅᒪ ᒥᓯᐁᐧ ᑭᐁᐧᑎᓄᐠ ᐊᐣᑌᕑᐃᔪ“ᒪᐊᐧᒋᐦᐃᑐᐃᐧᐣ ᓴᐟᐯᕑᐃ ᑭᒋᑕᐃᐧᓂᐠ 2007 ᑲᑭᐊᐦᑭᐊᐧᐠ᙮

ᑲᐃᓇᐧᑌᐠ ᒥᓇ ᑲᑭᐅᔑᒋᑲᑌᐠ  
ᐅᐅᐁᐧ ᑎᐸᒋᒧᐃᐧᐣ ᐯᐸᐣ
ᑭᐁᐧᑎᓄᐠ ᐊᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐃᐧᐣ ᐅᑲᓄᒋᑫᐃᐧᐣ ᐅᐅᐁᐧ ᑌᐯᐤᐃᐧᐣ ᐁᑲᐧ ᒥᓂᓂᑫᐃᐧᐣ ᐊᓄᑭᓇᑲᓇᐠ ᑲᑲᓇᑕᒧᐊᐧᐨ ᓇᐣᑕ 
ᒋᑐᒋᑲᑌᐠ ᐊᒥᐅᐁᐧ NOSM ᐁᐃᓇᑌᓂᐠ ᐅᑎᐸᒋᒧᐃᐧᐣ: ᐁᑲᐧ ᐁᑲᓄᑕᐠ ᐅᐅᐁᐧ ᑌᐯᐤᐃᐧᐣ ᒥᓇ ᒥᓂᓂᑫᐃᐧᐣ ᐊᓄᑭᑲᓇᐠ ᐅᑲᓄᒋᑫᐃᐧᓂᐊᐧ 
ᑲᑭᒪᓯᐦᐃᑲᑌᐠ ᒪᑯᔐᑭᔑᑲᓂᐱᓯᑦ 2016᙮ ᐅᐅᐁᐧ ᑎᐸᒋᒧᐃᐧᐣ, ᐁᐦᐊᐠ ᑲᑭᐸᑭᑎᓇᒧᐊᐧᐨ ᐅᑫᐧᓂᐊᐧᐠ ᐅᑕᐱᑕᒪᑫᐠ ᒋᑲᓇᐊᐧᐸᒋᑲᑌᓂᐠ 
NOSM ᐅᐱᒧᒋᑫᐃᐧᐣ ᒥᓇ ᓂᑲᐣ ᐅᐊᐧᐁᐧᒋᑫᐃᐧᐣ ᐅᐅᐁᐧ ᐅᒋ TRC ᐅᑲᓄᒋᑫᐃᐧᐣ᙮ ᐁᑲᐧ ᐅᐅᐁᐧ ᑎᐸᒋᒧᐃᐧᐣ ᑲᑭᐅᔑᒋᑲᑌᐠ, ᑲᑭᓇ NOSM 
ᐅᐱᒧᒋᑫᐃᐧᓇᐣ ᑲᑭᑫᐧᒋᒪᑲᓄᐊᐧᐠ ᑭᐡᐱᐣ ᒪᔭᑦ ᐃᓇᒋᒧᓇᓂᐊᐧᓂᑫᐧᐣ ᐁᐦᐊ ᐅᑕ ᓇᓇᑐᐠ ᑫᑯᓇᐣ ᑲᔭᔓᑕᒪᑫᐨ ᐅᐅᐁᐧ ᐃᐡᑯᓄᐃᐧᑲᒥᐠ᙮

ᐁᑲᐧ ᐅᑫᐧᓂᐊᐧᐠ ᐅᑕᐱᑕᒪᑫᐠ:

“ ᒥᐢ. ᑎᓇ ᐊᒥᐡᑎᕑᐊᐧᐣᐠ, ᑲᓂᑲᓂᐡᑲᐠ ᐊᓂᔑᓇᐯᐃᐧ ᐱᒧᒋᑫᐃᐧᐣ ᒥᓇ ᑲᔭᐱᑕᐠ ᐊᓂᔑᓇᐯᐃᐧ ᒪᒪᐃᐧ ᐃᐧᑕᓄᑭᒥᑐᐃᐧᐣ, ᑭᐁᐧᑎᓄᐠ 
ᐊᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐃᐧᐣ

“ ᑕᐧᐠᑐᕑ. ᒐᐧᐃᐢ ᐦᐁᓫᒣᕑ, ᐅᑭᑭᓄᐦᐊᒪᑫ, ᑲᔭᐱᑕᐠ ᐅᐅᐁᐧ ᐊᓂᔑᓇᐯ ᑲᐱᑎᑲᓇᑲᓄᐃᐧᐨ ᐃᐡᑯᓄᐃᐧᐣ ᐊᐱᑕᒪᑫᐃᐧᐣ, ᒥᓇ ᑲᐊᐱᑕᐠ 
ᐊᓂᔑᓇᐯᐃᐧ ᒪᒪᐃᐧ ᐃᐧᑕᓄᑭᒥᑐᐃᐧᐣ, ᑭᐁᐧᑎᓄᐠ ᐊᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐃᐧᐣ

“ ᒥᐢ. ᐊᕑᐃᐢᐠᐊ ᓫᐁᐯᕑᐊᐣᐢ, ᓂᐡᑕ NOSM ᒪᐡᑭᑭᐃᐧ ᐅᑎᐡᑯᓂ ᒥᓇ ᑲᐊᐱᑕᐠ ᐊᓂᔑᓇᐯᐃᐧ ᒪᒪᐃᐧ ᐃᐧᑕᓄᑭᒥᑐᐃᐧᐣ, ᑭᐁᐧᑎᓄᐠ 
ᐊᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐃᐧᐣ

“ ᒥᐢ. ᑲᑕᓫᐃᐣ ᐱᑎ, ᑲᓂᑲᓂᐡᑲᐠ ᐃᐧᒋᐦᐃᐁᐧᐃᓇᐣ, ᑭᐁᐧᑎᓄᐠ ᐊᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐃᐧᐣ

“ ᑕᐧᐠᑐᕑ. ᐅᐃᐧᐣ ᐯᕑᐊᐤᐢ, MD, MPH, FRCSC, ᐅᑭᑭᓄᐦᐊᒪᑫ ᐃᐃᒪ ᑲᐃᔑᐃᐧᒋᐦᐃᐁᐧᐨ ᒪᒋᔑᑫᐃᐧᓂᐠ ᒥᓇ ᑲᐱᑎᑲᓇᑲᓄᐊᐧᐨ 
ᐅᑎᐡᑯᓂᐠ, ᑭᐁᐧᑎᓄᐠ ᐊᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐃᐧᐣ

ᐁᑲᐧ ᐅᐅᐁᐧ ᑲᑲᓄᑕᒪᐠ TRC ᐅᑲᓄᒋᑫᐃᐧᓇᐣ ᓇᐣᑕ ᒋᑐᒋᑲᑌᑭᐣ ᓂᑭᑫᐣᑕᒥᐣ ᐅᐅᐁᐧ ᐁᐱᒪᑎᓯᒪᑲᐠ ᑎᐸᒋᒧᐃᐧᐣ ᒥᓇ ᒋᐃᐧᒋᐦᐃᔭᔭᐠ 
ᑲᑕᑲᐧᑭᐣ ᑲᑭᓇ ᑕᔑᑫᐃᐧᓇᐣ ᑭᐁᐧᑎᓄᐠ ᐊᐣᑌᕑᐃᔪ᙮ ᒋᐅᓇᒋᑲᑌᐠ ᑫᐃᔑᓇᑲᐧᐠ ᐱᒥᐊᓄᑭᐃᐧᐣ, ᐁᑲᐧ ᐅᐅᐁᐧ ᓂᑲᓄᒋᑫᐃᐧᓂᓇᐣ 
ᑕᐃᐧᒋᐦᐃᐁᐧᒪᑲᐣ ᑕᑕᓯᔭᑭ ᒋᐸᑭᑎᓇᐠ ᑎᐸᒋᒧᐃᐧᐣ NOSM ᑕᔑᑫᐃᐧᐣ ᒥᓇ ᒋᓇᑕᐁᐧᐣᑕᐠ ᐃᑭᑐᐃᐧᓇᐣ ᒥᓇ ᐊᓱᐡᑭᑫᐃᐧᓇᐣ᙮ ᐁᑲᐧ 
ᒥᓇ, ᐃᐡᑯᓄᐃᐧᐣ ᐅᑲᓇᑐᒪᐣ ᑲᐃᐧᑕᓄᑭᒪᐨ ᒋᐱᒥᐸᑭᑎᓇᒧᐊᐧᐨ ᐅᑎᓀᐣᑕᒧᐃᐧᓂᐊᐧᐣ ᐅᐅᐁᐧ ᒣᑲᐧᐨ ᑲᐱᒥᐊᓄᑲᑕᒪᐠ ᐊᑎᐟ ᒋᑐᒋᑲᑌᑭᐣ 
ᑭᒋᑲᓄᒋᑫᐃᐧᓇᐣ᙮ ᐁᑲᐧ ᐅᑫᐧᓂᐊᐧᐠ ᐅᓇᓇᑯᒪᐊᐧᐣ ᐅᑫᐧᓂᐊᐧᐣ ᐊᐃᐧᔭᐣ ᑫᐃᐧᓇᐊᐧ ᓇᐣᑕ ᑲᑭᐃᑭᑐᓂᐨ ᐁᑲᐧ ᒥᓇ ᐅᑕᐱᑕᒪᑫᐠ ᐅᐅᒪ NOSM 
ᐊᓂᔑᓇᐯᐃᐧ ᒪᒪᐃᐧ ᐃᐧᑕᓄᑭᒥᑐᐃᐧᐣ ᐅᑭᐊᐸᒋᑐᓇᐊᐧ ᑭᑎᑭᑐᐃᐧᓂᐊᐧ ᒥᐡᑯᐨ ᒋᑲᐧᔭᒋᑐᐊᐧᐨ ᐅᐅᐁᐧ ᑎᐸᒋᒧᐃᐧᐣ ᐯᐸᐣ᙮

ᒐᑲᑌᓯᒋᑲᐣ ᑲᓇᑲᐧᐠ: ᐁᑲᐧ ᒍᐣᐱᓯᑦ 2016, ᑭᒋᐦᐊᔭ ᐁᒪ ᒥᐊᐊᐧᓯᑭ ᐅᑭᐊᔭᒥᔭᐣ ᐅᑫᐧᓂᐊᐧᐣ ICEMEN 2016 ᒪᐊᐧᒋᐦᐃᑐᐃᐧᓂᐠ 
ᑲᑭᐱᔕᓂᐨ ᐃᐃᒪ ᐁᐧᐡᑲᐨ ᐃᐡᑯᓄᐃᐧᑲᒥᑯᐣ ᑲᑭᑕᑲᐧᑭᐣ ᑲᕑᓂᐁᕑ ᐁᑲᐧ ᓭᐣᐟ ᒍᓴᑊ ᐁᐧᐡᑲᐨ ᐃᐡᑯᓄᐃᐧᐣ ᐁᑭᐊᓂᒧᑕᐠ 
ᑲᑭᐅᑕᐱᓇᑲᓄᐃᐧᐨ ᒋᐊᐣᑕᐃᐧᐃᐡᑯᓄᐃᐧᐨ ᐅᑫᐧᓂᐊᐧᐠ ᑲᑭᐱᔕᐊᐧᐨ ᑲᑭᑲᓇᐊᐧᐸᑕᒧᐊᐧᐨ ᐃᐡᑯᓄᐃᐧᑲᒥᑯᐣ᙮

